
Муҳтарам китобхон! Хайрли иишинг ёруғ- 
ликка чиқишини ҳам тарихий воқеа деса бўла- 
ди. Демак, қўлингиздаги мазкур китобча наш- 
риётимиз эзгу ниятлар билан, узоқни кўзлаб 
режалаштираётган «Истиқлол фидойилари» 
туркумининг илк нишонасидир. Биз бу туркум- 
да жумҳуриятимизнинг ҳурлиги, мустақиллиги 
учун бутун ҳаётини бахшийда этган миллати- 
миз фидойиларининг ҳаёти ва қизғин фаолияти, 
уларнинг илмий, адабий мероси хусусида ҳикоя 
қилмоқчимиз. Айни чоғда, уларнинг шоҳ асар- 
ларидан намуналарни нашр этиш ниятидамиз.

Тарихшуносларимизнинг қайдича, XX аср 
жаҳон тарихидаги энг машъум, фожиали юз 
йиллик бўлиб қолса ажабмас. Чунки,бу асрда 
инсоният ўз қавмини маҳв этишнинг кўз кўриб, 
қулоқ эшитмаган усулларини ўйлаб топди. Шу 
асрда турли ноҳақликлар, зулм, зўрлик туфай- 
ли қатағон қилинган ўзбеклар сони миллион- 
'ларга тенг бўлса, бунга шубҳа йўқ. Асримиз 
тонгида отилиб майдонга чиққан юзлаб фидойи 
зиёлиларимиз ўша миллионлар сирасида. Биз 
бугун жадидчилик ҳаракати деб ғурур билан 
баралла айтаётган ижтимоий ҳодиса бугунги 
истиқлолимиз учун ўша даврлардаёқ кураш 
бошлаган эди. Аввалига мактаб-маориф соҳа- 
сида фаолият кўрсатган жадидлар, кейинроқ 
том маънода, бутун мавжуд тартиботнинг та- 
раққиёт сари истиқлолчилари бўлиб танилди-

лар. Ривожланган ҳар бир маданий ижтимоий 
жабҳа ибтидосида жадидлар фаолият кўрсат- 
дилар. Биргина матбуот соҳасини олайлик. XX 
асрга қадар маҳаллий тилда ягона газета 
«Туркистон вилоятининг газети» чиққан бўлса, 
янги асрга ўтиб ўзбек тилидаги газета ва жур- 
нал сони то 1917 йил Октябрь тўнтариигига 
қадар ўттизга яқинлашди. Абдулла Авлоний- 
нинг гувоҳлик беришича, миллат манфаатлари- 
ни кўзлаб чоп этилган илк жарида аслида 
1906 йилдан чиқа бошлаган Исмоил Обидий- 
нинг «Тараққий» газетаси эди. Шундан кейин 
«Шуҳрат», «Осиё», «Самарқанд», «Ойина», 
«Кенгаш», «Ислоҳ», «Изоҳ», «Турон», «Садойи 
Туркистон», «Садойи Фарғона» номлари остида 
Мунаввар қори Абдурашидхонов, Абдулла Ав- 
лоний, Маҳмудхўжа Беҳбудий, Ҳамза, 
Убайдулла Асадуллахўжасв, Ашурали Зоҳи- 
рий, Абдураҳмон Сайёҳ каби фидойилар жон- 
бозлигида ўнлаб нашрлар пайдо бўлди.

Шунинг баробарида жадидлар миллат фар- 
зандлари учун янги усул мактаблар очдилар, ўз 
маблағлари эвазига шу мактабларга ўқув қу- 
роллари олиб бердилар, дарслик ва қўлланма- 
лар ёзиб, чоп эттирдилар. Миллат қайғусида 
хайрия ширкатлари, кутубхона ва нашриётлар 
ташкил этдилар.

Илк ўзбек миллий «театри» ва унинг драма- 
тургияси ҳам жадидлар номи билан боғлиқ. 
Хуллас, 1917 йилларга қадар Туркистон буюк 
ўзгаришлар, миллий истиқлол сари ўз табиий 
маромида жўшиб кетаётган эҳтирослар қайна- 
ётган бир қизғин ўлка эди. Шу таҳлит табиий 
бир жараён ниҳоясига етиб улгурмай, Русия 
инқилоби юз берди. Бу ҳодисани шарҳлаб буюк

Мустафо Чўқай ёзган эди: «Инқилоб бизнинг 
умидларимизни йиқди, ишончимизни битирди, 
алданганимизни очиқ кўрсатди... Қенг юртимиз 
қурбон бўлган ўз болаларининг қони билан 
сувланиб, уларнинг тани билан қопланди. Минг- 
ларча Туркистон йигитлари янги маска тақи- 
шиб чиққан эски мустамлакачиларга қарши 
курашда ўлдилар. Мингларча ёш Туркистон 
қаҳрамонлари совет Русия зиндонларида, сур- 
гунларда чиримоқдалар. Ун мингларча, ҳатто 
юз мингларча туркистонликлар инсон каби 
яшаш имконини қидириб, юртларини ташлаб 
чиқишга мажбур бўлдилар. Бу тариқа севинч, 
умидлар билан қарши олинган инқилоб умумий 
миллий фожеамиз шаклини олди». Дарҳақи- 
қат, инқилоб фожеага айланди. Ерли халқ зиё- 
лиларига ишончсизлик билан қараш, уларни 
турли ижтимоий фаолиятдан чеклаш, зиёли 
эмас, зиёнли деган мафкуравий тамғалар осиш 
одат тусига кирди. Зиёлиларимиз орасига ни- 
фоқ солиб, парокандаликка мажбур этди. Би- 
роқ шунда ҳам улар ўз ақидаларига содиқ 
қола билдилар. Гарчи орзулари ушалмаган, 
умидлари сўнган бўлса-да, миллат қайғусини, 
унинг эртанги кун ҳақидаги ҳур ўйларини ба- 
диий-илмий асарлар — шеър, драма, роман ва 
оташин мақолалар мазмунига сингдирдилар. 
Аммо зўрлик билан бирлаштирилган бепоён 
мамлакат халқлари бошига янги-янги фалокат- 
лар кўланка солмоқда эди. Миллат деган, эрку 
истиқлол истаган совет юртидаги ҳар бир халқ 
гуллари руҳий таъқиқ ва тазйиқлардан сўнг, 
жисмонан йўқ қилина бошланди. Узбекистонда 
ҳам 20-йилларнинг ўрталаридан авж олган 
мафкуравий душман излаш сиёсати 1927 йилги

Узбекистон маданият ходимларининг II қурул- 
тойида тўла-тўкис партиявий фатво олгач, ама- 
лий чораларга уланиб кетди. Биринчилар қато- 
ри Мунаввар Қори Абдурашидхонов, Саидно- 
сир Миржалилов, Маҳмуд Ходиев-Боту, Убай- 
дуллахўжа Асадуллахўжаев, Ашурали Зоҳи- 
рийлар ҳибсга олинди. Сўнгроқ, 30-йилларга 
келиб Элбек, Ибрат, Абдулла Қодирий, Чўл- 
пон, Фитрат, Отажон Ҳошим, Усмон Носир 
қамоққа олиниб, турли йўллар билан қатл қи- 
линдилар. Рус чор истибдодининг янги шакли 
янада оғирроқ зулм ва зўрликка юз тутишини 
сезган Мустафо Чўқай ва бошқа курашчилар 
эса чет элларга қочиб қутулдилар ва ўша ер- 
дан туриб юрт озодлиги, истиқлоли учун ғайрат 
кўрсатдилар.

Хуллас, бугунги истиқлол ана шундай қур- 
бонлар эвазига қарор тог.ди, десак адолатдан 
бўлади. «Нстиқлол фидойилари» туркуми ўша 
миллат қаҳрамонларининг хотираси, пок руҳи 
учун келгусида қилинажак ишларга бир турт- 
ки. Бу жабҳада ҳали «очилажак қўриқлар» 
кўп. Истиқлол меваси бўлган мазкур туркум 
китоблар яқин ўтмишимиз тарихидан бугунги 
авлодларга сабоқ бериб, уларни истиқлол туй- 
ғусининг ёруғ нурлари билан мунаввар эта ол- 
са, ўз вазифасини бажарган бўлади.

Бобир АЛИМОВ.

ТУРКИ СТО Н  М У СТА Қ И Л Л И ГИ Н И Н Г 
АТОҚЛИ ҚУРАШ ЧИСИ

Қозок шоири Ўлжас Сулаймонов «Азия» 
деган китобида совет тарихшунослик фанининг 
отаси ҳисобланмиш академик Грековнинг «Ки- 
ев Руси» китобидан бир парча келтиради: «Ҳам 
ёзма, ҳам ноёзма манбалар бизнинс хизмати- 
мизга мунтазир. Аммо манбалар кандай бўли- 
шидан катъий назар, факат бир ҳолдагина 
фойдали бўлиши мумкин — тадкикотчининг 
ўзи ундан нима исташини яхши билмоғи ке- 
рак.» Ўлжас Сулаймонов бу кўрсатмани кескин 
танкид килади. Чиндан ҳам, юксак рутбалик 
раҳбарларнинг оғзига караб иш юритишни 
одат килиб олган анча-мунча «олимлар» таник- 
ли академикнинг бу гапини ўзлари учун мукад- 
дас дастурил амал килиб олдилар. Улар турли- 
туман асарларида тарихни холисона ёритиш 
ўрнига ундан ўз максадларига мос келадиган 
ҳодисалар ва фактларни танлаб ёритиш, қол- 
ганларини эса хас-пўшлаш ёхуд билиб билма- 
ганга олиш йўлидан бордилар. Бироқ гап фа- 
қат машҳур академикнинг методологик кўрсат- 
масида ҳам эмас. Бу кўрсатманинг ўзи мамла- 
катимизда 20-йиллардаёқ карор топган муайян 
ижтимоий-сиёсий вазиятнинг самараси ўлароқ 
майдонга келганди.

Маълумки, 1917 йилдан кейин большевик-

лар барпо этган пролетар диктатураси салтана- 
тида ҳукмрон мафкура фақат бир мақсадга — 
янги тузумни ҳар жиҳатдан оқлаш ва улуғлаш- 
га хизмат қилди. Бу йўлда ҳукмрон мафкура 
ҳеч қандай воситалардан, ҳатто зўравонликдан 
ҳам қайтгани йўқ, ҳатто ошкора ёлғондан, сур- 
бетларча сохтакорликлардан ҳам воз кечгани 
йўқ. Ҳукмрон мафкура, айниқса, большевик- 
ларнинг миллий сиёсатини «улуғлашда» зўр 
жонбозлик кўрсатди. «Октябрь ўтмишда эзил- 
ган халқларни озодликка олиб чиқди, улар 
улуғ оғамизнинг ёрдами билан бахтиёр ҳаёт 
қурдилар, улар ўтмишда хор ва қашшоқ эди- 
лар, фақат совет давридагина маданиятли, фа- 
ровон турмуш кечира бошладилар, бунинг учун 
улар партиядан ҳар-қанча миннатдор бўлсалар 
арзийди. Қимда ким бу гапларга қўшилмаса 
ёхуд қарши бўлса, у ғоявий маҳдуд, муртад, 
халқнинг ашаддий душмани, разил миллат- 
чи!»— ҳукмрон мафкура ўнлаб йиллар давоми- 
да ана шу «ҳақиқатлар»ни халқ онгига сингди- 
ришга ҳаракат қилди. Афсуски, гуманитар илм- 
лар турли тазйиқлар ва маъмурий жазолар 
таъсирида мустақиллигини йўқотиб, ҳукмрон 
мафкуранинг хизматкорига айланди. Оқибатда 
олис ўтмиш ҳам, яқин тарихимиз ҳам бутунлай 
сохталаштирилиб, бузиб, ёлғон-яшиққа, уйдир- 
маларга қориштириб талқин қилина бошлади. 
Айниқса, XX асрда яшаб ўтган, илғор ғояларни 
олға сурган, бу йўлда қўлидан келган хизмати- 
ни аямаган зиёлилар шафқатсиз танқид остига 
олинди — уларнинг оламдан ўтиб кетганларига 
«жадид» деган муҳр босилиб, ёмон отлиққа 
чиқарилди, минг хил чиғириқлардан ўтиб, 
30-йилларга етиб келганлари Сталин жаллод-

лари томонидан катли ом қилинди, ўз вақтида 
ватанини тарк қилиб улгурганлари, муҳожир- 
ликнинг оғир, миннатли нонини еб, ўта мурак- 
каб шароитларда жон асраганлар эса «совет- 
ларнинг ашаддий душмани, ватангадо хоинлар, 
аксилинқилобчилар, миллатчилар» деб эълон 
қилинди ва уларни қоралашга расман фатво 
берилди. Тарихчими, адабиётшуносми, иқти- 
содчими, файласуфми, хуллас, олим зотики 
бор — ҳаммаси эринмаса, уларнинг биронта 
асарини, бирон мақоласини ўқимай туриб, ҳаёт 
йўлини билмай туриб, сиёсий, адабий, фалса- 
фий қарашларидан бехабар ҳолда уларга қар- 
ши чиқмоғи, улар билан «мунозара»га кири- 
шиб, қарашларини рад этмоғи, ўзларини беҳаё 
сўзлар билан сўкиб, лойга қориштирмоғи ҳам 
фарз, ҳам қарз эди. Бундай олимлар рағбат- 
лантирилар, «мафкурамизни мустаҳкамлаш 
ишига ҳисса қўшган қаҳрамонлар» деб баҳола- 
нарди. Буни қарангки, муайян йилларда ана 
шундай «аксилтарғиботчилик», чет эллардаги 
ўзбек муҳожирларини ёки бошқа миллатларга 
мансуб шарқшунос олимларни фош килиш ай- 
рим «олимлар» учун тирикчиликнинг осон йўли- 
га айланди, анча-мунча одамлар бу йўлдан 
фойдаланиб, мансаб пилла-пояларидан кўта- 
рилдилар ва сохта шуҳрат эгалари бўлдилар. 
Энди маълум бўляптики, буларнинг ҳаммаси 
ёлғон экан, ўша «фош этилган», урилган, сў- 
килган советшуносларнинг кўп гаплари тўғри 
экан — улар четдан туриб, Туркистоннинг за- 
волли аҳволи ҳақида, тақдири тўғрисида бизга 
караганда тўғрироқ ва теранроқ фикр юритиш- 
ган экан. Замон ўзгарди, жуда катта қийинчи- 
ликлар, талофотлар эвазига бўлса ҳамки, ош-

кораликка эришдик, аста-секин сўз эркинлиги 
жорий бўляпти. Бугун Вали Қаюмхон, Боймир- 
за Ҳайит, Булокбоши, Темир Хўжа ўғли каби 
ўзбек муҳожирларининг номини бемалол тилга 
оладиган, ҳатто айрим асарларини чоп этади- 
ган бўлиб колдик, ҳатто ўзбек ёзувчиларининг 
сўнгги қурултойида Боймирза Ҳайит Ёзувчи- 
лар уюшмасига қабул қилинди. Ана шу муҳо- 
жирлар сафида Мустафо Чўқай алоҳида ўрин 
тутади.

Мустафо Чўқай фақат туркистонлик муҳо- 
жирлар ўртасидагина эмас, балки Ғарбдаги, 
айниқса, Германия ва Туркиядаги шарқшунос 
олимлар дунёсида катта обрў қозонган, юксак 
нуфузга эга бўлган бир зотдир. Мустафо Чўқай 
бу эътиборга бир вақтлар Туркистон мухтория- 
тининг бошида тургани учунгина эмас, иккинчи 
жаҳон уруши чоғларида туркистонлик юртдош- 
ларидан анча-мунча одамни ўлим чангалидан 
тортиб олиб, асраб қолгани учунгина эмас, бал- 
ки Туркистон мустақиллиги йўлидаги фидоко- 
рона фаолияти туфайли, кўпгина теран ва хо- 
лисона илмий асарлари туфайли эришган. Чет 
элларда уни «туркларнинг буюк миллатчиси ва 
юртсеварларидан бири», деб эъзозлайдилар.

Афсуски, ана шундай инсон ҳақида биз ҳеч 
нарса билмаймиз. Тўғрироғи, биламиз, билар- 
дик,лекин бу билганимиз — ҳукмрон мафкура- 
нинг бу одам ҳақида миямизга қуйган ёлғон- 
яшиғидан ўзга нарса эмасди. Мустафо Чўқай- 
нинг номи бизда 20-йилларда кўп тилга оли- 
нарди. Аммо ҳар хил конференцияларда, маф- 
куравий анжуманларда, инқилобий мавзуларда 
ёзилган рисола ва китобларда у ашаддий халк 
душмани, миллий буржуа мафкурасининг етак-

чи намояндаси, совет ҳокимиятига қарши ку- 
рашган, босмачилик ҳаракатини уюштирган 
бир кимса сифатида таърифланади. 30-йиллар- 
нинг ўрталаригача ҳам турли муносабатлар 
билан Мустафо Чўқайнинг номи тез-тез тилга 
олиниб турди. Жумладан, 1930 йилда Узбекис- 
тон ССР Олий судининг собиқ раиси Саъдул- 
ла Қосимов устидан бўлган суд жараёнида 
давлат қораловчиси Р. Қатаняннинг айблов 
нутқида ёки Ўзбекистон Қомпартияси Марка- 
зий Қомитетининг биринчи котиби Акмал Икро- 
мовнинг турли қурултой ва йиғинлардаги маъ- 
рузалари ёхуд нутқларида шундай бўлган. Би- 
роқ 1937 йилдан кейин худди биров буйруқ 
бергандай, Мустафо Чўқайнинг номи матбуот 
саҳифасидан бутунлай ўчиб кетади, гўё бу 
одам, умуман, ҳеч қачон яшаб ўтмагандек, 
унинг тўғрисида лом-мим дейилмай қўйилади. 
Фақат 1985 йилдан кейингина Мустафо Чўқай 
ҳақидаги гаплар яна тикланди, бироқ бу гал 
янги асосда, янгича муносабат билан тикланди, 
унинг баъзи бир асарлари матбуотда эълон 
қилина бошланди. Мазкур мақола Мустафо 
Чўқай ҳақидаги илк мақола. Афсуски, менинг 
қўлимда унинг чет элларда босилган кўпгина 
китоблари ва мақолалари йўқ. Шундай бўлса- 
да, мен Мустафо Чўқайнинг Туркияда босилган 
«1917 йил хотира парчалари» деган китоби, 
шунингдек, унга бағишланган альбом асоси- 
да 1 ва «Эрк» газетасида чоп этилган «Туркис-

1 Бу рисола ва альбомни менга Мюнхендан муҳтарам Темир 
Хўжа ўғли лутфан бериб юборди.

Имкониятдан фойдаланиб, мен бу муҳтарам зотга чуқур 
миннатдорлигимни изҳор қиламан.

тон Шўролар ҳокимияти даврида» деган мақо- 
лага суяниб, унинг ҳаёт йўли ҳақида ва ижти- 
моий-сиёсий қарашларининг айрим қирралари 
тўғрисида фикр юритмоққа жазм қилдим. Шо- 
ядки, Туркистон мустақиллигининг атоқли ку- 
рашчиси сифатида донг қозонган юртдошимиз 
ҳақида илк тасаввур берувчи бу мақола бугун- 
ги ўзбек китобхонлари учун фойдадан холи 
бўлмас.

Мустафо Чўқай 1890 йилнинг 17 январида 
Оқмачит шаҳарида туғилган. 1 Олма-отада 
истиқомат қилувчи русий забон ёзувчи Анов 
«Оқмачит» романида бу шаҳарнинг рус қўшин- 
лари томонидан ишғол қилинишини, бу жара- 
ёнда кечган турли-туман воқеаларни батафсил 
ҳикоя қилган. Чўлпон ҳам «Қеча ва кундуз» 
романида Оқмачитга доир латифанамо бир 
гапни келтиради. Роман персонажларидан бири 
Ноиб тўра Мирёқубга дейди: «...Сенларнинг 
Худоёрхонингга «ўрислар Оқмачитни олиб қўй- 
ди» деганлар. Худоёрхон «у юртим неча кунлик

1 Оқмачит ҳозир Қизил Ўрда вилоятинимг маркази ҳнсобла- 
нади. XIX аср ўрталарида бу шаҳар Қўкон хонлигига карар, 
унинг чегарасида жойлашган авлоқ бир шаҳарча ҳисобланарди. 
Инкилобдан олдин Окмачит яна бир жиҳати билан машҳур бўл- 
ган — авлок жой бўлишига карамай, Окмачитдан жуда кўп тнл- 
мочлар чнккан. Яхшиси бу масалани ёритиш учун сўзни Мустафо 
Чўкакнииг ўзига берайлик:

«Эски Туркистон вилояти доирасининг шаҳарлари орасида 
Окмачитнннг баъзи ўзига хосликларн бор эди... Улардан бири, 
балки энг унумлиси, бу доирада фаолият кўрсатган тилмочлар- 
нинг кўпчилиги Оқмачитли бўлиши эди. Елғиз Сирдарё вилояти 
даврасидагнна эмас, Самарканд ва Фарғона вилояти шаҳарлари- 
да ҳам губернатор, полиция маҳкамаларида Окмачнтли козок 
тилмочлари хизмат киларди... Окмачит шаҳри котиб ва тилмоч- 
лар етиштириб берувчи бир макон бўлиб колганди.»

Мустафо Чўкай. 1917 йил хотира парчалари.
Анқара. Еш Туркистон нашриёти. 1988 й. 16-бет.
Мустафо ана шундай муҳитда дунёга келганди.

йўлда?» деб сўраган, «бир ойлик йўлда» де- 
ганлар. «Ундай бўлса, менга унака олис юрт- 
нинг кераги йўқ. Олса олаберсин» де- 
ган...» 1

Мустафонинг отаси Чўқайбей Тўрғай Додҳо 
ўғли (1811 —1918) ўз даврининг кўзга кўрин- 
ган арбобларидан бўлган. У ўғлини илмли, 
маърифатли қилиб тарбиялаш йўлида кўлидан 
келган ишни аямаган. Мустафо бошланғич 
маълумотни Окмачитда она тилида эски мак- 
табда олади. Ўғлидаги иқтидорни ва илмга 
ҳавасни пайқаган ота эски мактаб таълими 
билан чекланиш мумкин эмаслигини яхши ту- 
шунади ва уни Тошкентга юборади. Бу ерда 
Мустафо гимназияда рус тилида таҳсил олади. 
Уни муваффақият билан битиргач, Петербург- 
га йўл олади. Мустафо Петербург университе- 
тининг ҳукук факультетини ҳам зўр муваффа- 
қият билан тугатади. Дорилфунунда ўқир экан, 
Мустафо фақат ҳуқуқшунослик илмларига қи- 
зиқиш билан кифояланмайди, айни чокда, 
унинг тил ўрганиш бобида ҳам фавкулодда 
иқтидор эгаси экани аён бўлади. У она ти- 
лини қанчалик теран билса, рус тилини ҳам 
шунчалик мукаммал эгаллайди. У рус тилида 
бемалол гаплашиш ва ўкишдан ташқари 
ёзаоладиган кучга ҳам эга эди. Кейинчаликг 
рус тилидаги айрим газеталарга муҳаррирлик 
қилгани, қатор мақолалари ва рисолаларини 
рус тилида ёзгани фикримизнинг далили бў- 
лади. Мустафо Чўкай француз, инглиз, немис 
ва поляк тилларини ҳам жуда яхши билган.

1 Чўлпон, Яна олдим созимни. Т., Ғ. Ғулом номидаги 
Адабиёт ва санъат нашриёти. 1991 й. 144-бет.

Мустафо Чўқай Петербургда ўқиган даврлар 
Россия тарихидаги энг алғов-далғов йилларга 
тўғри келган. Мамлакат бўйлаб подшо сиёса- 
тидан норозилик кучайган, ижтимоий та- 
раккиёт йўлига кўйилган турли-туман ғовлар 
зиёлилар ўртасида эътирозни кучайтирган. 
Улар ўртасида фикрий уйғонишнинг янги тўл- 
қинлари сезилади. Шундай шароитда Мустафо 
Чўқай ҳам бевосита сиёсий фаолият билан 
шуғуллана бошлайди. Табиийки, ёш Муста- 
фони сиёсатчи сифатида ҳаммадан аввал она 
юрти Туркистоннинг тақдири қизиқтирар эди. 
У Туркистонни мустамлака кишанларидан 
ҳалос кўришни истар, Туркистон халқларининг 
эса ўз тақдирига ўзи хўжайин бўлган ҳолда 
тараққиёт йўлига чиқиб, бошқа илғор халқлар 
қаторидан ўрин олмоғини хоҳларди. У инқи- 
лоб арафаларидаёқ ёзган мақолаларида Тур- 
кистон мустақиллиги учун кураш ғояларини 
тарғиб қила бошлади. Шундай қилиб, инқи- 
лоб арафаларида Мустафо Чўкай Тур- 
кистон манфаатларини чуқур тушунадиган 
илғор фикрли зиёлиларнинг олдинги каторидан 
ўрин олади. Фикри теран, калами ўткир бўл- 
гани учун уни ҳатто Россия Думасига ишга 
олишади.

«1917 йил инкилоби бошланган кезларда,— 
деб ёзади Мустафо Чўқай «1917 йил хотира 
парчалари» китобида,— мен Петербургда эдим. 
У замонда мен Россия Думаси (парламенти) 
Мусулмон фракциясининг қошидаги бюрода 
Туркистон вакили эдим. Туркистон ҳақида ма- 
териаллар тўплар ва давлат думасидаги мусул- 
мон миллат вакилларига Туркистон билан боғ- 
лиқ масалалар ҳақида керакли материалларни

ҳозирлаб берардим. 1 1917 йил февраль инқило- 
би амалга ошиб, подшо тахтдан воз кечиши ҳа- 
қидаги манифестини эълон қилган куни Мус- 
тафо Чўқайни Тошкентга таклиф киладилар. 
Бирок Тошкентдан келган телеграммада 1917 
йилнинг апрелида Оренбургда Умумкозоқ Конг- 
ресси бўлиши маълум килинган ва унда Муста- 
фо Чўқайнинг Туркистон вакили сифатида 
иштирок этиши илтимос этилганди. Мустафо 
Чўқай Оренбургга йўл олади, бироқ манзилга 
етгунча йўлда — Пензада тўхтаб ўтишга тўғри 
келади. Пензадаги воқеа Мустафо Чўқайнинг 
ватанга муҳаббати мавҳум нарса эмас, балки 
ватаннинг хўрланган, қийналган, эзилган фар- 
зандларига муҳаббат, уларга ғамхўрлик тарзи- 
да намоён бўлганини кўрсатади. Мустафонинг 
ўзи куйидагича ёзади: «Йўлда Пенза шаҳари- 
да туркистонликларимизга дуч келдим. Бунда 
Туркистон ишчилари тўла ўнларча вагон бир 
чеккага чиқариб қўйилганди... Бу бечоралар- 
нинг турмуши ва оқибатидан хабар берадиган 
бирон кимса йўқ эди. Шу тарзда унутилган тур- 
кистонликлар нима килишларини билмай ночор 
аҳволда қолган эдилар.»2 Мустафо Чўқай Тур- 
кистон вакили сифатида станция бошлиғига му- 
рожаат қилади, ундан иш чиқмагач, вилоят ко- 
миссари билан гаплашади. Бундан ҳам натижа 
чиқмайди. Ишга вилоят ишчи-аскар депутат- 
лари совети аралашади ва Мустафонинг қийин- 
қистови билан туркистонлик ишчилар тушган 
вагонлар она юрт томон йўл олади.

1 Мустафо Чўкай. 1917 йил хотира парчалари. Анкара. «Еш 
Туркистон» нашриёти. 1988 йил. 11-бет.

2 Мустафо Чўқай. Ўша асар. 13-бет.

Мустафо Чўқай хотираларида келтирилган 
бу вокеа унинг табиати кандай бўлганини, ғай- 
рати ичига сиғмайдиган фаолият кишиси 
эканини, гап юртдошларининг такдири ҳакида 
кетганида локайд тамошабин бўлиб кололма- 
ганини кўрсатади.

Мустафо Чўкай Оренбургда бир неча кун 
бўлади. У юкорида зикр этилган хотираларида 
Биринчи умумқозок курултойининг ғоят ба- 
ланд руҳда ўтганини ёзади. Қурултой козок- 
ларнинг миллий уйғонишида катта аҳамият 
касб этиши билан бирга, барча туркий халкла- 
рини Туркистон мустақиллиги ғояси атрофида 
бирлашишига ҳам ёрдам берган. Қурултой 
ишида Фотиҳ Карим, Мунаввар кори Абдура- 
шидов каби таниқли зиёлилар иштирок этган. 
Уларнинг нутқлари қурултой аҳлида катта та- 
ассурот колдирган. Мустафо Чўқай буни ҳам 
ёрқин бўёқларда тасвирлайди:

Мунаввар қорининг «Узбек қардошларин- 
гиздан салом келтирдим» дея бошланган таб- 
рик сўзларини қозоқ бўзқирларидан келган ва- 
килларда уйғотган туйғулар, чуқур таъсир мен 
учун унутилмас бир хотирадир. Мунаввар ко- 
рининг илк жумласини оёққа туриб қаршила- 
ган мажлис аҳли унга узоқ олқишлар билан 
жавоб берди. Кўпгина ёш вакиллар уни кўз 
ёшлари билан тингладилар. Қозоқ бўзқирлари- 
нинг олис гўшаларидан келган вакиллар «энди 
биз ҳам кон ва жон бирлигимизни, қардошли- 
гимизни очиқча сўйлай оладиган бўлдик» дея- 
роқ кўзлар ёшланди. Оренбург ва умум турк- 
татарлар номидан Фотеҳ афанди Қаримий қу- 
р>лтойни кутлади. Шундай қилиб, қурултой 
буюк Турк халкининг уч кучли кўли орасидаги

кучли боғлиқликни намойиш этган бир саҳнага 
айланди. 1

Мустафо Чўқай Оренбургдаги ишларни би- 
тиргач, Тошкентга келади. 1917 йилнинг баҳор 
кезларида Тошкентдаги сиёсий ҳаёт қайнаб 
турган қозонни эслатарди. Кураш жабҳасида 
ҳар хил ижтимоий тоифалар манфаатига хиз- 
мат қилувчи сиёсий кучлар фаолият кўрсатар- 
ди. Тошкентда ҳам қўш ҳокимиятчилик давом 
этар, юртни Муваккат ҳокимият комиссари би- 
лан бир қаторда ишчи ва аскар депутатлари 
Совети ҳам бошкарарди. Советнинг таркиби 
ҳам хилма-хил эди — унда эсэрлар фракцияси 
ҳам, кадетлар фракцияси ҳам, большевиклар 
фракцияси ҳам, мусулмонлар фракцияси ҳам 
бор эди. Бу фракциялар ўртасида иноқлик йўк 
эди. Шунингдек, шаҳарнинг сиёсий ҳаётида яна 
икки ташкилот — «Уламо жамияти» билан 
«Шўрои исломия» ҳам катта роль ўйнарди. 
Бироқ бу жамиятлар ҳам аҳил бўлиб иш тутиш 
ўрнига ўзаро низоларга берилдилар ва кўп 
ўтмай, низолар ошкора курашга айланиб кет- 
ди. Бундан фойдаланган большевиклар уларни 
тор-мор келтирди ва 1917 йилнинг ўрталарида 
Тошкентдан қувиб юборишади. Шу тарзда 
Мустафо Чўқай Қўқонга келади ва сиёсий- 
инқилобий фаолиятини бу ерда давом эттира- 
ди. Бу пайтда Мустафо Чўкай мусулмонлар 
ўлка советининг («Шўрои исломия») раиси 
эди. У Қўқонда бироз бўлгач, вазиятни ўрга- 
ниш, халқ кайфиятини билиш учун Маргилонга 
боради, Туркистон ўлкасининг Андижон, Тош- 
кент, Самарқанд, Чимкент, Авлиё-ота каби ша-

ҳарлари билан яқиндан алокада бўлади. 
1917 йилнинг 31 октябрида бир гуруҳ больше- 
виклар Тошкентда ҳокимиятни олишади ва 
Тўркистонда совет ҳокимиятини эълон килиша- 
ди. Ўлкада сиёсий вазият фавкулодда тус ола- 
ди. Бундай шароитда Ўлка мусулмонлар Со- 
вети ҳам фаолиятини кучайтиради. 1917 йил- 
нинг 9 декабрида эрталаб соат 10 да Қўкон 
шаҳарида ўлка мусулмонларининг фавқулодда 
курултойи очилади. 11 декабрь тунгги соат 12 да 
қурултой Туркистон мухториятини эълон кила- 
ди. Шу қурултойда мухториятни идора қилувчи 
Халк Қенгаши сайланади, Қенгаш ўз навбати- 
да Мухторият ҳукуматини сайлайди. Ҳукумат- 
нинг биринчи раиси таниқли жамоат арбоби, 
Алаш Ўрда партиясининг раҳбарларидан бири 
Тинишбоев бўлган эди. Аммо у бори-йўғи бир 
ҳафта раислик қилди. Ҳозирча бизга номаълум 
сабабларга кўра у истеъфога чиқади ва унинг 
ўрнига ҳукумат бошлиғи қилиб Мустафо Чўкай 
тайинланади. Бирок унинг ҳокимияти ҳам узок 
яшаёлмайди — орадан уч ой ўтар-ўтмас боль- 
шевиклар томонидан бу ҳукумат тор-мор этила- 
ди. Шу ерда андак тўхтаб, Мустафо Чўкай 
ҳақидаги ҳикоямизда танаффус ясаймизда, 
бошка бир масалага эътиборингизни жалб қи- 
ламиз.

Сўнгги 75 йил давомида Туркистонда совет 
ҳокимиятининг ўрнатилиши, бу ердаги босма- 
чилик ҳаракати, гражданлар уруши, Қўқон 
мухторияти ҳакида юзлаб асарлар битилди. 
Шуниси қизиқки, уларнинг ҳаммасида муҳто- 
риятни тор-мор келтирган большевиклар ва қи- 
зил аскарлар Туркистон халқига беқиёс яхши- 
лик қилган буюк қаҳрамонлар сифатида таъ-

рифланади. Уларнинг ҳаммасида Қўқон мухто- 
рияти энг ярамас, энг зарарли бир ҳодисадай 
талқин қилинган. Мен бу ўринда фақат та- 
рихшунос олимларнинг асарларини кўзда тута- 
ётганим йўқ. Биз адабиётшунослар ҳам тарих- 
ни бузишда улардан қолишган эмасмиз. Адиб- 
лар, шоирлар, драматурглар, киночилар ҳам 
айнан шу ҳодисаларни ўта сохталик билан тас- 
вирлаганлари, «яша шўро!» деб ҳайқиришдан 
нарига ўтмаганлари бугун ҳаммага маълум. 
Гина-кудуратларни қўяйлиг-у, бошқа бир са- 
волга жавоб излайлик: нима учун мана шу 
асарларнинг ҳаммасида Мустафо Чўқай якдил- 
лик билан қораланади? Назаримда, советнинг 
нонини еб улғайган олиму-фузало, адибу шуаро 
Мустафо Чўқайнинг мухториятгача бўлган фа- 
олиятида ортиқча салбийликни кўрмайди-ю, 
лекин унинг мухторият ҳукуматига бошлиқ бўл- 
ганини сира-сира кечиролмайди. Бунинг боиси 
шундаки, Қўқон мухторияти умри қисқа бўлган 
бўлса-да, ўлка ҳаётида бирон-бир сезиларли 
бурулиш ясаб улгурмай тарих саҳнасидан чи- 
қиб кетган бўлса-да, у Туркистоннинг муста- 
қиллиги йўлида ёқилган сўнмас юлдуз бўлди; 
у халқ қалбида ёнган умид чироғи бўлди. Бу 
юлдузни ёққанлардан бири эса Мустафо Чўқай 
эди. Шунинг учун ҳам ҳукмрон коммунис- 
тик мафкура уни сира кечира олмади ва Қў- 
қон мухториятини 20-йиллардан бери муттасил 
қоралаб, фош қилиб келди. Бунда мухторият 
бўйнига тақиладиган тавқи-лаънатлар ўша- 
ўша эски гаплар — мухторият аксилинқилобий 
ҳокимият, гўё бутун Туркистон халқи Октябрни 
қувончдан кўзда ёш билан чапак чалиб кутиб 
олган-у, мухториятчилар халқининг иродасига

қарши бориб, буржуа ҳукуматини тузган. Бу — 
бошдан-оёқ туҳмат. Партиявий тарихчилар- 
нинг ўзи 20-йилларда Туркистонда маҳаллий 
аҳоли инқилобдан мутлақо узоқ бўлганини 
очиқ ёзишган. Биргина мисол келтираман. Тур- 
кистон тарихига оид бир қатор асарларини пар- 
тия матбуотида эълон қилган П. Алексеенков 
деган одам «Қўқон мухторияти» деган китоби- 
да маҳаллий ишчиларнинг инқилобга муноса- 
бати ҳақида ёзади: «Ишчилар синфининг мил- 
лий табақаларига нисбатан шуни айтиш ке- 
ракки, уларнинг бир қисми ўзининг ишлаб 
чиқаришдаги ўзига хос аҳволи туфайли ва са- 
виясининг ўта пастлиги важидан совет ҳокими- 
ятини етарли даражада фаол кўллаб-кувватла- 
майди, бошқа кисми эса, ҳатто бетарафлик 
позициясида туради.'

Деҳконлар ҳам улардан ўтиб кетган эмас: 
«Ишчилар синфи томонида туриб (яъни инқи- 
лобчилар томонида дейилмокчи — О. Ш.), фа- 
ол ва қатъий чиқмоқлик учун учта нарса етиш- 
масди: 1) ўзининг асосий иқтисодий ва сиёсий 
манфаатларини тушунмаслик; 2) фаол чиқиш 
учун кифоя қиладиган уюшкоқлик; 3) ишчилар 
синфини етарли тушуниш ва деҳқонларни фаол 
курашга жалб қилиш зарурлигини тушунмас- 
лик.»2

Хўш, миллий зиёлиларчи?
«Миллий зиёлилар Октябрь инкилобидан 

кейин буржуазия билаи бирга кетди.3
Демак, ишчилар синфи ҳам, деҳконлар ҳам, 

зиёлилар ҳам Октябрь инкилобини амалга

П. Алексеенков. Кокандская автономия. УзГИЗТ.— 
ШЗ! г. Стр. 14, 15, 16.

оширишда фаол қатнашмаган. Энди ўзингиз 
ўйланг — на ишчилар, на деҳқонлар, на зиёли- 
лар қўллаб-қувватламаган инқилобни қандай 
қилиб халқ инқилоби деб аташ мумкин? Қан- 
дай қилиб халқнинг инқилобга ижобий муноса- 
бати ҳақида гапириш мумкин? Аксинча, совет- 
параст олимнинг ўзи тан олган фактлар Ок- 
тябрь инқилобининг Туркистонга четдан олиб 
келинганини яққол исбот қилмайдими? Бас, 
шундай экан, Қўқон мухторияти маҳаллий халқ- 
нинг инқилобий хоҳишига зид ўлароқ майдон- 
га келган деб даъво қилиш бориб турган бир 
уйдирма, холос. Билъакс, фактлар ва ҳужжат- 
лар шундан далолат берадики, Туркистон мух- 
торияти бу ерда яшовчи маҳаллий халқларнинг 
энг теран орзу-ҳавасларига тўла мос бўлган.

Кўп йиллар мобайнида расмий китоблари- 
мизда «мухторият маҳаллий буржуа миллатчи- 
ларининг ҳокимияти бўлган, у Россияга қарши, 
русларга қарши қаратилган, Туркистонни Рос- 
сиядан ажратиб олишга қаратилган» деган 
даъволар олдинга суриб келинди. Бироқ бу 
даъволар ҳам ҳеч қандай реал заминга эга 
бўлмаган, пуч ва уйдирма гаплардир. Буни 
бир-икки факт билан исбот қилмоқ мумкин. 
Аввало, мухторият парламентининг — «Халқ 
кенгаши»нинг миллий таркибига эътибор қи- 
лайлик. Унда ўзбеклар, козоқлар, қирғизлар 
билан бир қаторда руслар, украинлар, яҳудий- 
лар, арманлар ва бошқа миллат вакиллари ҳам 
бўлган. Бу кенгашга 54 киши сайланган. Шун- 
дан 36 киши маҳаллий халқлар вакиллари бўл- 
са, 18 киши оврўпали миллатларга мансуб бўл- 
ган. Шу фактнинг ўзиёқ мухториятни барпо 
этган одамларнинг байналминалчилиги анча

юксак бўлганидан, улар ҳакиқий демократияш 
анча чуқур тушунганидан далолат бериб ту- 
рипти. Шундоқ экан, мухториятни «маҳаллий 
буржуа миллатчиларининг ҳукумати» деб аташ 
тарихий ҳақиқатни сохталаштиришдан ўзга 
нарса эмас. Туркистонни Россиядан ажратиб 
олиш масаласига келсак, бунга Мустафо Чў- 
қайнинг хотираларидан олинган бир жумла би- 
лан жавоб бермоқ мумкин. У ёзади: «Биз Рос- 
сиядан айрилмоқни талаб этмадик. Фақат мух- 
торият эълон қилдик. Натижа эса маъ- 
лум...» 1

Кези келганда шуни ҳам айтмоқ керакки, 
Туркистон мухториятининг барпо бўлишини ин- 
қилоб самараси сифатида ҳам қарамоқ мум- 
кин. Маълумки, янги ҳокимият илк декретлари- 
даёқ Россия тасарруфидаги халқларга озодлик 
ваъда қилди, улар ўз-ўзини белгилаш ҳуқуқига 
эга эканини эълон қилди, ҳатто Россиядан аж- 
ралиб чиқишлари мумкинлигини ҳам эътироф 
этди. Бундан ташқари, янги ҳокимият бошлиғи 
В. И. Ленин Октябрь инқилобидан бирор ой 
ўтар-ўтмас Россия ва Шарқдаги барча мусул- 
мон меҳнаткашларга мурожаат қилди. Унинг 
мактубида шундай гаплар бор эди: «Бундан 
буён сизларнинг урф-одатларингиз, сизларнинг 
миллий ва маданий муассасаларингиз озод ва 
даҳлсиз деб эълон қилинади. Уз миллий ҳа- 
ётларингизни эркин ва бемалол уюштира бе- 
рингиз, сизларнинг бунга ҳаққингиз бор... Сиз- 
лар ўзларингиз ўз ватанингизнинг ҳокимлари 
бўлишингиз лозим. Ўз расм-русмларингизга 
биноан ҳаётингизни уюштиришингиз лозим.

Сизнинг бунга ҳаққингиз бор, чунки сизлар- 
нинг такдирингиз — ўзларингизнинг кўлингиз- 
да.» 1 Туркистондаги миллий-озодлик ҳаракати- 
нинг раҳбарлари, шу жумладан, Мустафо Чў- 
кай ҳам бу гапларга чиппа-чин ишониб, лакка 
тушдилар. Улар большевиклар сиёсати биринчи 
кадамданок риёкорлик асосига курилганини, 
оғизда баландпарвоз ваъдалар бериб, амалда 
одамларнинг кўйнини пуч ёнғокка тўлдираве- 
ришларини хаёлларига ҳам келтирмаган эди- 
лар. Ленин ҳам шундай килди: бояги мурожа- 
атномадан кейин кўп ўтмай, Туркистон халкла- 
рининг каршилигини ўта шафкатсизлик билан 
бостириш ҳакида «доҳиёна» кўрсатмалар бе- 
риб, баланд рутбалик вакилларини бу ерга жў- 
натади.

Бундан ташкари, мухториятнинг вужудга 
келишига янги ҳокимиятнинг биринчи кадам- 
ларданок миллий сиёсат бобида йўл кўйган 
мудҳиш хатолари, маҳаллий халкни менсимай, 
унинг ҳукукларини поймол килиб, унга шови- 
нистик муомала қилиши ҳам сабаб бўлди. Буни 
далиллайдиган фактлар ҳам кўп. Октябрь ин- 
қилобидан кейин Туркистонда тузилган бирин- 
чи совет ҳукумати составида биронта ҳам ма- 
ҳаллий миллат вакили йўқ эди. Туркистон Ком- 
партияси Марказий Комитетининг таркибида 
ҳам дастлабки босқичда биронта маҳаллий 
миллат вакилига ўрин ажратилмади. Инкило- 
бий раҳбариятнинг айрим раҳбарлари 1917— 
1918 йиллар мобайнида турли йиғинлар ва 
анжуманларда сира тортинмай ерли халқ шаъ- 
нига таҳқирли гаплар айтишган. Масалан,

Туркистондаги ҳокимият аъзоларидан бири 
К. Я. Успенский 1918 йил январида ўлка со- 
ветларининг қурултойида сўзлаган нутқида 
шундай деган эди: «Ўртоқ мусулмонлар! Шу- 
ни билингизким, биз сизларнинг катта оғангиз- 
миз. Сиз кичиксиз ва, тушунарлики, бизга 
бўйсунишингиз керак.» 1

Совет ҳокимиятининг дастлабки даврлари- 
да большевиклар миллий сиёсат соҳасида жид- 
дий шовинистик хатоларга йўл қўйишганини 
20-йиллар давомида эълон қилинган кўпгина 
тадқиқотлар ва китобларда очиқ тан олишган. 
Жумладан, П. Алексеенков юқорида зикр этил- 
ган китобида шундай ёзади: «Октябрь инқило- 
би даврида ва ундан кейинги дастлабки ойлар 
мобайнида Туркистон партия ташкилоти мил- 
лий масалада қатор хатоларга йўл қўйди. 
...Биз ўша кезларда шунга амин эдикки, мада- 
ний жиҳатдан қолоқ ва сиёсий жиҳатдан етар- 
ли даражада балоғатга етмаган маҳаллий аҳо- 
ли инқилобда фаол иштирок эта олмайди, шу- 
нинг учун инқилобни уларсиз давом эттиришга 
қарор қилдик.» 2

Мана шундай камситишлар ва таҳқирлар 
оқибатида, юқорида айтганимиздек, 1917 йил- 
нинг 11 декабрь куни ўлка мусулмонларининг 
фавқулодда IV қурултойи Туркистон мухтория- 
тини эълон қилди. Бинобарин, мухторият бир 
«ҳовуч миллатчи фитнакорларнинг хуружи» ту- 
файли эмас, маҳаллий халқларнинг кўпдан да- 
вом этиб келаётган орзу-истакларининг нати- 
жаси, Октябрь инқилоби давридаги ижтимоий-

1 Шарқ юлдузи. 199! й. 168-бет.
2 П. Алексеенков. Кокандская автономия. стр. 51—52.

www.ziyouz.com kutubxonasi



сиёсий вазиятнинг маҳсули сифатида майдонга 
келди. Майдонга келди-ю, кўп ўтмай, больше- 
виклар томонидан кунфая-кун қилинди.

Кўп йиллар мобайнида советпарастлик руҳи 
билан суғорилган асарларимизда Мустафо Чў- 
қай Туркистонда босмачилик ҳаракатининг ил- 
ҳомчиси ва ташкилотчиси сифатида ҳам кора- 
ланиб келинди. Бироқ бу айблов ҳам ҳеч қан- 
дай заминга эга бўлмаган ҳавойи гап. Тўғри, 
Мустафо Чўқай мухторият ҳукуматининг бош- 
лиғи сифатида ҳарбий вазир Убайдуллахўжа 
Асадуллахўжаев билан бирга мухториятни қи- 
зил қўшин хуружидан ҳимоя қилиш учун баъзи 
тадбирларни кўрган. Жумладан, улар мудофаа 
ишларини уюштиришни Қўқон милициясининг 
бошлиғи Эргашга топширган, Эргаш эса ўз 
навбатида унча кўп сонли бўлмасада, қурол- 
ланган бир даста тузиб, Советларнинг ҳарбий 
кучларига қарши жанг қилган. Шунга асосла- 
ниб, Мустафо Чўқайни босмачилик ҳаракати- 
нинг асосчиси сифатида қоралаш мумкинми? 
Ҳолбуки, расмий ҳужжатларда, кўпгина асар- 
ларда «босмачилик» деган таҳқирли ном олган, 
аслида эса моҳият эътибори билан мустамлака- 
чилик сиёсатига қарши қаратилган миллий- 
озодлик ҳаракати бўлган бу оммавий ҳаракат- 
ни туғдирган объектив сабаблар бор эди. Бу 
сабабларнинг энг асосийси янги ҳокимият ва- 
килларининг маҳаллий халқларга менсимай 
қараши, унинг миллий туйғуларини, инсоний 
ғурурини таҳқирлаши, урф-одатлари ва расм- 
русумларини оёқ ости қилиш зди. Шу билан 
бирга янги ҳокимият вакиллари аксилинқилоб- 
чиларга қарши кураш ниқоби остида маҳаллий 
халқка нисбатан шафқатсиз террорни амалга

оширдилар. Тинч аҳолини кирғин килиш Қў- 
конда февраль ойининг 17-куни бошланди. Со- 
ветпараст тарихчиларнинг тадкикотларида 
кўрсатилишича, ўша кезларда уч кун давомида 
Қўкон ўт ичида колди. Янги ҳокимият Қўконни 
талон килиш учун дашнокларга тўла эрк бериб 
кўйди. «Ўшанда Қўконнинг ўзида 10000 дан 
ортик одам ўлдирилди. Қирғин шу билан туга- 
гани йўк. 1918 йилнинг биринчи ярмида Марғи- 
лонда 7000, Наманганда 2000, Андижонда 
6000, Бўзкўрғон ва Қўкон-қишлокда 4500 одам 
ўлдирилди. Шу жараёнда 180 кишлоққа ўт 
қўйилди. Минглаб оилалар хонавайрон бўлиб, 
бошпанасиз қолдилар.» 1 Бундай мислсиз ваҳ- 
шийлик, кулок эшитиб, кўз кўрмаган зўравон- 
лик сусайиш ўрнига борган сари кучайиб бор- 
ди. 1919 йилда ҳам, ундан кейинги йилларда 
ҳам «босмачилик ҳаракатини» бостириш учун 
келган Қизил Армия қисмлари, жумладан, қон- 
хўрлиги билан донг чиқарган Будённийнинг 
Биринчи отлиқ армияси «босмачилар» колиб, 
тинч аҳолини қириш, аёлларни таҳқирлаш, 
ҳатто гўдакларни чавақлаб, найзаларга илиш 
бобида мислсиз «каҳрамонлик» намуналарини 
кўрсатдилар. Бу ваҳшийликларни ҳатто ҳозир 
ҳам баъзи кариялар эслаб колишса, қалтирок 
босиб, ранглари ўчиб кетади. Хуллас, Фарғона 
водийси 1918 йилнинг бошлариданоқ конга бе- 
ланиб, харобазорга айланди. Буни кўрган ҳар 
қандай инсофли одам даҳшатга тушиб ёқа уш- 
ламаслиги, «Гўзал Фарғона, сенга на бўлди?» 
дея фигон қилмаслиги мумкин эмас эди. Айни

1 Шамаъдиев. Очерки истории гражданской войни в Фер- 
ганской долине. Т., 1961 г. 54—60 стр.

чоқда, бу ваҳшийликлар қарши ҳаракат, ис’ён 
туғдирмаслиги, халқни «бир бошга бир ўлим!» 
деб оёққа турғузмаслиги мумкин эмасди. Халқ 
ис'ёнининг ҳақиқий сабаби мана шунда! 
Мустафо Чўқайга ўхшаш айрим одамларни 
«босмачилик ҳаракатининг асосий сабабчиси» 
қилиб кўрсатиш эса халқнинг диққат-эътибо- 
рини тарих ҳақиқатидан чалғитишдан бошқа 
нарса эмас. Бу масалада ҳам ҳукмрон комму- 
нистик мафкуранинг ўз душманларини ёмонот- 
лиқ қилишда ҳеч нарсадан қайтмаслиги, ёлғон- 
яшиқ гапларни ва уйдирмаларни бемалол ишга 
солавериши, икки юзлама сиёсати яққол кўри- 
ниб турипти.

Мустафо Чўқай Туркистонда «босмачилик 
ҳаракатини» яна шунинг учун уюштира олмас 
эдики, у 1918 йилнинг ўрталаридаёқ Туркистон- 
дан чиқиб кетишга мажбур бўлган эди. У бир 
неча муддат Кавказда Тифлис шаҳарида тура- 
ди, кейин чет элга кетади. Чет элда Мустафо 
Чўқай Париж ва Берлин шаҳарларида истиқо- 
мат қилган, Туркияга тез-тез бориб-келиб тур- 
ган. Мустафо Чўқай чет элда муҳожирликда 
20 йилдан ортиқроқ ҳаёт кечирди. Бу даврда 
у журналистика бобида самарали меҳнат қилди 
ва кўпгина илмий мақолалар билан бирга қа- 
тор тадқиқотлар ҳам яратди. Мустафо Чўқай 
ҳали'Туркистонда эканида ҳам ўткир бир жур- 
налист сифатида кенг танилган эди. Дастлаб 
у «Улуғ Туркистон» газетасида фаол катнаша- 
ди. Бу газета 1917 йилда Тошкентда «Яшасин 
миллатлар мухторияти!» деган шиор билан 
чиққай ва у «халқининг юзда тўқсон саккизи 
мусулмон бўлган Туркистон ўлкасида халқ идо- 
расининг хориждан келган аскар ва ишчилар

қўлига ўтишга туркистонликлар рози бўлмая- 
жаклар» деб ёзган эди. Мустафо Чўкай шу 
газетанинг энг мумтоз муаллифларидан бири 
эди. 1917 йилнинг ўрталарида Тошкентда «Бир- 
лик туви» деган газета ҳам чика бошлайди. 
Мен салкам кирк йил мукаддам аспирантурада 
ўкиб юрган кезларимда В. И. Ленин номидаги 
давлат кутубхонасининг кироатхонасида ўти- 
риб, бу икки газетнинг айрим сонларини варак- 
лаб кўрган, ҳатто «Улуғ Туркистон»дан Ҳамза- 
нинг «Туркистон мухториятига» деган катта 
мажумасини тўла кўчириб ҳам олган эдим. 
Ўшанда бу газеталарнинг сарғайиб кетган са- 
ҳифаларидан олис 1917 йилнинг ғала-ғовур са- 
долари келаётгандай бўлиб туюлганди менга.

1918 йилда Тошкентда яна бир газета чик- 
кан. Бу — «Свободньш Туркестан» деган русча 
газетадир. Муҳими шундаки, бу газетанинг 
моддий таъминоти ҳам Мустафо Чўкай зимма- 
сида бўлган ва турли тахаллуслар остида у рус 
гилидаги маколалари билан мунтазам катна- 
шиб турган. 1942 йилда Мустафо Чўкай вафо- 
тининг бир йиллиги муносабати билан Истам- 
булда Намуна матбаасида альбом чикарган 
доктор М. Делил унинг журналистик фаолияти 
тўғрисида ғоят кимматли маълумотлар беради. 
Унинг кўрсатишича, 1919— 1920 йилларда Қав- 
казда камида тўртта газета чикаришда кат- 
нашган. Булар — 1919 йилда рус тилида Тиф- 
лисда чиккан ҳафталик «Вольнне горцм» газе- 
таси — унда Мустафо бейнинг Туркистон маса- 
лаларига доир маколалари бор; «На рубе- 
же» — бу газета эмас, мажмуа. У Тифлисда 
Туркистон ва Украина миллий марказларининг 
моддий ёрдами билан чикарилган. Русча маж-

муада Мустафо бей «М. Чанай» ва «Жалил» 
деган номлар билан мақола ёзган. Яна — «Ян- 
ги дунё» — 1920 йилда Шимолий Кавказия 
миллий ташкилоти билан Туркистон миллий 
маркази бирлашиб чиқарган газета. «Шафақ» 
газетаси ҳам Тифлисда Мустафо бейнинг бош 
муҳаррирлигида чиқарилган. Табиийки, булар- 
да ҳам Мустафо бейнинг мақолалари мунтазам 
босилиб турган. 20-йилларнинг охирларида 
Истамбулда «Янги Туркистон» деган ойлик 
мажмуа чиқа бошлайди. У 1927 йилдан 
1931 йилнинг июлигача давом этди. Сўнгра 
Мустафо бейнинг бош муҳаррирлиги ва сиёсий 
раҳбарлиги остида Берлинда 10 йил мобайнида 
(1929— 1939) чиқиб турган мажаллани эсла- 
моқ даркор. Доктор М. Делилнинг тасдиқла- 
шича, бу мажалла «Чўқайнинг миллий мафку- 
расини ва Туркистон турклигининг миллий ҳа- 
ракатини ғоятда ойдин бир сувратда акс эттира 
билмишдир.»

Мустафо Чўқайнинг Туркистон тарихига, 
унинг миллий уйғонишига бағишланган, Тур- 
кистон мустақиллигининг долзарб муаммолари 
ҳақида баҳс юритувчи асарлари француз 
(«Опеп! е1 оссЮеп!»), инглиз («А51аИс Кеу1- 
еп»), поляк («ШзсНосЬ) тилларида ҳам бо- 
силган. Мустафо Чўқайнинг кўпгина мақолала- 
ри ва рисолалари Туркистон ҳақида шу қадар 
муҳим маълумотлар берганки, бу ўлка ҳаётини 
тадқиқ қилувчи кўпгина олимлар унинг асарла- 
рини четлаб ўтолмаганлар. Масалан, 1942 йил- 
да немис тилида «Туркистон» деган ҳажман 
йирик бир асар чоп этилади. 434 саҳифалик бу 
асарнинг муаллифлари Р. Олцша ва Г. Клай- 
новларнинг таъкидлашича, бу асарнинг 363—

409-саҳифалари Мустафо Чўқайнинг қаламига 
мансубдир. Булардан ташқари «1917 йил хоти- 
ра парчалари» китобидаги изоҳларда Калифор- 
ниядаги Статфорд университети кошидаги Рус 
инкилобини ўрганиш институти «Туркистонда 
инкилоб ва Совет ҳукуматига карши халк кў- 
тарилишлари» деган мажмуа тайёрлаётгани, 
шу муносабат билан институтнинг Мустафо Чў- 
кайга мурожаат килгани, у эса «Туркистонда 
инкилоб ва Қўкон мухторияти» деган макола 
ёзиб беришни ваъда килгани айтилади. Афти- 
дан, бу макола 1937 йилнинг бошида ёзилиб, 
Калифорнияга юборилган бўлса керак.

Юкоридаги обзордан кўриниб туриптики, 
Мустафо Чўкаев муҳожирликда юрганида ҳам 
бирор дакиқа бўлсин Туркистоннинг Мустакил- 
лиги ғоясидан чекинган эмас. У юзлаб макола- 
ларда бу ғояни тарғиб этган, бирор кун келиб, 
Туркистон осмонида озодлик қуёши нур соча- 
жагига ишонишдан тўхтамаган. Бирок минг 
афсуски, биз бу улкан зотнинг ҳамма асарлари- 
ни билмаймиз. 1950 йилда Истамбулда Еш Тур- 
кистон нашриётида доктор А. Оқтой туғилган 
кунининг 60 йиллиги муносабати билан «Тур- 
кистон миллий ҳаракати ва Мустафо Чўқаев» 
деган китоб чикарган экан. Биз ҳатто шу китоб 
билан танишиш имконига ҳам эга эмасмиз. 
Лекин шунга қарамай, мен яна бир бор Муста- 
фо Чўқайни ўткир нигоҳли тадқиқотчи, ҳаётни 
яхши биладиган, воқеалар замиридаги ҳақи- 
қатни кўра оладиган, мантиқи чуқур, қалами 
ўткир бир олим деб ҳисоблайман. Унинг «Тур- 
кистон Шўролар ҳукумати даврида» деган ма- 
қоласи шундан далолат бериб турипти.

Авваламбор, мақоланинг ижодий тарихи

диққатга сазовор. 1927 йилда Октябрь инқило- 
бининг 10 йиллиги муносабати билан Москвага 
француз ишчиларининг делегацияси келади. 
Унинг бир қисми Ўзбекистонга келади ва бир 
неча кун республика ҳаёти билан танишади. Бу 
ерда франциялик вакиллар «Туркистон миллий 
жумҳуриятларидаги кўз кўриб, қулоқ эшитма- 
ган» ўзгаришлардан ҳайратланиб ҳаяжонга ту- 
шадилар. Уларнинг назарида Туркистонда ҳам- 
ма ёқда эркинлик салтанати барпо этилган, 
миллий масала узил-кесил ҳал этилган, халқ 
фаровон ва бахтиёр ҳаёт кечиради, ҳар қандай 
сиёсий, ижтимоий, иқтисодий муаммолар те- 
гишли ечимини топган. Делегация аъзолари 
«Правда Востока» газетасининг 1927 йил 30 но- 
ябрь ва 2 декабрь сонларида ўз таассуротлари 
билан ўртоқлашадилар. Масалан, делегация 
аъзоси жаноб Шелино шундай дейди: «Биз 
шунга ишондикки, ёш совет Ўзбекистонини ма- 
ҳаллий халқнинг ўзи бошқаради. Бизга берил- 
ган маълумотномаларда давлат органларининг 
раҳбар қисми асосан маҳаллий аҳоли вакилла- 
ри эканини кўрдик...»

Делегация раҳбари жаноб Гаше дейди: 
«Бизни буёққа жўнатган француз ишчиларига 
совет давлатида миллатлар тенглиги қарор 
топган ҳаётни кўрдик деб етқазамиз. Менинг 
ўзим бунга сираям шубҳа қилмайман.»

Француз делегацияси Ўзбекистондан жўнаб 
кетиш олдидан декларация тайёрлайди. «Прав- 
да Востока» газетасининг 1928 йил 20 январи- 
даги сонида эълон қилинган бу декларацияда 
«маҳаллий ўртоқларнинг миллий соҳадаги 
ютуқлари» бирма-бир санаб ўтилган.

Делегация аъзолари Парижга қайтгач, бу

таассуротларини жамоатчиликка изҳор этган- 
ми-йўқми — маълум эмас. Лекин муҳожирлик- 
да яшаса ҳам Туркистон ҳаётини синчковлик 
билан кузатиб борган Мустафо Чўқаев делега- 
ция вакилларининг фикр-мулоҳазаларидаги 
бир томонламаликка сира рози бўлолмаган. 
Бунинг окибатида у «Туркистон шўролар ҳоки- 
мияти даврида» деган каттагина мақола ёзади 
ва уни 1928 йилда эълон килади. Маколанинг 
Париждаги француз тилида чоп этилган нусха- 
сига таниқли жамоат арбоби Пьер Ренодель 
сўзбоши ёзган. Пьер Ренодель Мустафо Чўқаев 
билан 1920 йилда Тифлисда танишган экан. 
Ўшандаёк Мустафо бей француз арбобининг 
назарида ўз юртининг озодлиги ва мустақилли- 
ги учун курашувчи изчил демократ сифатида 
таассурот колдирган экан. Пьер Ренодель ма- 
колани кисқача таҳлил қилиб, лўнда-лўнда 
жумлаларда унинг фазилатларини санаб, унга 
юкори баҳо беради ва уни Туркистондаги ҳақи- 
қий аҳволни очиб берувчи кимматли ҳужжат 
деб ҳисоблайди. Мақоланинг аҳамияти ҳақида 
Пьер Ренодель ёзади: «Бу рисола минг-минглаб 
туркистонликлар мустабид тузум курбони бўл- 
ганлиги тўғрисида гувоҳлик беради; бу рисола 
бутун мамлакатни жаҳолат бошкараётгани, шу 
маънода, айрим большевикларнинг ўзлари ҳам 
эътибор этганлари каби, марксизм-ленинизм 
деб аталмиш таълимот, фақат сароб-найранг 
эканлиги тўғрисида гувоҳлик беради, бу рисола 
аграр революция ниқоби остида қишлок хўжа- 
лигини ёппасига жамоа-жамоа килиб, ёппасига 
мажбурий эксплуатацияга тайёрлаётгани, бу- 
тун иқтисодиёт фақат алдовга ва ташиб кетиш- 
га мўлжалланаётгани тўғрисида гувоҳлик бе-

ради». Бу сўзлар бугун эмас, кеча эмас, 63 йил 
аввал — 1928 йилда ёзилган. Бугун эса биз бу 
гапларнинг мутлақо ҳақиқат экани тарих томо- 
нидан тўла тасдиқланганига гувоҳ бўлиб ту- 
рибмиз.

Мустафо Чўқаев мақоласининг бошида 
француз делегацияси вакилларининг «сафари- 
мизда тўла эркин бўлдик, қаерни истасак, шу 
ерни бориб кўрдик, ким билан истасак, шу одам 
билан суҳбатлашдик» деган гапларининг асос- 
сиз эканини исботлайди. Мустафо Чўқаев деле- 
гация аъзоларининг биронтаси маҳаллий тил- 
ларни билмаслигини, ҳамма жойда тилмочлар 
орқали иш юритишганини айтади. Шундок 
экан, тилмочлар махсус тайёрланган одамлар 
бўлиши, ҳар хил ташкилотлардан муфассал 
қўлланмалар олган бўлиши мумкин. Ехуд 
уларнинг ўзи ўша ташкилотларда хизмат қи- 
лишлари ҳам эҳтимолдан узоқ эмас. Мафкура 
органлари ўша ташкилотлар билан бирга ҳар 
қандай ҳолларда ҳам йўқни бор қилиб, оқни 
қора, қорани оқ қилиб кўрсатишнинг ҳавосини 
олган. Аслида, ҳаётга чуқур назар ташласа, 
ўша йилларда Туркистон ҳаётида на миллий 
эркинлик, на инқилобий фаровонлик йўқлиги 
яққол кўринади-қолади. Шуниси муҳимки, 
Мустафо Чўқаев бу фикрларини далиллар 
экан, фақат партия ҳужжатларига, съездлар, 
пленумлар, конференцияларнинг қарорларига, 
совет ҳокимиятининг ишончли одамлари айтган 
ва совет партиявий матбуотида эълон қилинган 
материалларга таянади. Масалан, Мустафо 
Чўқаев «Туркистон советлар даврида чинакам 
эркинликқа эришди, бу ерда миллий масала 
узил-кесил ҳал қилинди»,— деган фикрни рад

этади ва унга қарши ўлароқ «Тошкентлик 
большевикларнинг ўзига хос ҳокимлиги остида 
Туркистонда мустамлака режимининг давоми 
ўларок янги давр бошланди...» деган фикрни 
олға суради. Худди шу фикр партиявий ҳуж- 
жатлардан ва совет матбуотидан олинган факт- 
лар билан чуқур далилланади. Маълумки, со- 
вет ҳокимиятининг дастлабки йилларида Тур- 
кистонда даҳшатли очлик юз берган ва бунинг 
оқибатида совет матбуотининг хабар беришича 
1 114 000 одам ўлган эди. Мустафо Чўкаев бу 
очликни большевиклар онгли сувратда уюш- 
тирганини ва «дунёнинг ҳеч бир бурчагида бун- 
дай мудҳиш бир тарзда синаб кўрилмаган «оч- 
лик сиёсати» оркали миллий озодлик ҳаракати- 
га зарба бермоқчи бўлганини исбот қилади. 
Бунинг учун у ўша пайтда катта мансабларда 
хизмат килган Турор Рискуловнинг китобидан 
парча келтиради: «Туркистондаги Октябрь тўн- 
таришининг раҳбарларидан бири Тоболин 
Марказий Ижроия Қўмитаси мажлисларидан 
бирида тўғридан-тўғри «қирғизлар иқтисодий 
колок бўлганлари учун ҳам, улар барибир, ки- 
рилиб кетишга маҳкумдир. Шунинг учун инки- 
лоб бутун кучини очликка карши курашга эмас, 
яхшиси фронтни мустаҳкамлашга қарши кара- 
тиш керак» деганди. «Миллионлаб одамлар- 
нинг қирилаётганини, бутун ўлка аламли фар - 
ёдлардан бўғилиб ётганини кўра-била туриб 
шундай демоқ учун одам мутлақо виждонсиз, 
ўта беҳаё бўлмоғи керак. Факат ўзига бино 
қўйган, ўзини дун’ёнинг меҳвари деб билган, 
бошка халқларни менсимайдиган ашаддий шо- 
винистгина шундай дейиши мумкин. Бундай 
шармандали қарашлар совет ёки партия таш-

килотлари томонидан на ўша кезларда, на ун- 
дан кейин қораланди. Аксинча, Тоболин ўлган- 
дан кейин унинг номи абадийлаштирилди. Та- 
рих киноясини қарангки, Тошкентнинг шундоқ- 
қина биқинида, Чимкент вилоятининг Сариоғоч 
районидаги каттагина кишлок ҳозир ҳам Тобо- 
лин номида аталиб келинмокда.

Туркистонда инкилобнинг дастлабки йилла- 
риданок мудҳиш мустамлакачилик сиёсати 
олиб борилганидан Ленин ҳам, партия Марка- 
зий Қўмитаси ҳам.яхши хабардор бўлган, би- 
рок улар унга чек кўйиш борасида кўлини 
совук сувга урган эмас. Аксинча, бу фактни 
эътироф этиш билан чекланишган, Мустафо 
Чўкаев буни РҚП Марказий Қўмитасининг 
1920 йил 29 июнида кабул килган кароридан 
олинган парча билан исбот килади:

«Мустамлака психологияси билан заҳар- 
ланган, рус ишчилари кўлида бўлган Туркис- 
тондаги Совет ҳокимияти даврида келгинди 
европалик аҳоли билан маҳаллий халқ ўртаси- 
даги муносабат яхши томонга ўзгарди эмас, 
балки яна ҳам кескинлашди. Чор ҳукумати 
даврида амалдорлар маҳаллий халқни асорат- 
га солиш учун кандай йўл танлашган бўлса, 
бугунги «коммунистлар» ҳам худди шундай йўл 
танлашмоқда.»

Мустафо Чўкаев макола давомида совет 
ҳокимиятининг Туркистондаги мустамлака сиё- 
саги фақат инқилобнинг дастлабки йиллари 
учун характерли эмаслигини, балки ундан ке- 
йин ҳам изчиллик билан давом эттирганини таъ- 
кидлайди. Муаллиф кейинги йиллардаги айрим 
тадбирларни таҳлил килар экан, улар гўё «ях- 
ши ният билан», камбағал ва қашшок деҳқон-

ларга қайишгандай амалга оширилган бўлса- 
да, аслида меҳнаткаш халқни янада асоратга 
солажагини башорат қилади. Масалан, мақо- 
лада ер ислоҳатининг моҳияти очиб берил- 
ган — ҳукумат асбоб-ускунасиз, от-уловсиз 
деҳқонларга мажбуран ер бериб, уларни янада 
қарам қилади. Улар ёппасига пахта экишга 
мажбур қилинадилар, бу эса ғалла экинлари- 
нинг камайишига, чорвачиликнинг қисқариши- 
га олиб келади. Озик-овқат таъминотида деҳ- 
кон тўлалигича четдан келадиган маҳсулотга 
қараб қолади, унинг турмуш даражаси бениҳоя 
тушиб кетади. 1928 йилда айтилган бу гапни 
Узбекистоннинг кейинги 60 йиллик тарихи тў- 
лалигича исбот килди.

Мустамлакачилик сиёсатининг энг муҳим 
жиҳатларидан бири шундаки, мустамлака ўл- 
када ишлаб чиқариш уйғунлик билан ривож- 
лантирилмайди, ўлка, асосан, хомашё базаси 
сифатида сақлаб қолинади, маҳаллий ишчилар 
синфи шакллантирилмайди, маҳаллий ишчилар 
ўрнига «малакали» ишчилар уюшган ҳолда 
ташқаридан олиб келинаверилади. Мустафо 
Чўқай бу сиёсатни ҳам совет матбуотидан 
олинган фактлар билан исботлайди.

ВЦСПС Ўрта Осиё бюросининг 1927 йил 
сентябрида бўлган пленумида сўзлаган нотиқ 
«Ильич номли завод маъмурияти штат қискар- 
ганини эълон килиб, айни пайтда Россиянинг 
ички музофатидан янги ишчи кучлари чақириб 
келишганини» айтади. Ҳолбуки, худди шу пайт- 
да Ўрта Осиё бўйича 28 625 та ишсиз бор эди. 
Биз бу сиёсат ҳам фақат 20-йилларда амалга 
оширилган ўткинчи сиёсат эмаслигини жуда 
яхши биламиз. Бугунги кунда шу сиёсат туфай-

ли бутун Ўрта Осиё иқтисодиёти жуда ночор 
аҳволга тушиб қолди, Ўзбекистонда эса милли- 
онлаб одамлар жуда фақир ва қашшоқ ҳаёт 
кечирмоқдалар.

Мустамлака сиёсатининг яна бир жиҳати 
кадрлар масаласи билан боғлиқ. Мустафо Чў- 
қаев француз делегациясининг «Ўзбекистонда 
ҳамма муҳим лавозимларни миллий кадрлар 
эгаллаб турипти» деган гапини ҳам жуда асос- 
ли рад этади. У бунинг учун партиянинг XVI 
съезди материалларига мурожаат қилади. Ун- 
да Оржоникидзе бошқа масалалар қатори Ўз- 
бекистонда бошқарув аппаратининг миллий сос- 
тави ҳақида гапирган экан. Унинг ҳисобига 
кўра аппаратда руслар 61,9 фоизни, ерли мил- 
лат вакиллари эса 24,7 фоизни ташкил қилади. 
Бироқ ерли миллат вакилларининг малакаси ва 
сифати масаласи жуда ночор аҳволда бўлган. 
Мустафо Чўқаев буни ҳам «За партию» журна- 
лида босилган (1927 йил 3-сон) Хонсуворов- 
нинг мақоласидан олинган қуйидаги парча ор- 
қали далиллайди: «Округ ижроия комитетлари 
президиуми аъзолари ва раислари арифметика- 
нинг оддий тўрт амалини ҳам билишмайди, 
ҳатто ўз тилларида ҳам қийналиб ёзадилар, 
Париж ва Лондон шаҳарлари қайси мамла- 
катнинг пойтахти эканини ҳам билишмайди, 
партия тарихидан мутлақо бехабар, партия 
дастурини ўқиб ҳам кўришмаган». Савол туғи- 
лади: наҳотки, 20-йилларнинг ўрталари ёхуд 
охирларида, шунингдек, кейинги йиллар мобай- 
нида бутун жумҳурият ҳудудида савияси ба- 
ланд, юксак маданиятли, раҳбарлик ишларига 
иктидори зўр одамлар топилмаса? Наҳотки, 
халк ичидан чикадиган истеъдодлар булоғи-

нинг суви тортилиб қолган бўлса? Йўқ, ундай 
эмас, албатта. Бироқ мустамлакачилик салта- 
натининг ўз қонун-қоидалари, ўз мантиқи бор. 
Унга кўра кадр танлашда билимнинг кўпда 
аҳамияти йўқ, юқори мансабни эгаллайдиган, 
номенклатурага киришга даъвогар одам юко- 
рига садокатли бўлса, буйрукни лом-мим де- 
май бажарса, бўлар-бўлмас саволлар бериб, 
масалалар қўйиб, бошни қотирмаса бўлди. 
Большевикларнинг кўзга кўринган арбоблари- 
дан бири Георгий Сафаров 1921 йилдаёқ 
мустамлакачиларнинг кадр танлаш принципи- 
ни жуда аниқ тасвирлаб берган. У «Мустамла- 
ка инқилоби. Туркистон сабоқлари» деган кито- 
бида ёзади: «Мустамлакачиларга ерли аҳоли- 
дан чиккан ҳакиқий раҳбар, ўзлари билан бир 
сафда турадиган тенг ҳуқуқли ўрток керак 
эмас эди. Уларга тилмочлар ва ижрочи мир- 
шаблар зарур эди.»

Бу парча ҳам Мустафо Чўқай маколасидан 
олинди. Бундай парчаларни яна келтиравериш- 
га ҳожат йўқ. Юқоридагиларнинг ўзиёк Муста- 
фо Чўкайнинг мақоласи накадар кучли ман- 
тиққа эгалигини кўрсатиб турипти. У шўрпешо- 
на Туркистоннинг Шўро ҳукумати қўли остида 
янада кучлирок асоратга тушиб қолганини, ўл- 
ка бошидаги булутлар янада куюқлашганини, 
халқ тобора қашшоқлашиб, ҳукуқлари поймол 
бўлиб, тарихий меросидан, ёзувидан, тилидан 
мосуво бўлаётганини рад қилиб бўлмайдиган 
далиллар асосида исботлаб берди. Табиийки, 
шу биргина маколага караб унинг қалами не- 
чоғлик ўткир, тафаккури қанчалар теран бўл- 
ганига амин бўлиш мумкин. Энг муҳими эса — 
Мустафо Чўқаев бу ва бошқа асарлари билан

жаҳон халқларини Совет Иттифоқидаги муста- 
бидлик салтанатида содир бўлаётган жиноят- 
лардан, ўзбошимчаликлардан огоҳ килиб тур- 
ди. Эҳтимолки, худди шуниси билан Мустафо 
Чўқаев бугунги истиклол кунларининг яқинла- 
шишига ҳисса кўшгандир.

* * *

Қадимий Берлин шаҳарининг озода ва осу- 
да кўчаларидан бирида кабристон жойлашган. 
Ҳамма кабристонлардаги каби бу ерда ҳам 
ҳазин бир сукунат ҳоким. Ҳатто дарахтларнинг 
япроклари ҳам сукунатни бузишга ийманган- 
дек, кўпда шитир-шитир қилавермайди. Бу со- 
кин қабристонни Турк-ислом кабристони дейи- 
шади. Унинг энг холи бурчакларидан бирида 
ғарибгина бир кабр бор. Унга севимли ватани 
Туркистоннинг мустақиллиги йўлида чолиш- 
моқдан толмаган, ўз ватандошларига қўлидан 
келган яхшилигини аямаган бир зоти мубо- 
рак — Мустафобей Чўкаевнинг жасади қўйил- 
ган. Ҳатто унинг вафоти ҳам юртига, юртдош- 
ларига муҳаббатидан нишона бўлди. 1941 йил- 
да фашистлар Совет Иттифоқига ҳужум бош- 
лашди. Урушнинг бошларидаёк юз минглаб 
совет кишилари фашистлар томонидан асир 
олинди. Улар ичида кечагина далада кетмон 
чопиб ёки кўй боқиб юрган, ҳарб ишларидан 
бениҳоя узок бўлган туркистонлик йигитлар 
ҳам кўп эди. Бу кезларда Мустафо Чўкай Па- 
рижда эди. Фашистлар уни зудлик билан Бер- 
линга олиб келишади ва асир тушган туркис- 
тонликлардан ҳарбий кисмлар тузишни талаб

килишади. Мустафо Чўқаев бу таклифни 
катъиян рад этади, бирок асирликдаги юрт- 
дошлари билан кўришиб, қандайдир йўллар 
билан уларнинг кисматини енгиллатишга ёр- 
дам берди. Шу учрашувларда у сил касалини 
юқтириб олади. Касал зўрлик қилади-ю, 
у 1941 йилнинг 27 декабрида оламдан кўз юма- 
ди. У вафот этганида 42 ёшга тўлишига бор- 
йўғи 21 кун қолган эди.

«АДАБИЁТ ЯШАСА — МИЛЛАТ ЯШАР...» 
ЧЎЛПОННИНГ АДАБИЙ-ТАНҚИДИЙ  

ҚАРАШ ЛАРИГА ДО И Р

Ҳар қандай чинакам истеъдод соҳиби каби 
Абдулҳамид Чўлпон ҳам ижоднинг деярлик 
ҳамма соҳаларида самарали фаолият кўрсат- 
ган. У ҳам шоир, ҳам носир, ҳам драматург, 
ҳам таржимон, ҳам публицист бўлиши билан 
бирга, баркамол мунаккид, моҳир адабиётшу- 
нос, ўзига хос тарзда фикрлайдиган санъатшу- 
нос ҳам бўлган. Унинг бадиий асарлари халк 
маънавиятини шакллантиришда канча муҳим 
роль ўйнаган бўлса, адабий-танкидий макола- 
лари ҳам шунчалик катта кимматга эга. Аммо 
истибдод замонида Чўлпон ижодини ўрганиш 
у ёкда турсин, номини тилга олиш такик- 
лангани учун кенг жамоатчиликкина эмас, 
ҳатто адабиётшунос мутахассислар ҳам Чўл- 
пон ижодининг бу кирраси тўғрисида ғоят мав- 
ҳум ва туманли тасаввурга эга эдилар. Факат 
сўнгги йиллардагина Ш. Турдиев, Н. Каримов, 
Б. Дўсткораев, М. Олимов, У. Долимов, 3 . Эшо- 
нова, Д . Қуронов, У. Султонов каби адабиёт- 
шуносларнинг ҳаракати билан Чўлпоннинг ин- 
килобдан олдин ва кейин чоп этилган, ҳозир 
эса топилиши амри маҳол бўлиб колган жур- 
наллар ва газеталарда сочилиб ётган адабий- 
танкидий асарлари илмий муомалага кира

бошлади. Сурхандарёлик ёш чўлпоншунос 
Н. Йўлдошев эса Чўлпон ҳаёти ва ижодига 
доир библиография эълон килиб, унда би- 
ринчи марта Чўлпон мақолаларининг рўйха- 
тини берди. Библиографияда кўрсатилиши- 
ча, шоирнинг 1914— 1937 йиллар мобайнида 
чоп этилган адабий-танқидий мақолалари 
ҳозирча 63 та экан. Изланишлар давом этти- 
рилса, бу рақамнинг кўпайиши турган гап.

Мақолалар билан танишиш натижасида 
шундай хулосага келиш мумкинки, Чўлпон 
ўзини профессионал мунаққид ёки муайян 
академик қоидалар асосида иш юритувчи 
адабиётшунос олим деб ҳисоблаган эмас. 
Чўлпон эстетика бобида, санъат назарияси- 
да янги саҳифа очган эмас, жаҳон санъати- 
ни ва санъатшунослигини батамом янги йўл- 
ларга буриб юборадиган тугал таълимот ҳам 
яратмаган. Шунга қарамай, янги ўзбек ада- 
биёти тарихини Чўлпоннинг адабий-танқи- 
дий фаолиятисиз тасаввур қилиб бўлмайди. 
Янги ўзбек адабиётини шакллантиришда, 
20— 30 йиллардаги ғоят мураккаб ижодий 
курашлар муҳитида унда изчил реалистик 
услубнинг устиворлигини таъминлашда Чўл- 
поннинг адабий-танқидий қарашларининг 
аҳамиятини камситиш мумкин эмас. Чўлпон 
мунақкид сифатида, биринчи навбатда, ада- 
биёт ва санъатнинг амалий масалалари би- 
лан шуғулланган, янада аниқроқ айтганда, 
маънавий уйғониш ва маданий ривожланиш 
асосида адабий жараён давомида кўндаланг 
бўлган долзарб муаммоларга жавоб топишга 
интилган, шу тарзда адабиётни ўз даврининг 
илғор ғоялари билан бойитишга, Шарқ ва Ғарб-

нинг бебаҳо тажрибасини янги ўзбек адабиё- 
тига олиб киришга ҳаракат қилган.

Чўлпон адабий-танкидий меросининг аҳа- 
мияти фақат шу билан чекланмайди. Юқорида 
айтганимиздек, Чўлпон танқидий фаолияти би- 
лан эстетика соҳасида янги бир таълимот яра- 
тишни мақсад қилиб қўймаган бўлса-да, унинг 
мақолаларини ички яхлитликдан маҳрум, ҳар 
хил йилларда ҳар хил муносабатлар билан ёзи- 
либ, ҳар хил нарсалар тўғрисида баҳс юритув- 
чи пароканда асарлар йигноғидан иборат деб 
қараш мумкин эмас. Аксинча, ҳар бир мақола- 
нинг югирик мисралари ортидан Чўлпоннинг 
ўзи қараб тургандай бўлади. Ҳар бир мақола- 
да Чўлпон шахсиятининг аниқ муҳри борки, 
худди шу нарса уларни бир яхлит ҳолга келти- 
риб туради. Чўлионнинг адабий-танқидий ме- 
роси бу улуғ адиб шахсиятининг турли қирра- 
ларини, маданий савиясини, эътиқоди ва дунё- 
қарашини ўрганишда, ижтимоий ҳаётнинг му- 
ҳим жиҳатларига унинг муносабатини аниқ- 
лашда, ижодий биографиясининг баъзи нуқта- 
ларини тўлароқ ёритишда ҳам ғоят аҳамиятли- 
дир. Биз бу меросни муайян тартибда ўрганиш 
натижасида Чўлпоннинг ғоявий-эстетик эволю- 
цияси қандай кечгани ҳақида тасаввурга эга 
бўламиз, ҳатто «ижтимоий тузум ва истеъдод» 
деган муаммони қўйиб, Совет воқелиги 
Чўлпоннинг санъаткор сифатида ўсишига қан- 
дай таъсир этганини, бир санъаткор тақдири 
мисолида таталитар тузумнинг чинакам истеъ- 
додга қанчалик душман эканини тўлароқ та- 
саввур этишимиз мумкин.

Чўлпоннинг биринчи танқидий асари «Ада- 
биёт надур?» деган мақола бўлиб, «Садои Тур-

кистон» газетасида 1914 йил 4-июнь куни эълон 
қилинган. Бу мақола, умуман, Чўлпоннинг мат- 
буот юзини кўрган илк асарларидан биридир. 
Чўлпон уни 16 ёшида ёзган. Мақола шаклан 
жуда ихчам бўлса-да, мазмунан ғоят теран. 
Ундаги фикрлар ва мулоҳазалар шу кадар пи- 
шиқки, 16 яшар ўсмирнинг шунчалик тийрак- 
лик билан қалам тебратганига койил қолмай 
иложингиз йўқ. Фақат фавкулодда иқтидорга 
эга одамгина 16 ёшида тафаккурнинг бунчалик 
юқори поғоналарига кўтарилиши мумкин. Сар- 
лавҳанинг ўзиданоқ аён кўриниб туриптики, 
макола жуда муҳим масалага бағишланган. 
Адабиёт адабиёт бўлгандан бери Шарқда ҳам, 
Ғарбда ҳам не-не буюк истеъдод соҳиблари 
«Адабиёт, санъат надур? Унинг кимга кераги 
бор? Санъаткор ким? У жамият олдида бурч- 
дорми? Бурчдор бўлса, бу бурч нималардан 
иборат? Бурчдорлик билан ижод эркинлиги 
ўзаро қандай чиқишади?» каби муаммоларга 
рўпара келишган. Кўриниб туриптики, булар 
ижоднинг ҳаёт-мамот масалалари, ижодкор 
уларни лоақал ўзи учун ҳал килмай туриб, 
эътиқод қилиб олса арзийдиган эстетик прин- 
ципларни аниқламай туриб самарали ижод 
қилолмайди. Лекин шунга карамай, ҳануз ада- 
биёт ва санъатнинг етакчи ҳоссаларини камраб 
оладиган ҳамма даврлар учун баравар маъкул 
бўладиган универсал таъриф, мукаммал жавоб 
топилгани йўк. Буюк санъаткорларнинг жавоб- 
ларида ҳам масаланинг айрим жиҳатларигина, 
адабиёт ва санъатнинг айрим ҳислатлари, ай- 
рим фазилатларигина ифодаланади.

Табиийки, Чўлпон ҳам адабиёт оламига қа- 
дам кўйиши биланок шу муаммога рўпара кел-

ди ва унга жавоб излашга мажбур бўлди. Шу- 
ниси диққатга сазоворки, Чўлпон ўз изланиш- 
ларида ёлғиз эмас эди. Худди шу даврда бош- 
қа ўзбек зиёлилари ҳам «адабиёт надур?» де- 
ган муаммога жавоб излаб анча уринишган. 
Масалан, қўқонлик машҳур маърифатпарвар, 
«Ашъори нисвон» деган мажмуанинг муаллифи 
Иброҳим Даврон 1909 йилдаёк «Туркистон ви- 
лояти газетаси»да «Шоир надур?» деган мақо- 
ла эълон қилади. Еки адабиётшунос олим Бега- 
ли Қосимовнинг таъкидлашича, 1914 йилда 
Мирмуҳсин Ш ермуҳамедов билан Саидаҳмад 
Васлий ўртасида адабиётнинг моҳияти, вази- 
фалари ва жамият олдидаги бурчи гўғрисида 
баҳс-мунозара бўлган. Қолаверса, бундай 
изланиш фақат туркистонли зиёлилар ўртаси- 
дагина содир бўлган эмас. Худди шу йилларда 
қўшни Қозоғистонда ҳам, Озарбайжон ёхуд 
татарлар юртларида ҳам адабиётнинг моҳияти- 
ни излаш, унинг жамият ҳаётидаги, миллат 
равнақидаги аҳамиятини аниқлаш ҳаракати 
анча авж олган эди. Натижада, «адабиёт на- 
дур?» деган мангусаволга турли минтақаларда 
бир-бирига яқин жавоблар пайдо бўла бошла- 
ган эди. Озарбайжон адиблари Жалил Мамад- 
кулизода ёхуд Абдураҳим Хақвердиевларнинг, 
татар ёзувчилари Абдулла Тўқай ёхуд Олим- 
жон Иброҳимовларнинг XX аср бошларида чоп 
этилган адабиёт ҳақидаги маколалари фикри- 
мизнинг далили бўла олади. Ўз изланишлари 
оқибатида улар нақадар бир-бирига яқин хуло- 
саларга келганини кўрсатиш учун бир конкрет 
мисолга мурожаат қиламан: таниқли қозоқ 
журналисти, маърифатпарвар ва демократ 
М. Сералин ўзи муҳаррирлик к,илган «Айкап»

журналининг 1912 йилдаги 1-сонида ёзади: 
«Тил ва адабиёт халкнинг калби ва рухи- 
дир... адабиётсиз халк забонсиз боладай гап. 
Бундай бола бошкаларга ўзининг дарду-ку- 
вончларини гапириб беролмайди. Халкларни 
бир-бирига якинлаштирадиган энг кучли во- 
сита тил ва адабиётдир. Ўз адабиётининг ҳа- 
кикий кадр-кимматини билган халкларнинг 
фарзандларигина ўз тилини чинакам ардок- 
лай олади. Қозок халкининг ўз тили ва ўз 
адабиёти бор... бизнинг бурчимиз унутилиб 
ётган улкан хазиналарни юзага олиб чикиш 
ва ҳамманинг мулкига айлантиришдир.» 1

Энди Чўлпонга мурожаат килайлик. Еш 
мунаккид «Адабиёт надур?» маколасида, би- 
ринчи навбатда, адабиётнинг ижтимоий моҳи- 
яти тўғрисида фикр юритади. Унинг фикрича 
адабиёт миллатни тараккий эттириш воситаси, 
унинг маънавиятини таъминлайдиган омил. 
Чўлпон бу хулосанинг чинлигига шу кадар 
ишонганки, маколада ҳеч кандай эътирозга 
ўрин колдирмайдиган тарзда «адабиёт яша- 
са — миллат яшар» дея тасдиклайди:

«Ҳа, тўхтамасдан ҳаракат килиб турғон ву- 
жудимизга, танимизга сув, ҳаво накадар зарур 
бўлса, маишат йўлида ҳар хил кора .кирлар 
билан кирланган руҳимиз учун ҳам шул кадар 
адабиёт керакдир. Адабиёт яшаса — миллат 
яшар. Адабиёти ўлмаған ва адабиётининг та- 
раккиётига чолишмаган ва адиблар етиштир- 
маган миллат охири бир кун ҳиссиётдан, ўйдан,

1 Бу матн парчаси «Дала вилоятининг газети» деган китоб- 
дан олинди. Олма-Ота. «Илм» нашр. 1990 й. 17-бет.

фикрдан маҳрум колиб, секин-секин инкироз 
бўлур.

Бири Туркистонда, бири Қозоғистонда ту- 
риб, бир-биридан бехабар ҳолда икки муаллиф 
деярлик бир хил тарзда адабиётнинг моҳияти, 
жамият ҳаётидаги, миллат равнакидаги аҳа- 
мияти тўғрисида фикр юритмокда. Бундаги 
муштараклик тасодиф эмас, албатта. Бу шу би- 
лан изоҳланадики, XX аср бошларида Туркис- 
тонда ҳам, Қозоғистонда ҳам улуғ Уйғониш 
шабадалари эса бошлаган эди. Туркистонда шу 
кезларда тарих майдонига кириб келган, кейин- 
чалик «жадидлар» деб ном олган фикри очик, 
тараккийпарвар зиёлилар бу уйғонишни таъ- 
минлаган асосий куч бўлди. Улар мустамлака- 
чилик сиёсати туфайли Туркистон забун аҳвол- 
га тушиб колганини, халк жаҳолат ва нодонлик 
кўйнида, эрксизлик бўйин-туруғи остида икки- 
ёклама зулм исканжалари остида каттик эзи- 
либ ётганини чукур англадилар ва бундай ҳаёт- 
ни ўзгартиш, янгилаш зарурлиги ҳакчдаги ғоя- 
ларни олға сурдилар. Улар халкни маърифат- 
ли килишни, савиясини кўтариб, ок-корани 
танийдиган килишни янгиланишнинг бирламчи 
шарти деб билдилар ва шу олижаноб ниятни 
амалга ошириш учун фидойилик билан ишга 
киришдилар. Улар ҳар хил таъкиб ва такик- 
ларга карамай, моддий кийинчиликларни ен- 
гиб мактаблар очдилар, дарсликлар яратди- 
лар, газеталар чикардилар, нашриётлар очиб 
китоблар чоп этдилар, турли маданий-маъри- 
фий тўгараклар очдилар... Хуллас, киска 
муддат ичида жадидлар миллатнинг садокат- 
ли ва фидокор фарзандлари сифатида танил- 
ди.

Чўлпон шу улуғ маърифатпарварлик ҳара- 
катининг қанотларида ижод майдонига кириб 
келди. У мустакил ўқиб ўрганиши оқибатида 
ғоят юксак маданий савияга эга эди, Шарқ 
классиклари, айниқса, турк ва ҳинд ёзувчила- 
рининг асарлари билан, шунингдек, Оврўпа ва 
рус адабиёти билан пухта таниш эди. Шунинг 
учун 15— 16 ёшларидаёқ маърифатпарварлик 
ғояларини қабул қилишга ҳар жиҳатдан тайёр 
эди. Шунинг учун Чўлпон ёшлигига қарамай, 
Туркистоннинг тақдири тўғрисида, миллатнинг 
истиқболи ҳақида чуқур қайғуриш билан ўйлай 
бошлади. У ҳам жадидларга эргашиб, халқни 
жаҳолат ва нодонлик, эрксизлик ва қашшоқлик 
ботқоғидан қутқариб олишнинг бирдан-бир 
йўли маърифат деган эътиқодга келди. Мил- 
латни равнақ топтириш учун, биринчи навбат- 
да, уни мустамлака асоратидан халос этиш 
керак, бунинг учун эса халқ ўзини ўзи таниган 
бўлмоғи, ҳаммани бирлаштирадиган, якдил қи- 
ладиган миллий ифтихор туйғусига эга бўлмоғи 
керак. Чўлпон халқни шу даражага етказишга 
ёрдам берадиган имкониятлар, чора-тадбирлар 
излайди ва адабиёт уларнинг энг самаралиси- 
дир деган тўхтамга келади. Шунинг учун ҳам 
ёш мунаққид комил ишонч билан ҳатто мил- 
латнинг яшашини адабиётнинг яшашига боғ- 
лиқ қилиб қўйди. Эҳтимол, Чўлпон, бу ўринда 
бироз эҳтиросга берилгандир. Бироз муболаға- 
га йўл қўйгандир, лекин ҳеч шубҳа йўқки, 
XX аср бошларидаги Туркистон шароитида 
«адабиёт яшаса— миллат яшар» деган формула 
тўғри ва самарали формула эди. Муҳими шун- 
даки, адабиётга бундай қараш, уни халқ ҳаёти- 
ни янгилашнинг муҳим воситаси деб ҳисоблаш

Чўлпон ижодида шунчаки йўл-йўлакай айтил- 
ган бир фикр сифатида қолиб кетгани йўқ, 
балки унинг кейинги ижоди давомида дои- 
мий равишда раҳнамолик қилувчи дастурил- 
амал бўлди. Чўлпон шу эътиқоддан келиб 
чиқиб, 20-йилларда янги ниқобга кириб ол- 
ган мустамлакачиликни фош этди, халқ учун 
кишан ясовчи турли-туман тўралар ва афан- 
диларни қоралади, ҳурликни, эркинликни 
улуғловчи оташин шеърлар яратди, кейинча- 
лик эса халқ ҳаётининг турли қатламларини 
ҳаққоний акс эттирувчи роман ва драмалар 
яратиб, халқнинг маънавий улғайишига кат- 
та ҳисса қўшди.

«Адабиёт надур?» мақоласининг кишини 
лол қолдирадиган яна бир жуда муҳим то- 
мони шундаки, 16 ёшлик мунаққид адабиёт- 
нинг ижтимоий вазифасини таъкидлаш билан 
чекланмайди, балки унинг спецификасига, 
яъни образли табиатига алоҳида урғу бера- 
ди. Еш мунаққид учун адабиёт қуруқ ғоялар 
мажмуаси эмас, балки, биринчи навбатда, ин- 
сон руҳияти билан боғлиқ бўлган ҳодисадир. 
У одамларнинг шууригагина эмас, ҳис-туйғу- 
ларига ҳам таъсир этиши, уларни қувонтириб, 
ёхуд маҳзун аҳволга солиб, шу орқали ижти- 
моий бурчини ўташи зарур. Чўлпон бу фикр- 
ларни ўзига хос образларда бундай ифода- 
лаган:

«Адабиёт чин маъноси ила ўлган, сўнган 
қаралган, ўчган, мажруҳ, ярадор кўнгилга руҳ 
бермак учун, фақат вужудимизга эмас, қон- 
ларимизга қадар сингишган қора балчиқларни 
тозалайдурган, ўткир юрак кирларини ювадур- 
ғон тоза маърифат суви, хиралашган ойналари-

мизни ёруғ ва равшан киладурган, чанг ва 
тупроклар тўлган кўзларимизни артуб тозалай- 
дурғон булок суви бўлганликдан бизга ғоят 
керакдур».

Қадим-қадимлардан бери маълумки, ба- 
диий асар чинакам санъат даражасига кўта- 
рилмоги учун унда ғоявийлик билан бадиийлик 
чамбарчас бирикиб кетган бўлмоғи керак. Ба- 
дииятсиз ғоявийлик адабиётни мукаррар ўлим- 
га маҳкум этадиган рак касалига ўхшайди. 
Адабиёт факат бадиияти оркалигина, яъни те- 
ран ҳаётий мазмунни, муҳим ҳаёт ҳақиқатини 
одамларни ҳаяжонлантирадиган, тўлкинланти- 
радиган бадиий шаклларда ифодалаганидаги- 
на жамият эҳтиёжини қондира оладиган қуд- 
рат касб этади. Буни яхши англаган Чўлпон 
бадиятнинг моҳиятини ўзига хос тарзда шун- 
дай укдиради:

«...баъзи вақтда фалак бир одамни кайғуга 
солар, ул ўзи туршуниб, ўйлаб туриб, оҳ тортиб 
йиғлар. Бу ҳасратларни ўз ичига сиғдиролмас. 
Бировга айтса, «вой, бечора» дермукин деб, 
албатта, ўз қайғусини бировга айтмакка тилар. 
Туб тўғри айтганда ул кадар таъсир килмас. 
Адабиёт ила айтганда, албатта, таъсир килар, 
Менинг бир ошнамнинг ўлдиги хабари келар. 
Мен ҳеч хафаланмайман. Бир вақтда мактуб 
келар, макт.убда аларнинг кўрган кунлари ада- 
биёт ила бундай ёзилур:

Гуллар била пок қайғули маҳзун боқурди,
Кўз ёшларимиз тўхтамай тун-кун окурди.

Мана шуни ўкиб, албатта, бир таъсир ила 
аларнинг кайғусига кўшилурмиз».

Чўлпон адабиётнинг янги ғоявий мазмуни 
учунгина эмас, айни чоқда унинг Юксак бадиия- 
ти учун ҳам курашганида, албатта, ўша давр- 
даги адабий жараённинг хусусиятларига та- 
янган. Маълумки, жадидлар XX аср бошларида 
маърифатпарварлик ғоялари билан суғорилган 
янги мазмундаги адабиёт яратдилар, аммо тур- 
ли сабабларга кўра бу адабиёт ҳамма вақт ҳам 
юксак бадиият билан омухта бўлавермас эди. 
Шунинг учун бўлса керак, Чўлпон адабиётни 
санъатга яқинлаштириш имконларини излади 
ва бунга эришишнинг энг тўғри йўли ҳакконий- 
ликда деган хулосага келди. Ҳакконийликнинг 
илдизлари эса халкчилликда. Адиб ёхуХ шоир 
халк ҳаётининг ичида бўлмоғи керак ва бу 
ҳаётнинг ҳамма замзамаларини акс эттиришга 
интилиши керак. Эҳтимол, ёш Чўлпон бундай 
қарашларга стихияли тарзда келгандир, лекин 
нима бўлганда ҳам, у «калам аҳллари»ни халк 
ҳаётига якинроқ «аралашиб» юришга ундайди. 
«Адабиёт надур?»дан кейин ёзилган ва «Садои 
Туркистон» газетасининг 1915 йил 6 февраль 
сонида чоп этилган «Муҳтарам ёзувчиларимиз- 
га» деган мурожаатномада Чўлпон шундай хи- 
тоб қилади:

«Муҳтарам калам аҳллари миллий маишат- 
ни ёмон деб безмай, зоҳира бўлса ҳам тўйлар- 
да, гапхоналарда, бачабозлар мажлисида, базм- 
ларда ва шунга ўхшаш миллатнинг энг тан- 
қид қиладурган ўринларида бирга аралашиб 
юрмаклари керакдурки, токи комил ўша одат- 
ларни китоб саҳифаларида чиройлирок килиб 
ёзгундай бўлсунлар. Миллий маишатдан безган 
билан безилиб, кўмилиб кетаберадилар. Онда 
аралашиб юрулса, ондаги сўзларни, одатларни

ўрганмоққа бўладурки, китоб бетларига кўчу- 
риб ёзмоққа материалларнинг энг асллари 
халк орасиндан олинур».

Чўлпон инкилобдан кейин ҳам ўзининг эсте- 
тик принципларини шакллантириб борди. 
У кўпгина мақолаларида конкрет ижодкорлар 
мисолида ёки муайян асарлар таҳлили оркали 
реализмнинг турли-туман масалаларини ўртага 
кўйди. Жумладан, унинг мақолаларида талант 
ва ижодий меҳнат, ҳаётийлик ва ҳакконийлик, 
самимият ва сунъийлик, матн устида ишлаш, 
бадиий тасвирнинг чинлиги ва рангдорлиги, 
табиат манзаралари ва психологизм каби маса- 
лалар каламга олинган ва улар тўғрисида бу- 
гун ҳам аҳамиятини йўкотмаган қимматли 
фикрлар айтилган. Масалан, Чўлпон мақола- 
ларидан бирида адабиётнинг «тугалланиши», 
яъни такомиллашишига катта эътибор бериб, 
бунга «адабиётга кираолмаган нарсаларни 
шафқатсиз суръатда майдондан ҳайдаш» би- 
лан ва бадиий асар тилини соддалашгириш  
оркали эришилар деб ҳисоблайди. Чўлпон «Чи- 
ғатой гурунги»га мансуб одамлар худди шу 
йўлда фаолият кўрсатганини айтади. Маълум- 
ки, бизнинг «Совет» адабиётшунослигимизда 
бу ташкилот ҳамиша пантуркистик ташкилот 
сифатида, аксилинқилобий ғояларни олдинга 
сурган гуруҳ сифатида кораланиб келинди. Бу- 
нинг натижасида биз бугун «Чиғатой гурунги» 
ҳақида деярлик ҳеч нарса билмаймиз. Бугунга 
келиб билганимиз шу бўлдики, «Чиғатой гурун- 
ги» ҳақида айтилган гапларнинг бари бўхтон 
экан. Шунинг учун Чўлпон мақоласидан олин- 
ган куйидаги парча шоирнинг чин адабиёт учун 
курашини кўрсатиш билан бирга, ўша тўгарак

ҳақида қисман бўлса-да, маълумот беради: 
«...У жамиятга мансуб кишилар тилни содда- 
лаштирмак мақсадини асос қилиб ушлаганла- 
ри ҳолда ўзбек адабиётининг тугалланишига 
ҳам катта аҳамият бердилар. Тугалланадурғон 
адабиёт чин адабиёт бўлмоғи керак. Шунинг 
учун улар адабий асарларга ҳакиқий қиймати- 
ни бериб, адабиётга кираолмаған нарсаларни 
шафқатсиз сувратда майдондан ҳайдай бошла- 
дилар... «Чиғатой гурунги» асосини маҳкам 
қурғонлиғи ва чинакам тўғри чизғонлиги учун 
ўзи йўқ кетса ҳам, ўзбекнинг янги адабиётида 
янги, порлоқ, шарафли саҳифалар очди ва оч- 
моқда давом этадир».

1918 йилда Чўлпоннинг ўзи ҳам «Чиғатой 
гурунги» тўгарагининг фаол аъзоси бўлганини 
айтсак, «чин адабиёт» учун курашда унинг хиз- 
матлари аён бўлади.

Албатта, бизнинг мақоламизда Чўлпоннинг 
.ҳамма адабий-танқидий мақолаларини тилга 
олиб, уларда кўтарилган масалаларни батаф- 
сил шарҳлаб чиқиш имкони йўқ. Бироқ янги 
ўзбек адабиёти учун унинг изчил кураши ҳақи- 
да гап борар экан, бир мақолани сира ҳам 
четлаб ўтиб бўлмайди. Бу «Улуғ ҳинди» деган 
мақола бўлиб, унда олға сурилган фикрлар 
ғоят принципиал қимматга эга.

«Маориф ва ўқитувчи» журналининг 
1925 йил 7—8 қўшма сонида чоп этилган бу 
мақола бир карашда жузъий масалага — буюк 
ҳинд шоири ва мутафаккири Рабиндранат Та- 
гор сиймосини тарғиб қилишга багишланган- 
дай кўринади. Бироқ аслида эса Чўлпон Тагор 
баҳонасида ўзбек адабиётининг ривожи қай 
йўлдан бориши кераклиги ҳақидаги мулоҳаза-

ларини баён қилади. Мақолада Тагор асар- 
лари идеал даражасига кўтарилган чинак- 
кам санъат намуналари сифатида талкин қи- 
линган. Хўш, Чўлпон Тагор ижодини қай 
жиҳатдан идеал ижод деб билади? Шуниси 
муҳимки, Чўлпон бу тўғрида фикр билдирар 
экан, фақат ўзбек адабиёти ёхуд ўзбек ёзув- 
чиларинигина назарда тутмайди, балки, уму- 
ман, янги адабиётнинг XX аср бошларида 
адабиётга кириб келган Шарк ёшларини на- 
зарда тутади. Чўлпоннинг назарида бу ёш- 
лар «йўлсизлик» касалига чалинган. Қола- 
верса, Чўлпоннинг ўзи ҳам «йўлсизлик» дар- 
дидан кўп азият чекади. Нима учун? «Йўл- 
сизлик» деганини қандай тушунмок керак? 
Чўлпон ёзади: «Эски адабиёт билан янги ада- 
биётнинг ўртасида колғон шарқлик ёш чинакам 
чучмал бир вазиятдадир. Эски адабиёт бир 
ширин, янгиси яна ширин, гарбники тағин яна 
ширин. Қайси биттасига кўпрок берилсин?».

Афсуски, Чўлпон бу ўринда эски ва янги 
адабиётнинг «ширинлиги» нималарда ифодала- 
нишини айтмайди, фақат мақола давомида ёш- 
ларнинг йўлсизлиги, «бошлаб ўзи йўлсиз» эка- 
нини айтиб, унинг моҳияти нимадалигига ишо- 
ра қилади:

«Ўзимнинг йўлсизлигимдан бироз сўзлаб 
ўтайин: Навоий, Лутфий, Бойқаро, Машраб, 
Умархон, Фазлий, Фурқат, Муқимийларни 
ўқийман: бир хил, бир хил, бир хил... Қўнгил 
бошқа нарса кидирадир. Боту, Ғайратий, Ол- 
той, Ойбек, Жулқунбойларни ўқийман: кувон- 
тирадир, халос! Улар менинг учун ёнғон чироқ- 
лар бўлса ҳам, менинг эртам учун! Авлоний, 
Тавалло, Сиддикий ва Ҳакимзодаларни ўқи-

майман, ўқимайман. Мени шу ҳолға солған 
ўшалар!..».

Бу парчада Чўлпон ўзбек намояндалари- 
нинг номларини тилга оляпти, уларнинг ижоди- 
да бир хиллик борлигидан, баъзиларида эса 
бундан ҳам жиддийрок нуксонлар борлигидан 
зорланяпти. Шу парчага қараб туриб, Чўлпон- 
нинг ўзбек классикларига салбий муносабати 
ёхуд менсимай қарагани ҳақида гапириш мум- 
кинми? Афсуски, мен Чўлпон ҳакидаги рисо- 
ламда шунга яқинроқ гапни айтганман ва 
классикларимизни ўзимча Чўлпондан ҳимоя 
қилмоқчи, Чўлпоннинг ўзини ҳам ўз макола- 
сидан ҳимоя қилмоқчи бўлганман. Мана, ўша 
парча:

«Ўйлайманки, бугун Чўлпоннинг бу хулоса- 
си билан унчалик келишиб бўлмайди— классик- 
ларимизнинг ҳар қайсиси ўзига хос киёфага 
бир-бириникидан фарк қилувчи услубга эга 
экани, оламни идрок этишлари ва олам ҳақида- 
ги қарашлари билан ҳам, эстетик принциплари 
жиҳатидан ҳам бир-бирларини такрорламас- 
ликлари исбот қилинди. Лекин Чўлпон уларни 
«бир хил, бир хил, бир хил!» деб баҳолаётган 
экан, бунда Шарқ шеъриятининг ўзига хос 
баъзи сифатларини назарда тутаётган бўлиши 
мумкин».

Гап шундаки, Чўлпон бу маколада факат 
ўзбсж адабиёти ҳақидагина мулоҳаза юритаёт- 
гани йўқ, балки у Шарк адабиётидан ҳам, Ғарб 
адабиётидан ҳам кўнгли унча тўлмаслигини 
айтяпти, бу адабиётлар ё «ортиқча шарклили- 
ги», ёхуд «ортиқча ғарблилиги» билан таассуф 
туғдиришини изҳор киляпти. «Тўкайдан тортиб 
Қави Нажмийгача — татар адабиётини, Ходи-

дан тортиб Ҳ. Жаводгача — озарбайжон ада- 
биётини (Ҳусайн Жовидни ажратиб олиб қол- 
дим!), Номиқ Камолдан Али Сайфига давир 
усмонли адабиётини ўкийман: ё ортиқча янги- 
лик, ғарблилик, ё ортикча шарқлилик. Факат 
усмонличадан Ризо Тавфикнинг баъзи бир янги 
шакл билан эски руҳда айтган суфийларча 
шеърларини ўқийман, шуларга дурустгина ко- 
наман. Ундан кейин Яҳё Камолнинг «Сайд- 
обод» руҳида баъзи нарсалари. Факат улар шу 
қадар озки...».

Савол туғилади: нима учун Чўлпон бир ва- 
ракайига ҳам ўзбек, ҳам татар, ҳам озарбай- 
жон, ҳам турк адабиётларининг намуналари- 
дан қониқмаслик туйғуларини изҳор этяпти? 
Менимча, бунинг бирдан-бир сабаби шундаки, 
Чўлпон Уйғониш даврининг одами бўлгани 
учун адабиётнинг ҳам янгича бўлишини хоҳла- 
ган. Янги адабиёт Уйғониш даврининг моҳия- 
тига мос келадиган, халк ҳаётига якинрок ту- 
радиган адабиёт бўлмоғи керак. Ортикча 
«шаркликка» ёки ортиқча «ғарбликка» берил- 
ган адабиёт эса бу талабларга жавоб берол- 
майди. Хўш, нима қилмок керак? Адабиётни, 
«ширинликдан», «бир хилликдан» кутултириш- 
нинг йўли канака бўлади? Чўлпон бу саволлар- 
нинг жавобини Тагор ижодидан излайди. Му- 
наккид Тагор асарларини ўкиб, «улардан кон- 
ганини» маълум килар экан, бунинг асосий 
боиси деб Тагорнинг «Шарк ва Ғарб ўртасида- 
ги олтин кўприк» эканини айтади. Дарҳақиқат, 
Тагор ижоди тўлалигича Ҳиндистон заминида 
ўсиб-улғайган бўлса-да, бетакрор миллий ранг- 
ларга эга бўлса-да, бу ижод миллий маҳдуд- 
ликдан узоқ. У ўз ижодида ҳам миллий, ҳам

Шарқ, ҳам Ғарб анъаналарини бирлаштирди. 
Унинг шеъриятида ва романларида шарққа хос 
шартлилик, кўтаринкилик, донишмандлик ҳам, 
ғарбга хос психологизм, характерлар мантиғи- 
га амал килиш, далиллаш ҳам бор. Бунинг 
оқибатида у ҳинд халкининг ҳаётини шундай 
тасвирладики, бу тасвир бутун жаҳон китобхо- 
нига — унинг миллати ва яшаш жойидан 
катъий назар — баравар таъсир киладиган 
кучга эга бўлди. Юксак бадиият билан таҳлил 
килинган умумбашарий муаммолар Тагор 
асарларига алоҳида теранлик ва ўзига хос 
фалсафийлик баҳш этдики, худди шу сифатлар 
уларни Чўлпон учун бағоят жозибадор килди.

«Улуғ ҳинди» мақоласида Чўлпон Тагордан 
олинган сабок сифатида яна бир масалани кўя- 
ди. Шу муносабат билан юқорида мақоладан 
келтирилган матн парчасидаги бир нуктага 
дикқатни жалб килмоқчиман. Чўлпон бошқа- 
ларга қараганда Авлоний, Тавалло, Сиддикий 
ва Ҳамза Ҳакимзода шаънига кескинрок оҳанг- 
да гапиради, «мени шу ҳолга солган», «яъни 
«йўлсизликка», мубтало қилганлар «ўшалар» 
деб, бир марта эмас, икки марта уларни «ўқи- 
майман, ўқимайман» деб таъкидлайди.

Афсуски, бизнинг ўзбек «Совет» адабиётшу- 
нослигида Чўлпоннинг бу мулоҳазаси ҳам ил- 
мий асосда ҳолисона таҳлил килиниш ўрнига 
унга сиёсий айблар такиш учун яна бир баҳона 
бўлди. Ҳатто, «жиддий адабиётшунослардан 
бири» сифатида танилган Иззат Султон ҳам шу 
«далил» асосида Чўлпонни айблашдан тийина 
олмайди. «Бу ерда совет вокелигини» сўзсиз ва 
изчил кабул қилган шоирларга салбий баҳо 
берганлиги (афтидан, Ҳамза ва Авлоний назар-

да тутиляпти, шекилли. Унда Тавалло билан 
Сиддиқий нима бўлади?— О. Ш.) Чўлпон 
«йўлсизлиги»нинг маъносини очиб беради: 
у ҳали шоир сифатида янги вокеликни тушу- 
нишга ва мадҳ этишга (!—О. Ш.) тайёр эмас.

Чўлпоннинг адабиётдаги «йўлсизликдан» 
қутулиш йўлларини излагани тўсатдан катта- 
кон сиёсий айбга айланиб колган. Ҳолбуки, 
Чўлпоннинг маколасида на совет вокелиги, на 
инкилоб ҳакида гап кетаётипти; айрим шоир- 
лар ҳакида кескинрок руҳда гапирилаётган 
экан, буни Чўлпон уларнинг инкилобни «сўз- 
сиз» кабул килганлари учун эмас, бошка са- 
баблар туфайли киляпти. Маълумки, жадид- 
лар адабиётдан жамиятни янгилаш жараёнида 
муҳим курол сифатида фойдаланишган. Аммо 
айрим жадид ёзувчиларининг ижодида ғоялар 
тарғиботига кўпрок эътибор берилиб, бадиият 
масалалари кейинги ўринларга тушиб колган 
эди. Натижада, санъатнинг энг муҳим шартла- 
ридан бири бўлмиш мазмун билан шакл бирли- 
гига путур етабошлаган, ғоявийлик бадиият 
ҳисобига устивор ўрин эгаллай бошлаган эди. 
Бу нуксон на факат Ҳамза, Сиддикий ёхуд 
Авлоний асарларида, ҳатто жадидчилик ҳара- 
катининг энг йирик сиймоси Маҳмудхўжа Беҳ- 
будий ижодида ҳам кўзга ташланади. Афтидан, 
Чўлпон бу ҳодисани жуда чукур ҳис килган, 
унинг хавфини жуда аник англаган ва макола- 
ларида бунга карши огоҳлантирган. Унинг ай- 
рим асарларни «ўкимайман» деб зорланиши- 
нинг асосий сабаби ҳам шунда — бу асарларда 
ғояга урғу берилган-у, бадиият оксаб колган.

Шундай килиб, Чўлпоннинг 20-йиллардаги 
бир канча маколаларида тилга олинган ва

«Улуғ ҳинди» мақоласида анча тўлиқ ифода- 
ланган масала — янги ўзбек адабиётини яра- 
тиш масаласи эди. Чўлпоннинг назарида бу 
вазифани муваффақиятли ҳал қилиш учун Та- 
гордек буюк санъаткорлар тажрибасидан келиб 
чиқиб, Шарқ ва Ғарб санъатларини синтез 
қилмоқ ва мазмун билан шаклнинг уйғунлигига 
эришмоқ керак, зинҳор-базинҳор санъатни ку- 
рук ғоялар мажмуасига айланиб қолишига йўл 
кўймаслик зарур.

Афсуски, 20-йилларда ҳам, ундан кейинги 
даврларда ҳам Чўлпоннинг бу хитоби ҳеч ким- 
нинг қулоғига етиб боргани йўқ. Чунки совет 
ҳокимияти йилларида амалга оширилган ада- 
бий сиёсат — чинакам санъат намуналарини 
яратишдан кўра ёзувчиларни ҳукмрон мафку- 
ранинг содиқ солдатларига айлантиришга қа- 
ратилган эди. Езувчи ўз ёғига ўзи коврилиб, 
минг хил ижод изтиробларини кечириб, матн 
устида жон куйдириб ишлаб ўтириши шарт 
бўлмай колганди — у «долзарб» мавзуни тан- 
ласа, илғор ишчи ё садоқатли коммунистни 
қаҳрамон килиб олса, халқлар дўстлигини 
улуғлаб, улуғ оғамизга мадҳиялар ўкиса, «ҳаё- 
тимиз фаравон, келажагимиз порлоқ, партияга 
минг раҳмат!» деган гапларни айтса кифоя эди. 
Бундай асар, бадиий савиясидан қатъий назар, 
ҳакиқий адабиёт деб баҳоланар, ортиқча тў- 
сиқларсиз чоп этилар, бошқа тилларга таржи- 
ма қилинар, ҳар хил мукофотлар-у унвонлар 
билан рагбатлантирилар эди. Бу сиёсат муқар- 
рар равишда адабиётда «схематизм» деган 
даҳшатли иллатни туғдирди, ҳақиқий истеъдод 
эгаларини қадрсизлантирди, ўртамиёначиликка 
кенг йўл очди, санъат бобида талантсиз; лекин

• иғволарга, фисқу-фасодларга* хушомад ва ла- 
ганбардорликка, замонага мослашишга устаси 
фаранглар, нафси учун виждонини сотишга 
тайёр одамлар сув бетида кўпикдек калкиб 
юришига имкон яратди. Афсуски, бу ғайри та- 
биий, тескари ҳодисанинг окавалари ҳозирги 
кунга кадар ҳам сиркиб ётипти. Чўлпоннинг 
зорланишларига ва огоҳлантиришларига эъти- 
бор бериб, ўша маҳалдаёк бу ҳодисанинг олди 
олинганда, эҳтимол, аҳвол бошкача бўлиши 
мумкин эди, ўзбек ёзувчиларининг асарлари 
ҳам ҳозиргидан кўпрок даражада жаҳон миқё- 
сида тан олинган ва танилган бўлармиди? Ни- 
ма бўлганда ҳам, бизни ғоят кувонтирадиган 
жойи шундаки, шоир ва драматург, носир ва 
публицист Чўлпон танқидчилик билан ҳам 
жиддий шуғулланиб, бугун ҳам қимматини 
йўқотмаган асарлар мерос колдирган. Унинг 
мақолалари бу улуғ инсоннинг чинакам халқ 
фарзанди бўлганини, миллат равнақи йўлида 
астойдил кайғуриб чолишганини, ўзбек адабиё- 
тининг том маънодаги юксак адабиёт бўлиши 
учун қимматли фикрлар баён қилганини кўрса- 
тади. Чўлпон бу фикрларни баён қилиш билан 
янги адабиёт яратиш йўлидаги мулоҳазалари- 
ни ўртага ташлаш билан чеклангани йўқ, бал- 
ки ўзининг амалий ижодида бу эътиқодларга 
амал қилиб, ўзи ҳам «Ғарб ва Шарк ўртасида 
олтин кўприк» бўладиган асарлар яратди.

* * *

Юкорида айтганимиздек, Чўлпон совет ҳо- 
кимияти йилларида фаоллик билан адабий-тан-

қидий асарлар яратишда давом этди. Унинг 
маколаларининг аксарияти 20-йилларда чоп 
этилган. Албатта, бу маколаларнинг ҳаммаси 
ҳам вакт синовига дош беролган эмас. Улар- 
нинг бир кисми бугун аҳамиятини йўкотган. 
Лекин бу бизга Чўлпонга менсимай карашга, 
унинг танкидий меросини назар-писанд кил- 
масликка заррача ҳам асос бермайди. Афсуски, 
бугун баъзи бир ўртоклар Чўлпонга ёндашиш- 
да яна ўша эски даврдаги хатоларга, бир то- 
монламаликка йўл кўймокдалар. Авваллари 
Чўлпон факат кораланиб келган бўлса, энди- 
ликда уни салкам фаришта сифатида кўрса- 
тишга интилмокдалар. Бу йўл мутлако хато ва 
ўта зарарлидир. Чўлпон букж шоир, лекин у на 
авлиё, на фаришта. У жонли одам бўлган ва 
фавкулодда истеъдодига карамай, жонли 
одамга хос заифликлардан ҳам ҳоли бўлган 
эмас. Шунинг учун унинг айрим маколалари 
жуда теран бўлса, айримлари мундокрок бўли- 
ши мумкин, баъзи маколаларда адабий ҳодиса- 
лар мукаммал ва ҳолис баҳоланган бўлса, ай- 
римларида субъективликка йўл кўйилган бўли- 
ши мумкин. Лекин уларнинг ҳаммаси бемустас- 
но — кандайлигидан катъий-назар — биз учун 
жуда кимматлидир. Биз меросимизга, тарихий 
шахсларимизга, улуғ аждодларимизга холи- 
сонлиллоҳ муносабатда бўлмокни, яъни уларга 
беҳуда кора чапламаслик билан бирга илоҳий- 
лаштирмасликни ҳам одат килиб олмоғимиз 
лозим. Чўлпоннинг танкидий меросидаги «мун- 
докрок» маколалар бугун биз учун лоакал шу- 
ниси билан ардоклики, уларнинг ҳар бирида 
Чўлпон сиймосининг бирор кирраси жилолан- 
ган. Бу маколалардан биз Чўлпон характерини

ҳам, унинг бадиий дидини ҳам, ижодий био- 
графиясининг айрим томонларини ҳам ва ҳатто 
ғоявий қарашларини ҳам аниқлаб олишда фой- 
даланишимиз мумкин. Шунингдек, бу макола- 
лар Чўлпоннинг шўролар ҳукуматининг амал- 
даги адабий сиёсатига кандай муносабатда 
бўлганини тўлароқ тасаввур қилишимизда ҳам 
ғоят қимматли манба бўлади.

Фикримизни далиллаш учун мисолларга му- 
рожаат килайлик:

1927 йилда «Ер юзи» журналининг 6-сонида 
Чўлпоннинг «Яна уйланаман» деган маколаси 
босилган. Сира кутилмаганда, бу мақола Чўл- 
поннинг ижодий биографиясидаги бир коронғи 
нуқтани ёритишга ёрдам берди. Тадқиқотчилар 
баъзи манбалардаги маълумотларга таяниб, 
Чўлпоннинг шу номда пьесаси бўлганидан ха- 
бар топишган эдилар-у, аммо асарнинг матни 
бўлмагани учун пьеса ҳақида ҳеч қандай та- 
саввурга эга эмас эдилар. Мен Чўлпон ҳақида- 
ги рисоламда «бу пьеса ҳакида ҳеч қандай 
маълумот йўк» деб ёзишга мажбур бўлгандим. 
Чўлпон ҳақида анча самарали тадкиқотлар 
олиб бораётган Наим Каримов ҳам «Чўлпон» 
деган китобчасида бу пьеса ҳақида умумий 
гаплар айтиш билан чекланади. Афтидан, Наим 
Каримов ҳам менга ўхшаб китобни ёзиш жара- 
ёнида ҳали Чўлпоннинг маколаси билан тани- 
шиб улгурмаган кўринади. Мақолада пьеса 
тўғрисида анча муфассал маълумот бор экан:

«Юсуфжон акамнинг ҳар каерда неча йил- 
лардан бери айтиб келган бир ҳикояси бор. 
Унда бир имом-домланинг намоз вактида ғала- 
ти ҳийла қилиб маҳаллада икки йиллик ҳакини 
ундириб олгани айтилади. Юсуфжон аканинг

сўзлашида бир неча оғиздан ошмаган бу ҳикоя 
мазмуни ва мавзу жиҳатидан қизиқ ва бойдир. 
Режани яхши чизиб, уни бир адабий ҳикояга 
айлантирганда гўзал нарса чиқар эди. Мен 
шундай қиларман, деб ўйлаб юрардим.

...Свердлин бир мустақил асар қўймоқчи 
бўлади ва студиянинг кўрсатиши бўйича менга 
йўлиқди. Мен унга Юсуфжон акам ҳикоясининг 
қисқагина мазмунини айтиб бердим. Маъқул 
бўлди ва боши-кетига кўринишлар қўшиб, тез- 
лик билан ёзиб беришни буюрди. Ана шу билан 
«Яна уйланаман» деган 3 парда 7 кўринишли 
асар майдонга келди.

Бу асар Москвадаги ўзбек драматеатр сту- 
диясида ўқиётган артистлар томонидан саҳна- 
лаштирилган ва 1926 йилда жамоатчиликка 
намойиш қилинган экан. Яна шуниси эътиборга 
лойиқки, бу спектакль ҳақида «Правда» газе- 
тасининг 1926 йилдаги 92-сонида шу газета- 
нинг театршунос муҳаррири Февральскийнинг 
тақризи ҳам босилган. Чўлпон мақоласида бу 
тақриздан парча келтиради. Мақола охирида 
эса, «бу асарнинг мирзоси» сифатида «Юсуф 
акага, Свердлинга, чолғи раҳбари Мироновга» 
миннатдорчилик билдиради. Кўринадики, бир 
қарашда жўнгинадай туюлган мақола Чўлпон- 
нинг драматурглик фаолияти ҳақидаги 
тасаввуримизни тўлатиш билан бирга, «Яна 
уйланаман»нинг ижодий тарихи, Чўлпоннинг 
рус санъаткорлари билан ҳамкорлиги тўғриси- 
да ҳам қимматли маълумотлар беради.

Чўлпон мақолалари билан танишганимизда 
уларнинг Муаллифи кўз ўнгимизда қизиқиш 
доираси ниҳоятда кенг, савияси юксак, ғоят 
кўп ўқийдиган ва кўп нарса биладиган жуда

маърифатли, фавкулодда маданиятли одам си- 
фатида гавдаланади. Албатта, Чўлпон ҳакида 
ёзган тадкикотчиларнинг ҳаммаси унинг форс, 
араб, турк, озар, татар, ҳинд адабиётлари би- 
лан бир каторда Оврўпа ва рус адабиётини 
мукаммал билганини таъкидлашади. Шулар- 
дан хабардор одам Чўлпоннинг китобхонлиги 
ёхуд савиясининг юксаклиги ҳакидаги унча- 
мунча гапга ҳайрон колмаслиги керак. Шундок 
бўлса-да, айрим маколаларида Чўлпоннинг ма- 
даний маърифий киёфаси шунака кирралари 
билан намоён бўладики, бунга лол колмасдан 
илож йўк. Юкорида Чўлпоннинг «Улуғ Ҳинди» 
деган маколасини тилга олдик. Ўша йили, яъни 
1925 йилда «Маориф ва ўкитувчи» журнали- 
нинг 11 — 12 сонида Тагор ҳақида унинг яна бир 
маколаси босилган. Табиийки, бу мақолаларни 
ёзиш учун муаллиф Тагор ижоди билан тани- 
шиб, унинг тўғрисидаги мақолалар ёхуд ки- 
тоблардан ҳам хабардор бўлмоғи керак. Чўл- 
пон бу талабга амал килган, албатта, лекин бу 
билан чекланмай, том маънода илмий тадқиқот 
ишларини олиб борган, маколаларни бир-бири- 
га таккослаган, ҳатто бирор муаллифнинг ма- 
коласи бир неча жойда босилган бўлса, улар- 
нинг матнлари ўртасидаги фарқни ҳижжалаб 
аниклаб чиққан. Қуйидаги парчани ўкисангиз, 
бунга ўзингиз амин бўласиз:

«1925 йилда Москвада босилган кимматба- 
ҳо ва жуда яхши бир китоб бор, исми «Ҳиндис- 
тон истиклоли учун кураш йўлида». У китоб 
маколалар мажмуасидан бир нарса бўлиб, По- 
лович, Горко-Қрашин ва Вальтман каби шар- 
қиёт олимлари аралашқонлар. Ўшанда Вальт- 
маннинг «Тагор ва Ҳиндистон» деган 23 саҳи-

фалик катта бир мақоласи бор. Худди ўша 
мақоланинг ўзи бош-оёғи бироз қиркилган ҳол- 
да мундан бир ярим икки ойлар олдин «30 кун» 
(«30 дней») деган ойлик бир мажмуада ҳам 
ўртоғимиз Вальтманнинг имзоси билан «Ҳинд 
тасвирлари» («Индийские силуэтм») сарлавҳа- 
си остида босилиб чиқди. Агар янглишмасам, 
ўша мазмун ва ўша мафҳум бундан бир йилча 
бурун «Янги шарқ» («Новьш Восток») мажмуа- 
сида ҳам яна ўша имзо билан ўтиб эди».

Кўряпсизми, биргина китоб билан чекла- 
ниш мумкин бўлган ҳолда Чўлпон бундай кил- 
майди, балки ҳар маколанинг каерда неча мар- 
та эълон килинганигача айтяпти. Буни айтиш 
учун билиш керак, матбуотни мунтазам куза- 
тиб бориш керак. Бунга эса ҳам вақт керак, 
ҳам кунт керак, ҳам китобхон олдида чукур 
масъулият ҳиссига эга бўлмок даркор. Қани 
энди Чўлпондаги шу пухталик, кузатиш ва му- 
лоҳазаларини обдон пишитилган пойдеворга 
қуриш хусусияти бугунги танкидчиларимиз 
учун бир ўрнак бўлса!

Чўлпоннинг пухталиги ва билимдонлиги яна 
бошқа кўпгина мақолаларда мана ман деб кў- 
риниб туради. «Маликаи Турандот» маколаси- 
ни олайлик. Чўлпон итальян драматурги Карло 
Гоццининг бу машҳур асари итальян халқ ко- 
медияси анъаналари асосига қурилганини таъ- 
кидлайди-да, кейин шу анъаналар нималарда 
кўриниши тўғрисида атрофлича мулоҳаза юри- 
тади. Шу аснода Чўлпон Италияда оддий халқ 
ўртасида Панталоне, Труфальдино, Биригалла 
каби қизиқчилар бўлганини, улар яратган 
анъаналар ғоят самарали эканини маълум ки- 
либ. бу кпзиқчилар образлари янги сифатлар

билан бойитилган ҳолда Гоцци асарига кўчга- 
ни ҳақида мулоҳаза юритади. Чўлпон бу билан 
ҳам каноатланмайди. Маколада, «Маликаи Ту- 
рандот»ни зўр маҳорат билан саҳналаштирган, 
оламдан бевакт кўз юмган Вахтанговнинг ижо- 
ди тўғрисида, унинг режиссерлик талкинлари 
хусусида, умуман, бу атокли саньаткорнинг 
режиссура соҳасига кўшган ҳиссаси ҳак.ида 
батафсил фикр юритилган. Бу макола қаторида 
Чўлпоннинг Меерхольд ҳақидаги маколасини 
ҳам эсласак, унинг 20-йилларда жаҳон театр 
санъатида содир бўлаётган жараёнлардан ях- 
ши хабардор экани, ундаги турли-туман йўна- 
лишлар, хилма-хил услубий принциплар тўғри- 
сида тугал тасаввурга эга бўлгани аён бўлади.

Шунинг учун ҳам Чўлпоннинг кўпгина ма- 
қола ва такризларида ўша давр адабиёти ҳа- 
қида билдирган мулоҳазалари, айркм асарлар- 
га берган баҳолари, таҳлил ва талкинлари ало- 
ҳида салмоқ касб этади.

Чўлпоннинг адабий-танқидий мероси бугун 
яна бир жиҳатдан катта аҳамиятга эга. Маъ- 
лумки, Совет ҳокимияги йклларида 1927 йил- 
дан бошлаб роппа-роса 50 йил мобайнида ҳукм- 
рон мафкура муҳиблари Чўлпонни ашаддий 
миллатчиликда айблаб келдилар. Гўё унинг бу- 
тун ижоди миллатчилик оғуси билан заҳарлан- 
ган, гўё у ҳамиша рус халқига, унинг мадания- 
ти ва адабиётига қарши чиккан, халқларнинг 
ўзаро ҳамкорлигини, дўстона алоқаларда бўли- 
шини кўролмаган, гўёки у ўзбек халкини бош- 
ка халқлардан ажралган ҳолда, ўз кобигига 
ўралиб олиб яшашга ундаган ва ҳоказо, ва 
ҳоказо...

Чўлпон ижоди билан танишганда, хусусан,

упинг мақолаларини ўқиганда буларнинг бари 
беҳаё туҳматдан, ашаддий бўхтондан бошқа 
нарса эмаслигига ишонч ҳосил киламиз. Аксин- 
ча, Чўлпоннинг бутун ижоди каби — адабий- 
танкидий маколалари ҳам шундан далолат бе- 
радики, шоир ҳамма халқларни бирдай ҳурмат 
киладиган, уларнинг маданий бойликларини 
кадрлайдиган, анъаналарини эъзозлайдиган 
чинакам байналмилалчи инсон бўлган. У мако- 
лаларида турли халқларнинг адабиётдаги 
ютукларини, санъатдаги муваффакиятларини 
кувониб, яйраб тарғиб килган. Чўлпон турк ва 
ҳиндилар, озарлар ва татарлар, форслар ва 
тожиклар ҳакида кандай эҳтирос билан калам 
тебратса, руслар ҳақида ҳам, итальян, фран- 
цуз, инглиз, хитой адабиётининг намояндалари 
ва намуналари тўғрисида ҳам шундай тўлқин- 
ланиб, ҳаяжонланиб, тўлиб-тошиб ёзган. У фа- 
кат Пушкин ёхуд Толстой каби классиклар, ёки 
Меерхольд ва Вахтангов каби улуғ режиссер- 
лар тўғрисидагина эмас, Горький, Леонид Ан- 
дреев, Лидия Сайфулина каби адиблар ҳақида 
ҳам марок билан калам тебратган. Шундай 
экан, турли халқларга, уларнинг маданиятига, 
ўзининг ҳурмат-эҳтиромини намоён этаётган 
одамни миллатчи деб бўладими? Йўк, албатта.

Энг муҳими шундаки, Чўлпон ўзбек адабиё- 
тининг истикболи ҳакида қайғурар экан, уни 
дунёнинг илғор адабиётлар қаторига кўтариш 
йўлларини ўйлар экан, бу йўлни факат бир 
нарсада — ҳам Ғарб, ҳам Шарк адабиётидаги 
етакчи анъаналарни ижодий ўзлаштиришда, 
уларнинг бой тажрибаларига таяниб иш юри- 
тишда деб билади. Чўлпон бу ғояларини 
20-йиллардаги маколаларида бир эмас, бир не-

ча марта изчил баён этган. Масалан, «Ота-бола 
санъаткорлар» деган мақолада Матёқуб ва 
Матюсуф Ҳарратовлар ижоди ҳакида гапира- 
ди-ю, йўл-йўлакай Оврўпа музикасидан ўрга- 
ниш масалаларини ҳам қўяди. Бу ўринда ҳам 
Чўлпон ўзига хос теранлик билан иш тутади — 
у Оврўпа музикасидан шунчаки хўжа кўрсинга 
ўрганишни рад этиб, масаланинг нозик томон- 
ларини ҳам ёритади: «Бизга Оврўпа музика 
билими ҳам керак»,— деб ёзади Чўлпон. Фа- 
қат, «Оврўпа музика билими бошланғич наза- 
риядан (нота ўрганишдан) иборат эмас, унинг 
гармония (оҳанг илми), контрпункт сингари 
жуда муҳим, лекин оғир поғоналари бор. Оврў- 
па музика билими зинасининг биринчи поғона- 
сига кадам қўйганлар нариги поғоналарга ҳам 
тирмашиб чиқмасалар, чала билим билан музи- 
ка соҳасида кўп нарса килолмайдилар».

Айни чоқда, Чўлпон ижод соҳасида, театр 
санъати соҳасида Шарк ҳам бениҳоя бой, ранг- 
баранг тажрибага эга эканини таъкидлаб, ун- 
дан баҳраманд бўлиш, уни ижодий ўзлашти- 
риш энг зарур вазифалардан эканини кўрсата- 
ди. «Мей Лан Фан» деган маколада Чўлпон 
Хитой классик санъатининг биз учун ибратли 
томонларини ажратиб кўрсатади: «Мей Лан 
Фаннинг театри жуда зиёли театр. Унинг ди- 
ректори билан директор ўринбосари профессор 
даражасига эга бўлган санъат олимлари. Мей 
Лан Фаннинг ўзини ҳам доктор деб атайдилар. 
Бу — минг йилларнинг театри, бу — анъана те- 
атри, бу — юксак санъат театри. Биз эса ҳали 
шакл жиҳатидан ёшмиз. 15 йиллигимизни энди 
ўтказдик»...

Бошка халкларнинг адабиёт ва санъатидан

www.ziyouz.com kutubxonasi



ўрганишга даъват этувчи, уларга нисбатан эҳ- 
тиром туйғуларини уйғотишга каратилган бун- 
дай парчаларни Чўлпон ижодидан кўплаб кел- 
тириш мумкин. Буларнинг бари Чўлпоннинг 
миллатчилиги ҳакидаги сафсаталарни рад 
этувчи далиллардир.

Ҳа, Чўлпон ҳакикий байналмилалчи эди. 
Айни чокда байналмилалчилик унга буюк мил- 
латпараст бўлишга ҳалакит берган эмас. Ак- 
синча, Чўлпон табиатидаги бу икки жиҳат бир- 
бирини такозо этган, бир-бирига таянган, бир- 
бирига суянган, бир-бирини тўлдирган. Чўлпон 
ўз халкини жуда севар эди, чунки унинг бугу- 
нини ҳам, ўтмишини ҳам жуда яхши биларди. 
Чўлпон дунёдаги биронта халкни камситмаган 
ҳолда ўзбек халкини бой тарих яратган, дунёга 
буюк санъаткорлар, шоирлар, олимлар, мутаф- 
факкирлар етказиб берган халк деб биларди. 
Баъзи бир Оврўпалик калтафаҳм ва бефаросат 
одамлар ўзбекларни «осиёлик» деб таҳкирла- 
ган, уларни ярим ёввойи тарзда ҳаёт кечиради- 
ган маданиятсиз нодонлар деб чуввос солган, 
«майда миллат» деб пастга урган бир шароит- 
да Чўлпон бу халкнинг мислсиз маданияти, 
жуда бой руҳияти, букилмас эътикоди ва пок 
имони, мазмундор тарихи учун ифтихор килди 
ва бу ифтихорни кўпгина асарларида, шу жум- 
ладан, танкидий маколаларида баралла ай- 
тишдан чўчимади. Табиийки, Чўлпоннинг ота- 
шин миллатпарварлиги уни миллат истикболи 
учун кайғуришга ундарди, шунинг учун у мил- 
лат баданидаги ҳали ўчмаган кишан излари 
ҳакида фиғон килар, тоғлари кўкларга салом 
берган зўр ўлка бошига кўланка ташлаб тур- 
ган кора булутлардан нафратланар, на оҳи, на

фарёди бор, сустлашган юракларни эрк учун, 
инсоний кадр-қиммат учун курашга чорларди. 
5ир зомонлар Пушкин ўз сози билан одамлар 
калбида эзгулик туйғуларини уйғотганидек, 
Чўлпон ҳам эзилганлар ва таҳқирланганлар 
юрагида эркка иштиёқ туйғуларини уйғотди. 
У мақолаларида ҳам халқ қалбида миллий 
ифтихор туйғуларини уйғотишга алоҳида эъти- 
бор берди, бу йўлда ҳар бир имкониятдан фой- 
даланишга ҳаракат қилди. Негаки, миллий иф- 
тихор туйғусидан маҳрум одам ўзлигини та- 
нишга интилмайди, ўзлигини танимаган одам 
эса инсоний қадр-қиммат учун курашмайди.

Чўлпон 1924 йилда ёзилган «500 йил» мақо- 
ласида ўзбек адабиётчилари ичида биринчи 
бўлиб Алишер Навоийнинг 500 йиллик юби- 
лейини ўтказиш масаласини кўяди ва биринчи 
марта ўларок Алишер Навоийнинг даҳо 
санъаткор экани тўғрисида мулоҳаза юритади. 
Чўлпон ўзбек халқининг Алишер Навоий тим- 
солида жаҳон маданияти ҳазинасига жуда кат- 
та ҳисса қўшганини таъкидлайди, ва фикрини 
далиллаш учун машҳур турк ёзувчиси Шамсид- 
дин Самибекнинг асарларига мурожаат қила- 
ди. Шамсиддин Самибек Алишер Навоийни 
«усмонли адабиётнинг энг улуғ вакили бўлғон 
Фузулийдан» юқори қўйган экан. «Ўз адибла- 
рига 5—6 асрлик бир тарих ярата олган халқ- 
лар унча кўп эмаслар» деб таъкидлайди Чўл- 
пон. Айни чоқда, ўзи ифтихор қилиш билан 
чекланмай, бутун халқни ҳам ғурурланишга 
ундайди, ўзининг буюк сиймоларини эъзозлаш- 
га чақиради ва бу борада бошқа халқлардан 
ўрнак олишга даъват этади: «Ватандошлари- 
миз руслар Пушкиннинг ҳар беш йили учун

катта байрамлар ясайдилар, Ғарбда эса ундай 
байрамлар жуда катта тантаналар билан ўтка- 
зилади».

Бундай миллатпарастлик руҳи билан суғо- 
рилган даъватлар Чўлпоннинг бошқа мақола- 
ларида ҳам кўп учрайди. Масалан, «Мирзо 
Улуғбек» деган мақоласида тубжой халки бун- 
дай улуғ сиймоларни етарли ардокламаслиги 
тўғрисида таассуф билан ёзади-да, уларни му- 
носиб такдирлаш масаласини кўяди: «Туркис- 
тон халки, айникса, биз тубжой халк ўзимиз- 
нинг шу олим кишиларимизни сира эсга олмай- 
миз. Унинг номига биргина, кичкина бўлса хам 
хотира, нишона йўқ. Шаҳарларда очилган мак- 
таблар биланг ина у удуғ олимни такдир қилдик 
деб айта олмаймиз. Сира, сира айта олмай- 
миз».

Чўлпоннинг ҳасрат тўла бу сўзлари бугун 
ҳам аҳамиятини йўкотгани йўк. Биз бугун ҳам 
бой маданий меросимизни кадрлашни, авайлаб 
асрашни, у билан ич-ичдан ифтихор қилишни 
ўрганиб олганимиз йўқ. Сўнгги йилларга кадар 
ҳам бир буюк олимни подшо деб, иккинчисини 
ҳукмдор деб, яна бирини диний-мистик деб, 
тўртинчисини реакцион деб чикитга чикариб 
келдик. Ҳолбуки, уларнинг ҳар бири истаган 
халқнинг маданиятига ҳусн бўла оладиган сий- 
молар эди. 1992 йилнинг охирида Маданий ёд- 
горликларни сақлаш жамиятининг съезди бў- 
либ ўтди. Съездда қилинган маърузаларда ҳар 
кандай одамни ҳам ларзага соладиган бир 
факт таъкидланди — сўнгги йиллар мобайнида 
ҳар хил сабабларга кўра минглаб ёдгорликла 
римиз бутунлай йўқ бўлиб кетипти. Демак, 
ҳануз бу масалага беписандлик билан караш

давом этмоқда. Демак, ҳали ҳам маданий ме- 
росимиз миллатнинг мулки, халқ бойлиги эка- 
ни ҳакидаги фикр бутун вужудимизга сингиб, 
эътикодимизга айланиб кетганича йўқ.

Чўлпонда миллий ифтихор туйғуси шу қа- 
дар ўткирки, у бирон ўринда миллат шаънига 
айтилган таҳқирли гапларни назардан кочир- 
майди. Биринчи карашда, бундай таъналар 
ёхуд пичинглар ҳар қанча арзимас кўринмасин, 
Чўлпон улар ҳакида ўз мулоҳазаларини айтади 
ва яранинг газак олишининг олдини олгандай 
бўлади. Бир мисол келтирайлик. Чўлпоннинг 
1924 йилда ёзилган ва «Фарғона» газетасида 
босилган бир мақоласи бор. «Қаламнинг тойи- 
лиши» деб аталган бу макола адабий-танки- 
дий макола эмас, бирок у Чўлпоннинг ўз хал- 
кининг миллий туйғуларини, шаънини нечоғлик 
сезгирлик ва ҳушёрлик билан ҳимоя килганини 
яхши кўрсатади. Маколанинг ёзилишига сабаб 
бўлган вокеа шуки, Москвада Главхлопком де- 
ган ташкилот пахта ҳакида бир китоб чика- 
рипти-да, унда «русский хлопок» деган ибора 
қўллапти. Тошкентда чикадиган «Туркистанс- 
кая правда» газетаси эса бир мақолада «Рус- 
ский Памир» деб ишлатипти. Шунга ўхшаш 
биринчи карашда ғайри мантиқий кўринган, 
аслида эса баъзи бир шовинистларнинг ўзбек 
халкига менсимай караши, Туркистонга отаси- 
дан қолган мулкидай муносабатда бўлишини 
ифодаловчи иборалар Чўлпонни қаттиқ ғазаб- 
лантиради. «Русский хлопок» дейиш мумкин 
бўлса, нима учун «русский Туркистан» дейиш 
мумкин бўлмасин? дея истеҳзо билан сўьайди 
Чўлпон ва мақола давомида рус чоризмининг 
мустамлакачилик сиёсатини оклашга уринув-

чиларни қаттик, фош қилади. Чўлпон ўз мақо- 
ласида Туркистон иқтисодий шўроси чиқарган 
«Статистический ежегодник»дан қуйидаги пар- 
чани келтиради: «Туркистонни олган рус под- 
шолари уни мустамлака қилмоқ учун муайян 
режа билан иқтисодий зарурат орқасида олғон- 
лари йўқ. Балки Россияга чегарадош бўлғон 
қабилалар рус савдо карвонларини талаб, ҳа 
деб бесаранжом қила бергандан кейин, шулар- 
ни босамиз деб айланишиб келиб қолғон». Чўл- 
пон чоризмнинг бунака ҳимоячиларини фош 
қилар экан, Туркистоннинг мустамлака бўлга- 
нини Октябрь идеологлари ҳам тан олганини 
эслатиб ўтади.

Чўлпон бошқа масалаларда ҳам, жумладан, 
маданият борасида ҳам халқка ўринсиз таъна- 
лар қилувчи, асоссиз равишда унинг «нодонли- 
ги» ёки «маданиятсизлиги»ни пеш қилувчи 
одамларни ҳам танқид килади. Бунда ҳам Чўл- 
пон учун арзимайдиган гап йўқ, у йўл-йўлакай 
айтилган гап-сўзларга жавоб беришни ҳам 
бурчи деб билади. 20-йилларда ҳам баъзи спек- 
таклларга томошабин кам қатнаган кўринади. 
Шу сабабдан бўлса керак, «халқ театрга юр- 
майди» деган гап таркалиб, айбни маданий 
савиянинг пастлигига кўймоқчи бўладилар. 
Чўлпон бунга кескин жавоб беради: «Халк те- 
атрга юрмайдир» деган гап тўғри эмас. Халк 
юрадир. Лекин театр-томоша исмида бўлатур- 
ғон кўғирчоқ ўйинларига, ўз руҳига ёт бўлган, 
унга англашилмайтурган таржималик «ғар- 
бий» асарларга юрмаса ҳақи бордир. Йўк эса, 
ўзини қизиктирадиган заминларда ёзилган ва 
яхши ўйналатурғон томошаларга халқ юра- 
дир».

Чўлпоннинг миллатпарастлиги, миллий иф- 
тихор туйғусининг ўткирлиги унга маданият, 
санъат, адабиёт ходимларини объектив баҳо- 
лашга ҳалакит берган эмас. Керак ўринларда 
Чўлпон маданий сиёсат бобидаги нуксонларни 
кескин танкид ҳам килган, халк турмушидаги, 
урф-одатларидаги, дидидаги кемтикларни очик 
айтишдан ҳам сира тортинган эмас. Демак, 
Чўлпоннинг 20-йиллардаги маколаларида на- 
моён бўладиган миллатпарастлиги шунчаки 
ғайри шуурий, стихияли, «биологик» туйғу бўл- 
ган эмас. Ундаги миллий ифтихор туйғуси реал 
замин асосида шаклланган туйғу ва у ўз нав- 
батида Чўлпоннинг байналмилалчилигига ка- 
нот бўлган.

Чўлпон, албатта, профессионал танкидчи 
бўлган эмас. Шунинг учун унинг 20-йилларда 
ва кейинрок яратган ҳамма танкидий макола- 
ларини беистисно бу жанрнинг ноёб ва бекаму- 
кўст намуналари деб бўл^Гайди. Чўлпоннинг 
танкидий меросида бугун эскирган ёхуд анча- 
инки жўн кўринадиганлари ҳам бор. Лекин 
шунга карамай, унинг бакувват маколалари 
ҳам, нисбатан заифрок ишлари ҳам адабиёти- 
миз тарихининг фактлари сифатида биз учун 
ғоят кимматлидир.

* * *

1935 йилда «Гулистон» журналида Чўлпон- 
нинг «Ашулага ишкибоз» деган маколаси бо- 
силди. Бу макола истеъдодли ёш хонанда Ҳа- 
лима Носировага бағишланган эди. Чўлпон Ҳа- 
лимахоннинг кўшикчилик санъати ҳакида те-

ран бир самимият билан завқланиб ҳикоя 
қилар экан, уни порлок истиқбол кутаётганини 
башорат килади. Чиндан ҳам Чўлпоннинг ба- 
шорати тўла амалга ошди — кейинчалик Ҳали- 
ма Носирова ўзбек санъатининг энг порлок 
юлдузларидан бири бўлиб колди. Аммо гап 
ҳозир бу тўғрида эмас. Мақолани ўқиётган 
бугунги китобхон бир нуқтага етади-ю, равон 
йўлда беҳосдан қокилиб кетган одамдай сап- 
чиб тушади: «инқилобнинг файзли қўллари тег- 
маса, Ҳалима бугун кўриб турганимиз халант- 
ли, бошқа кўп ноёб талантларимиз сингари 
тўрт девор орасида қолиб, забун бўларди».

Ғалати гап-ку? «Инқилобнинг файзли қўл- 
лари» нима дегани? Наҳотки, Чўлпон ҳам 
истеъдоднинг рўёбга чиқиш-чикмаслигини ин- 
килоб самарасига боғлаб кўйса? «Ҳаётда ни- 
маики ижобий нарса бўлса ҳаммасига Октябрь 
шарофати билан эришдик»,— деган гап Совет 
ҳокимияти йилларида кенг сингдирилган бир 
афсона-ку! Наҳотки, Чўлпондай одам ҳам, шу 
афсонага лакка тушган бўлса, наҳотки, у ҳам 
ўз эътиқодларига ҳиёнат қилиб, Шўронинг 
дўмбирасига ўйнаган бўлса? Еки бундай муро- 
сасизлик Чўлпон мақолаларида фақат бир мар- 
та учрайдиган тасодифмикан? Ундай десак, 
бунга ўхшаш мулоҳазалар бошқа маколаларда 
ҳам учраб қолади. Масалан, «Эпизодик роллар 
устаси» (1934) деган маколада, Чўлпон «яхши 
театрлар ёлғиз «катта» ролларда ўйновчи ак- 
тёрлар билангина яшамайди», деган тўғри 
мулоҳазани айтади-да, сира кутилмаганда ва 
бирон-бир ички заруриятсиз давом этади: 
«Айниқса, бизнинг буюк элимизда!.. Ғарбда 
санъаткор тақдир этилмак учун мутлақо «юл-

дуз» бўлмоғи керак, ё гўзал хотин! Бизда эса 
ҳар кимнинг қуввати ва кудрати истеъдод ва 
ҳунарига яраша жой ва ҳурмат таъмин этилган!»

Бундай таккослар совет ҳокимияти йилла- 
рида жуда кенг таркалган бўлиб, «кеча ва 
бугун», «бизда ва уларда» деган шаклларда 
килинар ва ҳар гал «кеча ёмон эди, бугун 
яхши», «уларда ёмон, бизда зўр» деган мазмун- 
га эга бўларди. Бу ҳам ҳукмрон мафкура томо- 
нидан совет турмуш тарзининг «улуғлиги»ни 
тасдиклашга хизмат қилувчи сохта ривоятлар- 
дан бири эди. Хўш, буни кандай тушуниш ке- 
рак? Демак, Чўлпон ҳам ҳукмрон мафкуранинг 
хизматини кила бошлаган экан-да?!

Албатта, юкоридагига ўхшаш парчалар бу- 
гун бизга эриш туюлади, бизнинг Чўлпон ҳаки- 
даги бугунги тасаввуримизга тўғри келмайди. 
Лекин бунда бевосита Чўлпоннинг айби йўк. 
Бунга кўпроқ биз — адабиётшунослар айбдор- 
миз. Чўлпонга нисбатан ўтмишда йўл қўйилган 
адолатсизликлар ва жабр-зулмни бироз бўлса- 
да ўртадан кўтариш учун бугунги адабиётшу- 
нослар Чўлпонга алоҳида меҳр-муҳаббат билан 
иш юритмокдалар. Бу муҳаббат мутлақо қону- 
ний ва ўринлидир. Бирок айрим ўринларда 
муҳаббат зўрайиб кетиб, объективликка путур 
етказиб кўяётганга ҳам ўхшайди. Биз баъзан 
фактлардан ҳам кўз юмиб, Чўлпонни идеал- 
лаштиришга, ўзи яшаган заминдан узиб олиб, 
замонавийлаштиришга ҳаракат киляпмиз. Бу- 
нинг оқибатида бугун бизда Чўлпон ҳақида 
муайян тасаввур шаклланиб колди. Унга кўра 
Чўлпон ҳеч қачон совет вокелигини кабул қил- 
маган, ҳеч качон ҳукмрон мафкура таъсирига 
берилмаган, замонасозлик килмаган, тузум би-

лан муросаи-мадорага бормаган. У яккаш мил- 
латпараст бўлган, яккаш исъёнчи бўлган ва 
совет тузумини ағдаришга чакириб ўтган. Ме- 
нимча, Чўлпонни бундай киёфада кўрсатиш 
уни сохталаштиришдан, пардозлаб, жонли 
одам киёфасидан маҳрум килишдан бошка нар- 
са эмас. 70 йил мобайнида ҳукмрон мафкура- 
га сидкидилдан хизмат килган адабиётшунос- 
лик «илми» адабиётимиз тарихини етарли дара- 
жада сохталаштириб келди. Шоирлар ва адиб- 
лар *'сийратини эса пардозлаб, авлиё сифат 
килиб тасвирлади. Бунинг натижасида адабий 
жараён ҳакида ҳам, ёзувчи ва шоирлар тўғри- 
сида ҳам бир томонлама, нотўғри ва ҳатто сох- 
та тасаввурлар шаклланди. Сўнгги йилларда- 
гина бу илмда ҳакконийлик ва ҳолислик прин- 
ципларига амал килиш имконига эга бўлдик.\ 
Шундок экан, бугун эски хатоларни такрорла- 
маслик керак, ҳатто яхши ният билан бўлса-да, 
Чўлпон ва унга ўхшаш санъаткорларни иде- 
аллаштирмаслигимиз зарур. Ҳакикий истеъдод 
эгаси ҳеч качон жўнгина формулага тушадиган 
юзаки одам бўлмайди. Унинг ҳаёти ҳамиша 
ошкора ва пинҳона курашга, кашфиётларга ва 
йўкотишларга, драмалар ва фожеаларга тўла 
бўлади. Чинакам истеъдод эгаси муттасил из- 
ланишда бўлгани учун, ҳамиша ҳакикат киди- 
риб яшагани учун бирда инсоннинг улуғлиги 
олдида боши кўкка етгунча ғурурланиб кеккай- 
са, бирда инсоннинг разолати ва тубанлиги 
каршисида ҳафсаласи пир бўлиб, умидсизлик- 
ка тушмоғи мумкин. Ҳакикий адабиётшунослик 
эса санъаткор шахсиятидаги ана шу мураккаб- 
ликни силжишларни, кўтарилиш ва тушишлар- 
ни, фазилатлар ва қусурларни топиб кўрсата

билмоғи лозим. Одамларга санъаткорнинг юзи- 
да холи бўлганми-йўқми, неча марта уйланган, 
маишатни яхши кўрганми-кўрмаганми каби 
тафсилотларнинг унча кизиғи йўқ, аммо замон 
тегирмони санъаткорни эзиб/юбордими ёхуд 
санъаткор ундан устун келдими, у инсон ҳақи- 
да қандай изланди ва бу изланишлари жараё- 
нида қандай изтиробланди, унинг маънавияти 
қандай босқичларни бошидан кечирди — мана 
бу масалалар ҳамма учун ибратли. Шунинг 
учун Чўлпонни қам реал шахс сифатида, инсон- 
га хос фазилату нуқсонлардан холи бўлмаган 
одам сифатида қабул қилмоғимиз керак. Муай- 
ян замонада муайян жамият қўйнида яшаган 
ва табиийки, бу жамиятдан ташқарига чиқиб 
кетолган эмас. Чўлпонга объектив ёндашиш, 
унинг шахсиятини, ижодини холисонлилло ба- 
ҳолаш уни мутлако камситмайди, балки биз- 
нинг юракларга якинроқ қилади. Шундоқ экан, 
Чўлпоннинг бадиий ижодидами ёхуд адабий- 
танқидий мақолаларидаги ҳукмрон мафкура 
ғояларига ён берилган ўринларни, Чўлпон ижо- 
дининг бошқа саҳифаларига зидроқ келадиган 
парчаларни кўрганда бир сапчиб тушиб, унинг 
номига маломат тошларини отишга шошилмас- 
лик керак. Билъакс, уни тушунмоққа ҳаракат 
қилайлик. Бу мулоҳазалар фақат Чўлпонга 
эмас, балки Ойбек, Ғафур Ғулом, Ҳамид Олим- 
жон, Абдулла Қаҳҳор, Шайҳзода, Миртемир 
каби кўп йиллар мобайнида адабиётимизнинг 
чинорлари ҳисобланиб келган, кейинги йиллар- 
да эса ўринли-ўринсиз таъна-дашномларга рў- 
пара келаётган одамларга ҳам тааллуқли.

Чўлпон ҳам бошқа кўпгина истеъдод со- 
ҳиблари каби совет ҳокимияти йилларида тўрга

илинган балиқдай ҳукмрон мафкура домига 
илиниб, ундан қутулиш илинжида таҳликада 
типирчилаб яшашга мажбур бўлган. Айникса, 
большевиклар тузуми мурувватларни каттиқ- 
роқ бураганда, тизгилар каттиқ тортилганда 
чўлпонлар омон қолмоқ учун замона зайлига 
қараб иш юритишга мажбур бўлган. Агар 
20-йилларнинг бошларида ҳали адабиёт ва 
санъат соҳасида нисбатан жиндай эркинлик 
мавжуд бўлган бўлса, ҳали адабиётда бир- 
биридан фарқ қилувчи оқимлар яшаётган ва 
улар бир-биридан фарқ қилувчи ғояларни олға 
сураётган бўлса, 20-йилларнинг иккинчи ярми- 
да жиндай-жиндай тоза ҳаво кириб турган те- 
шиклар батамом ёпиб ташланди. Айниқса, 
РКП (б) Марказий Комитетининг 1925 йил 
18 июнь қароридан кейин «пролетар адабиёти- 
нинг гегемонлиги» учун кураш жуда қизғин тус 
олди. Бунинг окибатида ижодда ҳар қандай 
эркинликка чек қўйилди. Янги пайдо бўлган 
РАПП ташкилоти ҳам ўзининг вульгар социо- 
логик карашлари билан ҳукмрон мафкуранинг 
тегирмонига сув куйди. «Мафкуравий соғлом- 
лик учун», «Ет мафкураларга қарши кураш» 
шиори остида адабиётдаги ва санъатдаги ҳар 
бир мустақил куч, ҳар бир йил этган истеъдод 
эгаси шафқатсиз тазйиқ остига олина бошлади. 
Бунга бўй бермлган, бўлар бўлмас ривоятлар- 
ни, ёлғон-яшиқ афсоналарни қабул қилмаган 
адабиётчилар боши устида эса ҳеч муболағасиз 
ўлим хавфи қанот ёза бошлади. Ҳукмрон маф- 
кура ўз ақидаларини НКВД-ю, ГПУлар орқали 
зўрлик билан, қурол кучи билан ўтказа бошла- 
ди. Бундай шароитда ҳар қандай ижодкор ҳам 
табиий равишда жонини сақлаб қолиш йўлла-

рини қидира бошдйиди. Баъзилар кўпрок, баъ- 
зилар камрок даражада замонасозлик йўлига 
ўтади. Шулар каторида Чўлпон ҳам бор эди. 
Хўш, бунинг учун Чўлпонни коралаш мумкин- 
ми? Нега у мардона равишда ўзини ўкка тутиб 
бермади?— дея унга таъна килиш мумкинми? 
Менимча, йўк. Чунки ўз-ўзини сақлаш инстинк- 
ти — инсоният табиатида, конида, шуурининг 
аллакайси пинҳона пучмоқларида ҳар кандай 

*• одам ҳам хатарга, ўлим хавфига дуч келганда, 
ҳатто истамаса ҳам, ҳимояланиш, ўзини асраш 
йўлига ўтади. Ижодкор одам ҳам бундан 
мустасно эмас. Буни ўз эътикодидан чекиниш 
деб қараш керак эмас. Чўлпон эътикодидан 
чекингани йўк- Аввало шуни айтиш керакки, 
мустабидлик тузуми авж олиб, ҳукмрон мафку- 
ранинг ҳуружлари кучайган сари, айниқса, 
30-йилларнинг бошидан бошлаб, адабиётда 
«Совет воқелигини мадҳ этиш, партиянинг раҳ- 
барлик ролини улуғлаш, доҳий образини яра- 
тиш» деганга ўхшаган ҳодисалар жуда кенг 
қулоч ёйди. Бу йўлга кирмаган шоир-у ёзувчи- 
лар очиқдан-очиқ аксил-инкилобчи, миллатчи 
шоирлар сифатида караларди. Буни қарангки, 
Чўлпон бутун ижоди давомида биронта шеъри- 
да Сталиннинг номини тилга олмади, ҳатто бир 
неча йил қантаргач, созини яна қўлга олиб, 
яъни «Совет позициясига» ўтиб ёзган шеърлари- 
да ҳам бундай қилмади. Тўғри, «Соз» тўплами- 
га кирган шеърлар ичида «ғоявий» шеърлар 
ҳам бор — уларнинг айримлари инкилобга, 
партия курултойига, янги ҳаётга бағишланган. 
Бирок улар бадиий жиҳатдан Чўлпоннинг асл 
шеърларидан заифрок бўлсалар-да, ошкора ху- 
шомаддан ёхуд ҳамду-санодан узок шеърлар.

Афтидан, Чўлпон битта яхши шеърини яшатиш 
учун ўша шароитда ҳукмрон мафкурага жин- 
дай ён бериб, икки-учта «ғоявий» шеърлар бит- 
ган кўринади. Унинг адабий-танқидий мақола- 
лари ҳам шунақа. Фақат баъзи мақолаларда- 
гина, юқорида кўрганимиздек, у ҳукмрон маф- 
куранинг баъзи бир «қўшиқлари»ни куйлаган 
бўлса эҳтимол. Бунинг учун Чўлпонни қора- 
лаш, унинг меросининг айрим кисмидан воз 
кечиш мумкин эмас.

Баъзи мақолаларда эса Чўлпон «бисмилло» 
ўрнида айтилиши лозим бўлган ривоят ва аф- 
соналарни атайин четлаб ўтгани шундоққина 
сезилиб туради. Масалан, Чўлпоннинг Горький 
ҳақидаги икки мақоласини олиб кўрайлик. Бу- 
ларнинг бари 1936 йилда ёзилган «Катта мак- 
таб эгаси» деган мақола, иккинчиси эса 
1937 йил 18 июнь куни — Чўлпон камоққа оли- 
нишидан бир оз аввал «Қизил Узбекистон» 
газетасида босилган «Устоднинг хислатлари» 
деган мақола. Тўғри, бу мақолаларда бир-икки 
оғиздан Ленин ва Сталин шаънига мактов ай- 
тилган — бу билан Чўлпон боши устида ку- 
юқлашиб бораётган қора булутларни жиндай 
бўлса-да тарқатмоқни ўйлаган бўлиши мумкин. 
Аммо мақолаларни тўлиқ ўқиб чиқсак, Чўл- 
поннинг ўз эътиқодларига содиқ қолганини, 
«ғоявийлик» ва «партиявийлик» деган иллат- 
лардан юқори турганини кўрамиз. Гап шунда- 
ки, 1934 йилдан кейин ҳукмрон мафкура Горь- 
кийни «пролетар адабиётининг доҳийси», «со- 
циалистик реализм методининг асосчиси», «энг 
яхши совет ёзувчиси», «партиясиз большевик 
адиб» сифатида кўкларга кўтара бошлади. Бу 
йилларда ёзилган ҳар бир мақолада Горький-

нинг бу сифатлари такрор-такрор тилга олини- 
ши ва шу йўл билан унинг садоқатли партия- 
вий адиб экани ҳақидаги афсонага ҳаққоний- 
лик шаҳодатномасини бермоқ керак эди. Чўл- 
пон ҳар иккала мақолада ҳам бирон ўринда на 
«социалистик реализм» деган иборани ишлата- 
ди, на Горькийнинг пролетар адабиётининг 
асосчиси тарзидаги сифатларини тилга олади, 
на унинг инқилобчи қаҳрамонлари шаънига 
ҳамду-санолар айтади. Аксинча, мақолада би- 
ринчи ўринга Горькийнинг санъаткорлиги, ба- 
диий маҳорати қўйилган. «...наср тилини та- 
рашлашни мен бошлаб Горькийдан ўрган- 
дим,— деб ёзади Чўлпон биринчи мақолада.— 
У, менимча, ўзи ишлатадиган тилни жуда яхши 
кўради, уни ҳар қандай қийинчиликдан озода 
ҳолда кўрмак истайди. «Она»нинг тили мана 
шундай бир тил. «Она» мен учун катта бир 
мактаб бўлди. Ўзимнинг «Қеча ва кундуз» ро- 
манимда мен ҳам шу буюк услубчининг унумли 
таъсирини доим сезиб турдим»...

Орадан бир йил ўтиб ёзилган мақолада эса 
Горькийнинг санъаткорлиги янада чуқурроқ 
очилади.

«Горький — шоир. Унинг асарларида фақат 
бир насрчи (романчи) кўринмайди, ҳар ер-ҳар 
ердан нозик кўнгилли, гўзаллик севгучи ва та- 
биат мафтуни бир шоир келиб чиқади.

Мен ўзим ҳар қандай насрли асарда (ро- 
ман, ҳикоя) гўзал ташбеҳлар ва табиат тасвир- 
ларини яхши кўраман. Горькийда бу нарса кўп 
эмас, оз: унинг ширинлиги ҳам шундан. Улар 
жуда кўп бўлиб кетса, рассомнинг санъат аса- 
ри қолмайди-да, бўёқчи (сирчи)нинг андозаси 
ва санъатдан маҳрум чизма чизиғи қолади»...

Мақола давомида Горькийнинг табиат ман- 
зарасига қандай қилиб жон ато қилиши тўғри- 
сида батафсил фикр юритилади. Кўринадики, 
Чўлпон ҳаётининг энг оғир дақиқаларида ҳам, 
адабий ҳаётда мафкуравий зуғум чекдан ошган 
пайтларда ҳам умумий оқимга тушиб қолмас- 
ликка, манқуртлик тақдирини бўйнига олмас- 
ликка интилган. Ҳукмрон мафкура тўхтовсиз 
ҳамла қилиб, Чўлпондай буюк истеъдод соҳи- 
бининг «ўжарлигини» ҳар қанча синдиришга 
уринмасин, унинг шуури ва қалбини афсунлар 
асоратига олишга тиришмасин, шоир айрим 
ўринларда унга жиндай ён бергандай бўлиб, 
аслида ўзининг ўзлигини, руҳиятининг даҳл- 
сизлигини сақлаб қола билди.

Шу ўринда баъзи ўртоқлар «ие, шошманг, 
ахир, Чўлпоннинг шўро ҳукуматини олқишла- 
ган, унинг адабий сиёсагини кўкларга кўтарган 
мақоласи ҳам бор-ку! Унга нима дейсиз?» дея 
эътироз билдирсалар мумкин. Бу ўртоқлар 
«Шўро ҳокимияти ва саное нафиса» мақоласи- 
ни назарда тутсалар керак, албатта.

•  Чиндан ҳам бу мақола атрофлича мулоҳаза 
юритишни ва жиддий шарҳларни талаб қилади.

Бу мақола адабиётшуносларимизга анчадан 
бери маълум. У ҳатто 60-йилларнинг ўрталари- 
да «Ўзбек тили ва адабиёти» журналида эълон 
ҳам қилинган. Адабиётшуносларимиз шу пайт- 
га қадар мақола ҳақида турли фикрлар айтиб 
келишган. Мен ўзим ҳам мақола ҳақида бир 
неча марта ёзганман. Гарчи уни мукаммал таҳ- 
лил қилмаган бўлсам-да, бу мақолани Чўлпон- 
нинг Октябрь инқилобини ижобий кутиб олга- 
нининг далили деб баҳолаганман ва ҳатто ма- 
қола бевосита Лениннинг айрим асарлари

таъсирида ёзилган деган тахминни ҳам айтган- 
ман. Мақолага бундай муносабатда бўлишлик- 
нинг боиси бор, албатта. Маълумки, кўп йил- 
лар мобайнида совет адабиётшунослиги ёзув- 
чини баҳолашда унинг Октябрь инкилобига 
муносабатини асосий меёр килиб олганди. Бу 
ақидага кўра қайси шойр «Яша шўро!» деган 
бўлса, у яхши, қайси шоир ё адиб индамаган 
бўлса, у ёмон, душман деб ҳисобланарди. Чўл- 
пон ҳам кўп йиллардан бери «ёмонлар» қатори- 
га киритиб кўйилганди. У инкилобни қабул 
қилмаган, уни қоралаган, унга қарши кураш- 
ган дейиларди; унинг пешонасига «аксил инқи- 
лобчи» деган тавқи лаънат ёпиштирилган эди- 
ки, ўша кезларда уни бу маломатдан қутулти- 
ришнинг иложи йўқдай кўринарди. Мен эса 
Чўлпоннинг совет шоирлари қаторида бўлиши- 
ни жуда-жуда истардим. Негаки, ўша пайтда 
ҳам, ундан кейин ҳам кўп йиллар мобайнида 
«совет» дегани «энг яхши, энг аъло, энг тўғри, 
энг покиза» дегани эканига ишониб келган 
эдик-да! Чўлпоннинг мен билган шеърлари эса 
чиндан ҳам яхши шеърлар эди. Шундай ш^ро- 
итда қўлимга «Шўро ҳукумати вц саное на- 
фиса» мақоласи тушиб қолди. Ўқидим-у, жуда 
хурсанд бўлиб кетдим. Чунки менинг ўша пайт- 
даги тасаввуримга кўра, мақолада Шўро ҳу- 
кумати мазлум халқ ҳокимияти деб таърифлан- 
ган, унинг сиёсати кўллаб-қувватланган, бино- 
барин, Чўлпон Октябрга ижобий муносабатда 
бўлган эди. Мақоланинг 1920 йилда 7 ноябрь 
куни, яъни Октябрь инқилобининг 3 йиллиги 
нишонланган куни «Иштирокиюн» газетасида 
босилгани ҳам шундан далолат берарди. Чўл- 
поннинг мақоласида «Шўро ҳокимияти» саное

нафисани халқники қилди, энди санъат эзилган 
меҳнаткашларга хизмат килиб, уларнинг кўнг- 
лини олади» деганга ўхшаш гап бор. Шу гапга 
караб таҳмин килиш мумкинки, Чўлпон мақо- 
лада Лениннинг айрим фикрларига таянган. 
Эсингизда бўлса Ленин 1920-йилнинг 2 октяб- 
рида комсомолнинг III съездида «Ешлар сою- 
зининг вазифалари» мавзуида доклад қилади 
ва докладда пролетар адабиёти мутахассислар- 
нинг калласида туғилган эмас, балки меҳнат- 
каш халк оммаси яратган маданиятнинг кону- 
ний давоми эканини айтади. Албатта, бу док- 
лад ўша кезларда матбуотда эълон килинган 
ва кенг кўламда тарғиб қилинган. Афтидан, 
Чўлпон у билан яхши таниш бўлган-у, мақола- 
сида Ленин ғояларига ҳам асосланган. Хуллас, 
бу мақола Чўлпоннинг 1920-йилдаёқ узил-ке- 
сил совет позициясига ўтганидан далолат бе- 
рувчи муҳим ҳужжат эди.

Кейинги йилларда кўпгина янги материал- 
лар билан танишиш натижасида бу масалага 
карашим кескин ўзгарди ва Чўлпоннинг ижо- 
дий эволюциясини ҳам, миллатпарастлигини 
ҳам, инқилобга муносабатини ҳам, бадиий ва 
адабий-танқидий асарларини ҳам бошқача ба- 
ҳолай бошладим. Шу жумладан, «Шўро ҳоки- 
мияти ва саное нафиса»ни ҳам бугун Чўлпон- 
нинг совет позициясига ўтганини кўрсатувчи 
мақола деб билмайман. Тўғри, юқорида айтга- 
нимиздек, мақолада шўро ҳукумати шаънига 
айтилган мақтовлар йўқ эмас. Чўлпон шўро 
ҳокимиятини эзилган ишчи-деҳконлар ҳукума- 
ти деб ҳисоблайди, мамлакатни чулғаб олган 
қонли фуқаролар урушини «эзилганларнинг ўз 
эгаликларини қуриш» учун олиб бораётган ку-

раши деб билади. Кўриниб туриптики, инки- 
лобнинг биринчи кунлариданоқ Октябрь тўнта- 
риши ва янги ҳокимият ҳақида большевиклар 
томонидан тарқатила бошланган ёлғон-яшиқ 
гаплар ҳатто Чўлпондай одамни ҳам ўз асора- 
тига ола бошлаган, лекин у ҳали тўлалигича 
асир бўлиб улгургани ҳам йўқ.

Афтидан, мақола газетанинг топшириғи би- 
лан муайян тазйиқ ва талаблар асосида ёзил- 
ган бўлиши мумкин. 1918— 1919 йилларда шў- 
ро ҳукумати нафақат марказда, балки чекка 
ўлкаларда ҳам зиёлиларга қаттиқ тазйиқ ўтка- 
за бошлагани, уларга қарши ҳам жисмоний, 
ҳам маънавий террорлар уюштиргани бугун 
яхши маълум. Айрим ҳолларда эса янги ҳоки- 
мият зиёлиларнинг фикрлаш тарзига таъсир 
ўтказиш учун қурол ишлатишдан ҳам сира 
ийманмаган. Жумладан, Фитрат 1929 йилда 
ёзган «Епишмаган гажаклар» мақоласида «Чи- 
ғатой гурунги»нинг баъзи мажлислари қуролли 
қизил гвардиячиларнинг кузатувида ўтганини 
ёзади. Бундай йиғинларда Чўлпон ҳам иштирок 
этган. Эҳтимол, шуларнинг таъсиридадир, ма- 
қолада Чўлпон Лениннинг ёшлар съездидаги 
гапини маъқуллаб, санъат шўролар замонида 
халқники бўлиб қолганини айтади. Лекин ме- 
нинг назаримда бу мақолада Чўлпон жиндай 
«қувлик» қилган. Маколанинг кўпгина жойи 
киноявий оҳангга эга, гўё муаллиф ўша пайт- 
ларда марказий матбуотда кўплаб босила 
бошлаган «совет руҳидаги» ташвиқий мақола- 
ларга пародия ёзгандек. Чўлпон, айниқса, 
санъатнинг «синфийлиги» ҳақидаги таълимот 
устидан ошкора кулаётганга ўхшайди. Мана, 
ўзингиз кўринг:

«Бутун умрини ишламай, бекор ўтказатур- 
ғон бойлар, бойбаччалар, тўра болалари, хон- 
зодалар бекорчиликдан зерикмас учун саное 
нафисага берилар; чалғи чалар, ўйинга туша- 
лар, севги шеърлари тўқийлар, ўкийлар эди. 
Буларнинг устига катта шаҳарларда 5-6 та 
бизнинг «Колизей»дай театрлари бўлар, шу- 
ларда пул билан, олтун билан санъатни сотиб 
олиб, завқланар эди».

Парчани ўқиганда ундаги юзакликка тааж- 
жубланмаслик мумкин эмас. Наҳотки, ўтмишда 
санъатнинг ўрни оқсуякларнинг зерикмаслиги- 
га хизмат қилиш билан ўлчанади деб жиддий 
ўйлаш мумкин бўлса?! Наҳотки, санъат ялпи- 
сига «олтунга» сотилган бўлса?! Хўп, бунга 
ҳам кўна қолайлик. Мана, инқилоб бўлди, ма- 
на, шўролар ҳукмронлигида уч йил ўтди. Хўш, 
нима бўлди? Эндиликда санъатнинг аҳволи қа- 
нақа? Унинг ўрни қандай?

«Саҳна бу дунёда юқори синфларнинг тум- 
тароқли турмушларини кўрсатмайди эмас, кўр- 
сатадир, бироқ шу турмушнинг аччиғ ва жир- 
кантирадурғон ҳидини томошачиларга ҳидлат- 
мак учун кўрсатади. Чалғининг қиллари яна 
боягидай чертиб турур, бироқ бойлар кайфи 
учун ўйнағанга йиғлаб эмас чарчағон халқнинг 
кўнглини очқони учун севиниб, эзилган халққа 
эзилув даврларини эслатмоқ учун йиғлаб чер- 
тилур».

Хўш, бу парча сизга бирон нарсани эслата- 
дими? Менимча, ундан, айниқса, 1920 йилда 
юқори пардаларда «хониш қилган» ортодаксал 
пролеткультчиларнинг нафаси яққол сезилиб 
турипти. Бир лаҳза ўйлаб кўрайлик — наҳотки 
16 ёшидаёқ «Адабиёт надур?»ни ёзган Чўлпон

орадан  олти йил ўтгач , олти йил м обайнида 
ҳаёт қозонида обдан пишиб, я н ад а  кўпрок 
н арсаларнин г сиру асрорини идрок этадиган  
д а р а ж а г а  етгач, шу т а р зд а  юзаки ва схема- 
тик ф икрласа?  Наҳотки, « Г ўзал»дек  дурдона 
ш еърни ёзиб кўй ган  д а ҳ о  шоир адабиётнинг 
вазиф асини ю коридагидек  примитив т а р зд а  
изоҳлаб  берса? Бу  — ҳеч кан дай  м ан тикка  
тўғри келмайди. Ниҳоят, унинг шу йилда 
ёзилган ва шу йилнинг ўзида эълон килин- 
ган «М арҳум Т ав ф и қ  Ф икрат»  ва «Чин се- 
виш» каби м ако л ал ар и н и  эслайлик. Булар- 
нинг иккови ҳам ж у д а  юкори с а в и я д а  ёзил- 
ган бўлиб, ҳеч кай си да  ю коридагига  ўхш аш  
м у л о ҳ азалар д ан  ас а р  ҳам йўк. Адабиётнинг 
«синфийлиги» ҳаки даги  бундай бадбуруш  
тасаввурни Чўлпон 20-йи лларда  ёзган  мако- 
л а л ар и д а  ҳам давом  эттирган эмас. Шунинг 
учун ҳам бу м аколани  киноявий оҳангда 
ёзилган пародия деб к а р а ш  мумкин. Албат- 
та , менинг бу фикрим баҳсли бўлиши мумкин. 
Л екин мен Чўлпон иж одини ва шахсиятини 
чукуррок  ўрганганим дан  кейин, аввалги  к ар а-  
шимдан кечиб, ш ундай хулосага  келдим.

* * *
Чўлпоннинг адабий -танкидий  мероси энди- 

гина ўрганила бош ланди. Ҳ озирча шу нарса  
аён бўлдики, бу мероснинг ж у д а  зўр ф ази л атл а -  
ри ҳам, ўзига  я р а ш а  кусурлари  ҳам бор. Улар- 
да  Чўлпон босиб ўтган м ураккаб  йўл муҳрла- 
ниб колган . Бу мерос ўзининг ж аъ м и ки  фази- 
л атл ар и  ва қусурлари  билан адабий  таф ак -  
куримиз тарихининг ким м атли  саҳифасини 
таш кил қилади.

О Т А Ж О Н  ҳошимов 
Ш А Х С И Я Т И .  Т А Қ Д И Р И .  И Ж О Д И .

У Ғ аф ур  Ғ улом дан  икки ёш кичик, А бдулла 
Қ аҳ ҳ о р д ан  икки ёш улуғ, О йбекка тенгдош 
эди. Ш у д ўстлари  билан бир с аф д а  20-йиллар- 
нинг ў р тал ар и д а  адаб и ётга  кириб келган ва 
илк м ак о л ал ар и  би л ан о к  ж ам оатчи ли кн инг 
эътиборини козонган  эди. Бу м а к о л а л а р  ёш 
бўли ш и га  к а р а м а й ,  О таж онн инг  билими чукур, 
м улоҳазаси  б ак у в в ат ,  фикри дадил , к алам и  
ўткирлигидан д а л о л а т  берарди. О д ам л а р  унинг 
м ак о л ал ар и н и  кутадиган , ҳатто  кидириб ўкий- 
диган  бўлиб колиш ди, ш оирлар  билан  адиб- 
л а р  эса янги ас а р  ё зс а л ар  О таж о н  Ҳошимов 
нима дейишини интикиб кутиш арди. Унинг ма- 
к о л ал ар и  о д ам ларн и н г  фикрини уйготар  ва 
кўпинча кизғин б ах с л а р га  с а б а б  бўларди. 
Ш у та р зд а  уч-тўрт йил м обай н и даёк  у ўзбек 
адабиётининг истикболини ўйлайдиган  етук 
арбоб , ёш истеъдод  эгалари н и н г  ўсиши ҳаки- 
да  кайгурувчи мураббий, адабий  ж а р а ё н г а  се- 
зиларли  таъси р  кўр сатади ган  м у н ак к и д  сифа- 
тида танилди. Айникса, 30-йилларнинг бирин- 
чи ярм ида  унинг илм и й -ж ам оатчи ли к  ф аоли яти  
шу к а д а р  ф аол  ва с а м а р ал и  кечдики, 30 га 
кириб-кирм аган  бу йигитнинг о л ам -ж аҳ о н  иш 
килиб улгурганига  лол коласан ,  киши. Хуллас, 
тик гавдали , калин  кора  сочлари ор к ага  та-

ралган , чувак юзли, қи рра  бурунли, қора 
қош, қора кўз, чеҳраси дан  нур ёғилиб ту- 
радиган О таж он  Ҳош имов ўзбек адабиёт- 
ш унослари ва м унаққидларини нг олдинги са- 
фидан ўрин олганди. Аммо... зам он оғир 
эди. Зам он ан и н г  зайли  қозиқнинг учи ё 
кети бўлиб эмас, ўртаси бўлиб, «ф ақи р  киши 
и ан ад а»  деган м аталга  ам ал  қилиб яш аш ни 
т а қ а з о  қилади. Сталин истибдодининг борган 
сари тезлаб  бораётган  а ж а л  маш инаси оғзи- 
ни кар р ак дай  очиб, беҳисоб қурбонлар  та- 
л аб  қила бош лаганди. Бу маш ина, биринчи 
н авбатда ,  олдинги с а ф д а  бораётган, хуш омад 
ва ялтоқликни билмайдиган , расмпй қолип- 
л а р га  м ослаш иш ни истамайдиган, мустақил 
фикрловчи одам ларни  ютишга кириш ганди. Ота- 
жон Ҳошимов ҳам истибдод қурбони бўлди. 
Кўп йиллар мобайнида унинг номи адабиёт  
тарихидан  чиқариб  таш лан ди , асарлари ни  
ўрганиш гина эмас, тилга  олиш ҳам таъ қ и қ -  
ланди, бўйнига «м иллатчи, х а л қ  душ мани» 
деган тавқи  л а ъ н а т  осилди. Ф а қ а т  ярим аср 
ўтгандан  кейингина адо л ат  тиклана  бошлан- 
ди, қадди  букилган, лекин синмаган ҳақи- 
қат  рўёбга чиқа бош лади. Бугун О таж он  
Ҳошимов ҳам А бдулла Қодирий ва Чўлпон, 
Ф итрат  ва Боту, Элбек ва Усмон Н осирлар 
каби орам изга  қай тм о қ да  ва адабиётим издаги  
муносиб ўрнини эгал л ам о қ д а .  Унинг қайтиши 
ҳароб  бўлган  тарихимизни тўғри роқ  ва тўла- 
роқ тасаввур  қилиш им изга , босиб ўтилган 
йўлларнинг нечоглик м уракк аб  ва қийин бўл- 
гани, бу йўл м у за ф ф а р и я т  ва к аш ф и ётлар  йўли 
эмас, аксар и ят  ф о ж и ал и  хатолар  ва оғир та- 
лоф отлар  йўли бўлганини билиб олиш га ёр-

дам  беради. Тарихни билиш эса эски хато- 
ларни  так р о р л а м а сл и к к а  йўл очади деб умид 
қилиш  мумкин.

* * *

О таж о н  Ҳош имов ўз қўли билан ёзган  тар- 
ж и м аи  ҳолида 1905 йилда Тош кентда Пушти 
ҳаммом м а ҳ а л л а с и д а  туғилганини м аълум  ки- 
лади  '. Пуш ти ҳаммом Эски Ж ў в а д а  қадимий 
бозорнинг р ў п ар аси д а  Тинчоб маҳалласининг 
ш ундоққи на  биқинида ж о й л аш га н  кўҳна ма- 
ҳ а л л а л а р д а н  бири бўлиб, О таж о н  Ҳошимов 
туғи лган  уй тасоди ф  билан ҳозирга  қ а д а р  сақ- 
л ан и б  қолган. О таж онн инг  ёзиш ича, онаси уй 
бекаси, отаси эса  деҳкончилик билан шуғул-

1 Отажон Ҳошимовнинг ҳаёти ва ижодий фаолиятига та- 
аллукли барча ҳужжатларни менга Жонрид Қосимов лутфан 
такдим этди. Кўп йиллар мобайнида Адлия ҳодимлари малакаси- 
ни ошириш республика курсларининг мудири бўлиб ишлаган, 
ҳозир эса Узбекистон Олий Советининг юридик бўлимида хизмат 
килаётган, юридик фанлари номзоди, Ўзбекистонда хизмат кўр- 
сатган юрист Жонрид Қосимов — Отажон Ҳошимовнинг жияни. 
Амакиси камокка олинганда Жонрид Қосимов саккиз ёшда эди. 
Унинг эслашича, Отажон Ҳошимов жиянига алоҳида меҳр билан 
караган, ўкиш зарурлигини тинмай кулоғига куйган, ҳатто унга 
«Жаҳонни титратган ўн кун» деган машҳур китобнинг муаллифи, 
Америкалик инкилобчи ёзувчи Жон Риднинг исмини кўйиб бер- 
ган. 1957 йилда амакиси оклангандан кейин Жонрид Қосимов 
чинакам садокат ва фидокорлик билан Отажон Ҳошимовнинг 
ижодий меросини ва унга тааллукли ҳужжатларни тўплай бош- 
лаган. Отажон Ҳошимовнинг маколалари, рисолалари алоҳида 
меҳр билан ҳозирги ёзувга кўчирилиб, тартибланган, турли таш- 
килотлардан, суд ва прокуратура идоралари, Давлат Хавфсизли- 
ги органларидан, архивлардан йиғилган ҳужжатлар юристларга 
хос синчковлик ва саришталик билан бир мукова ичига номерлаб 
жойланган. Жонрид Қосимов бу ишга 30 йиллик умрини бахш 
этди. Мен Жонрид Қосимовнинг жиянлик бурчини адо этиб, 
амакисининг руҳини шод этганини алкайман ва менга мазкур 
маколани ёзишни юз чандон енгиллатгани учун теран миннатдор- 
лик изҳор этаман.

ланган. Бўлғуси м у н ақ қи д  14— 15 ёш лари га  
қ а д а р  имкон бор ф у р сатл ар д а  отасига қ ар а-  
шиб турган. Аммо унинг кўпроқ вақти ўки ш га  
сарф  бўлган, албатта .  О таж он  ав в ал  эски мак- 
т абд а  савод  чиқарган ,  кейин икки йиллик рус- 
тузем мактабини битирган. Сўнг эса совет ҳо- 
кимияти ў рнатилгандан  кейин очилган ўқитув- 
чилар тайёрлай ди ган  билим юртида ўкийди ва 
комсомол ячейкасининг котиби си ф ати да  ж ам о- 
атчилик ф аоли яти  билан ҳам ш угулланади . 
Ўқиш мобайнида О таж онн инг ўткир кобилияти 
намоён бўлади ва Ўзбекистон М аркази й  И ж - 
роия Қўмитаси уни 1922 йилда М осквага  Буха- 
рин номидаги иш чилар  ф акультетига  ўки ш га  
йўллайди. Уни м у ваф ф ақ и ятл и  битиргач, Ота- 
жон Хош имов Қизил проф ессорлар  институти- 
нинг тайёрлов  бўлимига қабул  қилинади. Бу 
ўқув  юрти 20-йи лларда  энг нуфузли, м ў ъ табар  
илм дар го ҳ л ар и д ан  бири бўлган. У т а л а б а л а р -  
га ҳар томонлама чукур билим берар  ва улар- 
дан етук м утахассислар  тай ёр л аб  чиқарарди . 
Ш унинг учун институтдаги ҳ ар  бир ўрин ҳисоб- 
лик бўлиб, т а л а б а л а р  минг чиғириқдан  ўткази- 
либ, чертиб-чертиб т ан л аб  олинарди. О таж он  
Ҳошимов ҳам институтга Р Қ П ( б )  М аркази й  
Қомитетининг тавси яси  билангина  киради. Ин- 
ститутда у рус тили ва рус адабиёти  билан бир 
қаторд а ,  ўш а даврн инг таом и лига  кўра М аркс  
ва Энгельс асарлари н и  чуқур ўрганади , ф алса-  
ф а  тарихи ва ижтимоий-сиёсий таъ ли м отлар  
тарихи билан ш уғулланади . Айни чокда, у ж а-  
моатчилик в ази ф ал ар и н и  ҳам адо  этган. М аса- 
лан  ҳ у ж ж а т л а р д а н  кўриниш ича, О таж он  Ҳо- 
шимов М осквада  Ўзбек М аориф  уйи кош ида 
ам ал  килган Театр студияси т а л а б а л а р и г а  сиё-

сий саводдан  д ар с  берган . М аълум ки , бу сту- 
дия  1924 йилнинг охирида Ўзбекистон С С Р 
таш к и л  қилингандан  кейин вуж уд га  келган- 
ди. Республика ҳукумати ўзбек  миллий теат- 
рининг истиқболини ўйлаб , истеъдодли ак- 
тёр лар д ан  24 кишини М осквага  йўллади. 
У лар уч йил ўқиб, 1927 йилда М осквадан  
қ а й та д и л а р  ва кейинчалик ўзбек театрининг 
довруғини дунёга т а р ат и ш д а  мислсиз хиз- 
м атл ар  қилиш ади. Б у л а р  орасида М аннон 
Уйғур, Аброр Ҳидоятов, Ҳ ож и си дди қ  Исло- 
мов, М у з а ф ф а р  М уҳам едов , Етим Бобож о- 
нов, Ф атхулла  Умаров, Л у т ф у л л а  Н арзулла-  
ев, Ҳ икм ат Л ати п о в ,  Н еъ м ат  Р аҳ м ато в ,  Со- 
ра Э ш он тўраева ,  Ш ар и ф  Қ аю мов, Саъди 
Т аби буллаев , Ғани Исомов, Тошхон Султо- 
нова, З а м и р а  Ҳ идоятова , Турсуной Саидазимо- 
в а л а р  бор эди. М а н з а р а  т ў л а р о қ  бўлиш и учун 
М осквадаги  Театр студиясида буюк ш оиримиз 
Чўлпон адабий эм акдош  ва тарж и м он  бўлиб 
хизм ат  қилганини ай тм о қ  керак. С тудияда ким- 
л а р  ўқигани ҳ ақи да  б атаф си л  гапираётганим из 
б еж и з  эмас, ал б атта .  Рўйхатнинг ўзи д ан о қ  кў- 
риниб турибдики, студия т а л а б а л а р и  ғоят 
истеъдодли, билимга т аш н а ,  савияси  ғоят юк- 
сак  бўлган. Б инобарин, у л арга  бирор гапни 
м аъ қу л  қилиш , айн и қса ,  сиёсий саводд ан  сабоқ  
бериб ҳурмат қозониш  ғоят  амри маҳол бўлган. 
Ўш а йиллардан  бир ғаройиб ҳ у ж ж а т  сақлан и б  
қолган . Бу ҳ у ж ж а т  Театр студияси т а л а б а л а -  
рининг умумий м аж ли си  қарори  бўлиб, унга 
Ҳ идоятов имзо чеккан. А фтидан, Аброр Ҳидоя- 
тов ўш а м аж л и сга  раислик қи лган  бўлса  керак. 
Қ а р о р д а  О таж он  Ҳ ош имовнинг тў гар ак даги  
ўқитувчилик ф ао ли яти га  юқори б аҳ о  берилган

ва ундан келгуси йилда ҳам д арс  бериш да 
давом этиши илтимос қилинган.

О таж он  Ҳошимовнинг бу д ав р  ҳаёти ҳ ақи да  
гапирганда, яна бир фактни тилга  олиш керак. 
О таж он  1925 йилнинг 25 ян вар и д а  коммунис- 
тик партия саф и га  қабул  қилинади. А лбатта , 
бугунги кунда о д ам лар  биограф и яси даги  бу 
ф акт  ўзининг аввалги  салмоғини ф авқ у л о дд а  
маъносини йўқотади. Б и роқ  ш ундай бўлса-да , 
бу фактни таъ ки д л аётган  эканмиз, бунинг са- 
баби бор. А ввалам бор , шуни айтиш  керакки, 
у п ай тларда  о д ам лар  коммунистик и деалларга  
астойдил ишониб, ҳам м а бахтиёр яш ай ди ган  
ж а м и я т  қуриш мумкинлигини эътиқод  билиб ва 
шу эътиқодга  с а д о қ а т  билан партияга  кирган. 
О таж он  Ҳошимов ҳам  йигирма ёш и да  шу эъти- 
қодларни ўзлаш тири б  улгурган собит курашчи 
сиф ати да  ш ак л л ан ган  эди. И ккинчидан, Ота- 
жонни Краснопресненск райкоми партияга  қа- 
бул қилган эди. Бу районнинг инқилобий донги 
кенг т а р қ ал ган д и  — Краснопресненск пролета- 
риати 1905 йил инқилобида ж у д а  дадил  ҳара- 
кат  қилган ва кўп кунлар мобайнида чор қў- 
ш инларига  қарш и м у ваф ф ақ и ятл и  ж а н г  олиб 
борганди. Ш ундай атоқли, донгдор район пар- 
тия таш килоти томонидан п артияга  қабул  қи- 
линганини О таж он  Ҳош имов ўзи учун ж уда  
ш араф ли  ҳол деб  билган  ва айни чоғда бу ҳоди- 
са зим м асига  алоҳида  м асъулият  юклашини 
ҳам яхши англаган . Эҳтимол, шунинг учундир, 
О таж он  Ҳош имов ўз устида тинимсиз иш лаб, 
билимларини чуқурлаш тири ш , назари й  савия- 
сини ошириш билан бирга, партия топш ириқла- 
рини ҳам чинакам  ф идокорлик билан б а ж а р а  
боради. Унинг кунлари нечоглик бан д  бўлгани-

ни т а сэ в в у р  қилиш учун 1926 йилда ўз қўли 
билан тўлдирган  шахсий в а р а қ а с и д а н  бир пар- 
ча келгирамиз: «1925 йил мобайнида Красно- 
пресненск райкомининг к ўрсатм аси га  мувофиқ 
Сталин номидаги Узинпроснинг деворий газе- 
таси га  ва комсомол т ў га р а к л ар и г а  р аҳбарли к  
қилдим ҳ ам да  ҳар хил сиёсий м ав зу л ар д а  лек- 
ц и ялар  ўқидим». Ҳозир бу ф а к т л а р  м ай д ар о қ  
вл а р зи м аср о к  бўлиб кўриниши мумкин. Аммо 
у п ай тл ар д а  ва ҳатто  30 -йи лларда  ҳам партия- 
вий топш ириқнинг катта-кичиги бўлмас, улар- 
ни сидкидилдан  б а ж а р и ш  ҳар  бир коммунист 
учун виж дон иши ҳисобланарди . Буларнинг 
бари  энди 20 ёш га  кирган О таж о н  Ҳошимов- 
нинг имони бут, эътиқоди м устаҳкам лигидан  
д а л о л а т  беради. У чиндан ҳам маданий кури- 
лиш  ж а б ҳ а л а р и д а  астойдил х изм ат  қилм оқ 
учун комил ишонч билан бел боғлаган  эди. 
Аммо О таж о н  Ҳ ош имовга  Қизил профессорлар  
и н с т и т у т и н и  т у г а т и ш  н а с и б  қ и л м а г а н  
экан-у  соғлиги ём онлаш иб, Узбекистонга қай- 
тиш га  м аж б у р  бўлади , бироқ  бу ерда бемалол 
д аво л ан и ш  ўрнига, кай ноқ , ш иддатли меҳнат 
ж а б ҳ а с и г а  р ў п ар а  келади. Ўш а п ай тл ар д а  кў- 
лидан  иш келадиган  ҳ ар  бир саводли одам кўзга 
тўтиё эди, кун сайин ж ў ш  уриб бораётган  ҳаёт 
тўлкин лари ни  б ош қ ари ш  учун уқувли , ишби- 
ларм он, билимдон д а р ғ а л а р  за р у р  эди. О таж он  
Ҳошимовни М аориф  Х ал қ  К омиссарлиги қоши- 
даги  Илмий Қенгаш нинг раиси килиб тайин- 
л ади лар .  Айни чоқда, у С а м а р қ а н д  подака- 
дем иясида  ижтимоий ф а н л а р д а н  лекцпялар  
ўқий бош лайди. 1929 йил 26 сентябрида  М ао- 
риф Х алқ  Қомиссари муовини К озирев имзоси 
билан берилган м аъ лум отн ом ад а  «Ўрток Ҳо-

шимов методик ва илмий м асалал ар н и  ж уда  
яхши билади , марксистик ж и ҳ а тд а н  яхши тай- 
ёрлиги бор» деган  ж у м л ал ар н и  ўқи ш и м из мум- 
кин. О таж о н  Ҳош имов бу иш билан  б а р а в а р  
Ўзбекистон К омпартияси  М ар к ази й  Комитети- 
нинг топшириғи билан 1927— 1929 йиллар  даво- 
мида «Кизил к ал ам »  адабий  ую ш масининг раи- 
си бўлиб ҳам иш лайди. Худди шу йилларда  
унинг илмий кобилиятини ҳам, таш килотчилик 
иқтидори ҳам ғоят катта  куч билан намоён 
бўлади. М асал ан ,  1925 йилда «М аориф  ва 
ўкитғувчи» ж урн али нин г 3- ва  7— 8-сонларида 
О таж он  Ҳ ош имовнинг «Д и алекти к а  ҳам диа- 
лектика ҳ ақ и да  ўйлаш » деган катта  м ақоласи  
эълон қилинади. Бу  м ак о л а  Ўзбекистонда марк- 
систик ф а л с а ф а  м а с а л а л а р и г а  б ағи ш лан ган  
илк м ақо л а  бўлганди. Ш унингдек, 20-йиллар- 
нинг охирида у Ўзбекистонда илмий ишларни 
таш кил  қилиш  ва ри вож лан ти ри ш га  бағи ш лан- 
ган ёхуд ўзбек тилини ўрганиш  м асалал ар и д ан  
баҳс  қилувчи м а к о л а л а р  ҳам ёзади . Аммо Ота- 
ж он Ҳ ош имовнинг ак сар и ят  м ақ о л ал ар и  ада- 
биёт м ас а л а л а р и га  бағи ш лан ган .  Ўш а кезлар- 
д а  адабий мерос м асаласи да  муросасиз баҳс- 
л а р  истаётган, б аъ зи  б и ровлар  «пролетар 
адабиётининг софлиги ва гегемонлиги» учун 
кураш  б аҳон аси да  ўтмиш адабиётини буткул 
рад  этаётган  эди. О таж о н  Ҳош имов катор  ма- 
қ о л ал ар и д а  бундай ҳ о вли қ и ш ларга ,  «сўллик» 
ҳ у р у ж л ар и га  з а р б а  беради. Унинг салмоқли 
катта  и ш ларидан  яна бири «Қизил қал ам »  
м аж м уасин инг биринчи ва иккинчи китоблари- 
ни наш р эттирганидир. М аж м у ан и н г  биринчи 
китоби а р а б  ёзувида 1928 йилда, иккинчиси 
лотинча алиф беда  1929 йилда босилган. Ҳ ар

икки м аж м у а  икки қи см дан  иборат: биринчи 
қисм да илмий ёхуд танқидий м а қ о л а л а р  бе- 
рилган, иккинчи қисм да эса ш еъ рлар ,  ҳикоя- 
л ар ,  очерклар  ўрин олган. М а ж м у а л а р н и н г  яна 
бир ғоят қимматли ж и ҳ ати  бор — у л ар да  Фит- 
ратнинг Умар Ҳайём ҳ ақи даги  м ақоласи  билан 
бирга  Чўлпоннинг б аъ зи  асар л ар и  ҳам чоп 
этилган. 1928 йилга келиб, бу икки йирик 
с а н ъ атк о р га  т ав қ и  л а н ъ а т л а р  осиш а в ж  нуқта- 
л а р г а  чиққанини, уларни м иллатчиликда  айб- 
л аш , ёт м а ф к у р а л а р г а  бери лиш да қ о ралаш  
компанияси зў р  бериб кучайтирилаётганини 
эътиборга  олсак , шунингдек, « м аф куравий  ку- 
раш »  шиори остида м атбуот с а ҳ и ф алар и дан  
ҳар қ ан д ай  истеъдодли, мустақил  фикрлайди- 
ган, расмий тарғи бот  коли пларига  сиғмайдиган 
одам ларн и н г  номлари ситиб чиқари лаётганин и 
инобатга  олсак , О таж о н  Ҳ ош имовнинг бу икки 
сан ъ атк о р  иж оди га  китобдан ўрин берганига  
а ж а б л а н м а й  илож  йўк. Н егаки, а в в а л о  О таж он  
Ҳ ош имовнинг ўзи ҳам «пролетар  адабиётининг 
ғоявий софлиги учун» ф аол  кураш чи лардан  
бири бўлган... иккинчидан эса «Қизил калам »  
таш килоти  ҳам м аф к у р а  бобида ҳар  хил «сўл- 
лик» касал л и к лар и дан  ҳоли бўлган  эмас. Д е- 
мак, О таж он  Ҳош имов м а ж м у а л а р  мундариж а- 
сини белгилар  экан, у л ар га  киритиладиган 
асар л ар н и  тан л ар  экан , илмий ж и ҳатдан  
объектив м авқед а  турган , ўзининг субъектив 
қ а р а ш л а р и д а н  устун келиб, чинакам  плюра- 
л изм га  эришган: «м аф к у р ави й  бузук»  адиблар- 
нинг асарлари н и  босиш билан ўзимни хавф 
остига қўям ан-ку»  деб ўй лаган  эмас. Биргина 
шу фактнинг ўзиёқ  О таж о н  Ҳошимовнинг ғоят 
юксак ма ьнавий-ахлоқий ф а зи л а тл а р  эгаси

бўлганидан  д а р а к  беради. Хуллас, бу м аж - 
м уалар  ўш а йиллардаги  адабий ҳаётнинг но- 
дир ёдгорликлари  сиф ати да  бугун ҳам ғоят 
қадрлидир.

20-йилларнинг охирига келиб, О таж он  
Ҳошимов ҳар қан ча  с а м а р ал и  ф ао ли ят  кўр- 
сатмасин, билимлари кифоя эмаслигини, ҳа- 
ли ўз устида к ат т и қ  иш лаш и, кўн ўқиш и за-  
р у р л и ги н и  ҳис қ и л а д и .  Ш у н и н г  учун 
у 1929 йилнинг сентябрида Л ен и н гр адга  бо- 
риб, С С С Р  Ф ан л ар  академ иясининг Ш арқ- 
шунослик институтига аспиран турага  кира- 
ди. Ш арқш унослик  институти ҳеч қан дай  
таъ р и ф у  тавси ф га  муҳтож  эмас. У ўтган аср- 
нинг ў р т а л а р и д а ё қ  ж аҳон  ш арқш унослиги- 
нинг етакчи м ар к азл ар и д ан  бири сиф атида  
танилган  эди. Д ун ёга  донғи кетган рус ш арқ- 
ш уносларининг д еярлик  ҳам м аси  шу инсти- 
тутда ф аоли ят  кўрсатган. О таж о н  Ҳошимов 
институтга келган к езл ар д а  унинг директори 
академ ик Ольденбург, адаби ёт  секторининг 
мудири эса академ и к  Самойлович эди. Т алаб- 
чан ва ғамхўр устозлар  Ўзбекистондан келган 
истеъдодли илм толибининг сам ар ал и  иш лаш и, 
вақтини зое кетказм аслиги  учун ҳам м а тадбир- 
ларни  кўриш арди. О таж онн инг ўзи ҳам зимма- 
сидаги м асъулиятни тўла  ан глаган  ҳолда енг 
ш имариб ишга киришади. С С С Р  Ф а н л ар  ака- 
демиясининг архиви да  О таж онн инг аспирант- 
лик йилларга  та ал л у қ л и  б аъ зи  ҳ у ж ж а т л а р  сақ- 
ланиб  қолган экан. Улар орасида  аспирантнинг 
ўзи тузган , илмий р аҳбари  м аъ қ у л л аган  иш 
реж аси, қилинган иш лар  ю засидан  ҳисоботи 
ҳам бор. У ларда аспирантнинг «адаби ёт  со- 
циологияси ва ўзбек  адабиёти тарихи» деб кўр-

сатилган . Р е ж а д а  аспиран т  ўз олдига шундай 
м а қ с а д л а р  қўйган:

«1. Д и ал ек ти к  логиканинг асосий муаммо- 
ларини иш лаб  чиқиш (Гегель логикасини ўрга- 
ниш асо си д а) .

2. А дабиёт социологиясининг асосий муам- 
моларини иш лаб  чиқиш.

3. Д и ссертац и я  мавзуини иш лаб  чиқиш (ўз- 
бек адабиётининг бу р ж у а  д аври га  — ж ад и д  
адабиёти  д авр и га  матери али сти к  методни тад- 
б и қ  қи лиш )» .

Бундан кейин р е ж а д а  м ақсадни  рўёбга чи- 
қ ари ш  йўлида қилинадиган  асосий иш лар  кўр- 
сатилади . Энг зар у р  иш лар  қатори да  назарий, 
ф алсаф и й  ва бадиий м атери алларни  ўрганиш  
билан б ар о б ар  рус, немис, форс тилларини ўз- 
лаш ти ри ш  ҳам қай д  килинган. Б уларни нг ҳеч 
қайсиси қоғозда  қолиб кетмаганини, аспирант 
изчил р ави ш да  қунт ва қ а н о а т  билан иш олиб 
борганини О таж он н и н г  1930 йил январь-м ай  
ойларида  б а ж а р и л г а н  иш лар  ҳақи даги  ҳисобо- 
тидан  ҳам яқ қ о л  кўрса бўлади. Ехуд 1931 йил- 
нинг, м арт  ойида ак ад ем и к  Самойлович О таж он 
Ҳошимовнинг аспиран тлик  ф аоли яти га  тавсиф  
берар  экан, унинг миллий ишини «миқдор жи- 
ҳатидан  ҳам, си ф ат  ж и ҳ ати дан  ҳам керагидан 
ортиқ  д а р а ж а д а  қ ан о а тл а н а р л и к »  деб баҳо- 
лайди  ва «Ҳошимов С С С Р  Ф ан л ар  А кадемияси 
аспиран тлари  қатори д а  ҳақли  ўрин эгаллаб  
турибди» деган м улоҳазани  айтади. Академик 
О льденбург  им золаган  тав си ф н о м ада  ҳам Ота- 
ж он ҳ ақ и да  илиқ гап лар  айтилган, унинг «ўз- 
бек, форс, татар ,  о зар б ай ж о н  ва б ош қ а  туркий 
тилларни яхши билиши, европа тилларидан  эса 
немис тилини пухта ў злаш ти рган и »  таъкидлан-

ган. Ш унингдек, «О таж он  Ҳош имов илмий хо- 
димлар  ўртаси да  катта  эътиборга  эга»  дейила- 
дики, бу Узбекистонлик илм толибига берилгак  
ғоят юксак б ақ о  эди. Худди шуиинг учун ҳам, 
1932 йилда О таж он  Ҳош имов аспирантурани 
тугатгач , институт раҳ бар л ар и  унга ж а в о б  бе- 
риб юбориш майди, балки уни Ш аркш унослик  
институтининг илмий котиби қилиб олиб КОЛИ- 
шади. Чиндан ҳам бундай масъул  лавози м да  
и ш лам ок учун чукур билимдон ва ю ксак таш- 
килотчилик қобилиятидан  т а ш к а р и  инстигут 
илмий ходимлари орасида  катта  обрўга ҳам эга 
бўлиши керак эди. И стеъдодли ёш олим карш и- 
сида илмий ф ао ли ят  бобида ёркин истиқбол 
эш иклари  очила б о ш лаган  эди. Аммо бу гал 
ҳам О таж он  севган иши билан ўзи истаганидек 
ш уғуллана олмади. 1933 йилнинг декабр  ойида 
28 я ш а р  О таж он  Ҳошимовни В К П (б )  М арка-  
зий Қомитети Тошкентга ишга йўллайди. Тош- 
кентда уни бири-биридан муҳим, бири-биридан 
м асъулиятли  ва бири-биридан кийин иш лар 
кутмокда эди — каддини ростлаб  кетаётган 
ж ум ҳурият  фанининг ривож и О таж он  Ҳоши- 
мовдек билимдон ва тадбиркор  р аҳ б а р га  маҳ- 
•■'ал эди. 1932 йилнинг октябрь  ойида жумҳури- 
ят Советларининг М аркази й  И ж р о и я  Комитети 
илмий ҳаракатн и н г  янги таш килий ф орм алари- 
ни барпо этиш ҳ ак и да  к арор  кабул  килади. Бу 
кар о р га  кўра шу пайтга к.адар ам ал  килиб 
келган ўзбек д а в л а т  илмий тадқ и қо т  институт- 
лари  Ассоциацияси тугатилиб, унинг ўрнига 
б ар ч а  тадк и ко т  м уассасал ар и га  р аҳбарли к  ки- 
лувчи Ф ан л ар  Комитети таш кил килинади. 
30-йилларнинг охирларига  келиб, Комитет 
Ф А Н га, яъни Ф ан л ар  А кадемияси ф илиалига

ай л ан ад и  ва, ниҳоят, Ф ан зам и н и да  1943 йилда 
Ўзбекистон ССА Ф ан л ар  А кадем ияси  майдонга 
келади.

О таж о н  Ҳош имов Ф ан л ар  Комитетининг 
р аҳ б ар л ар и д ан  бири сиф ати да  иш лай бош лай- 
ди. Унинг бу борадаги  хизм атлари  ҳ ақ и да  ҳам 
кўп гапириш мумкин. Б и роқ  мен икки-уч факт- 
ни таъ к и д л аш  билан чекланам ан. О таж он  Ҳо- 
шимов ҳозирги «Ф ан вэ турмуш » ж урналини 
таш кил  қи ли ш да  ф аол  иш тирок этган ва унинг 
м у ал ли ф л ар и д ан  бўлган. 1934 йилда у Пушкин 
номидаги Тил ва адабиё 'г институтини таш кил 
қилгдн за  1937 йилкинг августига  қ а д а р  шу 
инстигутнинг дирекгори бўлиб иш лаган . Ота- 
ж он  Ҳ ош имовнинг илм -ф ан бобида бағоят  таш- 
килотчи бўлганини, жон!',уярлик билан иш олиб 
б о р 1 аг.ини ш ундан ҳам кўриш  мумкинки, у жу- 
д а  қи сқа  м уддат  м обайнида институтга ўш а 
пайтдэги  энг етук адабиётш ун ос  ва тилшунос 
кучларни ж а м л а й  олган  эди. Б у л ар  орасида 
Ф итрат , Ғози Олим, Миён Бузрук , Ойбек, Ҳо- 
мил Еқубов, Ҳ ам ид  О лим ж он , Уйғун, Яҳё Ғу- 
лом, Ҳоди З ар и ф ,  Бую к К аримов, Ф аҳри Камол 
каби ф ан да  чуқур из қолдирган  о д ам лар  бор 
эди. Айни чоқда, О таж о н  Ҳошимов ёш олим- 
ларн и  т а р б и я л а б  етиштириш иш ига ҳам алоҳи- 
д а  а ҳ а м и я т  берган. И кститут  қош ида  адаби- 
ётш улослик ва зилш унослик бўйича аспиранту- 
ра очган, у ларга  иқтндорли ёш ларни ж а л б  
к.илган, ўзи ҳам бир қатор  асп и ран тларга  ил- 
мий р аҳ бар  бўлган. Бу  ўринда республикада 
х изм ат  кўрсатган  ф ан  арбоби, профессор Ғу- 
лом Каримовнинг «Ўзбекистон адабиёти ва 
санъати»  ҳ аф тал и ги д а  эълон қилинган хотира- 
сига м у р о ж а а т  қилиш  ж о и з  кўринади. 30-йил-

л а р д а  Ғулом Карим О таж о н  Ҳошимнинг шо- 
гирди бўлган  экан. Ғулом К арим ов ёзади: 
« Ҳ аф тад а  бир м арта  м унтазам  р ави ш да  раҳба-  
рим билан учраш иб турар  эдим. Мен ҳ аф та  
давом и даги  қи лган  и ш ларим дан  ҳисоб бериб, 
келгуси ҳ аф та  учун топ ш и ри қ лар  олар эдим. 
С уҳб атлардан  бирида диссертация  мавзуи ҳа- 
қида  гап қ ўзғали б ,  ўзбек адабиёти тарихига 
оид назарий м а с а л а л а р г а  эътибор бериш ке- 
раклиги айтилди. Ш ундан бош лаб , бу м асала-  
л ар  менинг д и ққати м ни  бир умрга ўзига ж ал б  
қилди. Ш у хотираларида  профессор Ғулом Ка- 
римов ўз устозининг «адабиёт  билими соҳасида 
ўз даврининг олдинги мутахассиси, ҳам м а  то- 
монидан тан олинган олим» бўлганини ф ахр  
билан ёзади . Д а р ҳ а қ и қ а т ,  бу иқтидорли олим 
р аҳ бар л и ги да  ўш а й и лларда  Институтда хал қ  
ижоди, классик а д аб и ёт  ва тилшунослик со- 
ҳаеида бир қатор  салм оқли  иш лар  ам а л га  оши- 
рилган эди. Ж у м л а д а н ,  «Ў збек ф ольклоридан  
н ам уналар»  деган икки ж и лдлик  м аж м у а ,  «Ўз- 
бек х а л қ  эртаклари » ,  «Ўзбек хал қ  м ақоллари», 
« ^лпомиш» достони, Гўрўғли туркумига кира- 
диган «М аликаи  айёр», «Қ ундуз билан Юлдуз», 
«Хуш келди», «Равш ан хон » , «Гўр ўғлининг ту- 
ғилиши», «Д алли »  каби достонлар, Алишер На- 
воий, М уқимий ва Ҳ ам за  Ҳ аки м зодаларни нг 
д астлабки  тан лан ган  асар л ар и ,  улар  ҳақи даги  
илмий-танқидий китоблар, т а р ж и м а  назарияси- 
га оид иш лар, ўзбек  адабиётш унослиги бўйича 
айрим тад қ и қ о тл ар  худди шу д ав р д а  О таж он  
Ҳошимовнинг бевосита иш тирокида ёхуд унинг 
раҳнам олигида вуж удга  келди. Ҳ ар  ҳолда, ин- 
ститут дастлабк и  тетапоя  қ ад ам лари н и  комил 
ишонч билан  ж у д а  дадил  қўйган эди. О таж он

Ҳош имов Ф а н л а р  Комитетининг р аҳбарлари -  
д ан  бири си ф ати да  марксизм-ленинизм  класси- 
каларин инг асар л ар и н и  ўзбек  тилига та р ж и м а  
қилиш ва наш р этиш и ш ларига  ҳам р аҳбарли к  
қилади  — у т а ж р и б а л и  тар ж и м о н л а р  коллекти- 
вини барп о  этади , уларнинг ишини бир м ақсад  
атроф и да  б и рлаш ти рад и . Худди шу йилларда 
М аркс, Энгельс, Л ениннинг кўпгина йирик 
а с а р л ар и  илк бор ўзбек  тилида босилиб чиқди.

О таж он  Ҳош имов 30-йилларнинг ўрталари -  
да  ж ум ҳури ятни нг адаби й  ҳаёти да  ҳам сези- 
л ар л и  роль ўйнаган . У Ўзбекистон Е зувчилар  
союзининг П р авл ен и я  аъзоси , т ан қи дч и л ар  сек- 
циясининг раиси эди. А лбатта , 30-йилларнинг 
ў р тал ар и д а  тан қи дчи ли к да  ур-йиқит а в ж  олган 
кезларда  унга р а ҳ б а р л и к  қилиш осон эмас эди. 
Аммо О таж о н  Ҳош имов 30-йилларнинг ўртала- 
ридан б ош лаб  ўзи қ а м о қ қ а  олингунга қ ад ар  
биронта ёзувчини м иллатчиликда  ай блаб , халқ  
д уш м ан и га  чиқари б, м ақо л а  ёзгани йўқ, бош- 
қ а л а р г а  тухм ат  қилиб ўзининг содиқ ф уқаро-  
лигини кўз-кўз қилгани йўқ. 37-йил ш ароитида 
шунинг ўзи ҳам катта  ж а с о р а т  эди. У 1937 йил- 
да  Пуш кин вафотининг 100 йиллигини нишон- 
л а ш  иш ларига  қатн аш ди  — у «Евгений Оне- 
гин» романининг О йбек томонидан қилинган 
т а р ж и м а с и га  м уҳаррир  бўлади  ва тарж им он 
маҳоратини, ютуқ ва камчиликларини таҳлил 
қилиб каттаги на  м ақо л а  ёзади . Ш у ф актлар -  
нинг ўзи ёқ  кўрсатиб  турибдики, аспирантурани 
тугатиб , Ўзбекистонга қай тган  О таж он  Ҳоши- 
мов чуқур эъти қ од  билан, ҳақи қи й  фидойилик 
билан ўзбек  фанини, м аданиятини ривож ланти- 
риш бобида астойдил меҳнат қилган. А лбатта , 
адабиётш ун ос  олим си ф ати да  унинг хаёллар

уфқи ғоят кенг бўлган. Ким билсин, ўш а йил- 
л ардаги  кескин к у р аш л ар  ж а б ҳ а с и д а  у мардо- 
навор ж а н г  ки лар  экан, янги та д к и қ о т  институ- 
тининг с ам ар ал и  иш лаш и йўлида ж он бозли к 
кўрсатар  экан, кучини аям ай , янги китоблар  ва 
ёдгорликларни тезр о қ  х а л к к а  етказиш  тадо- 
рикларини кўрар  экан, ўзбек халкининг истиқ- 
боли ҳ ақи да  нималарни орзу килганикин? 
Унинг эртанги м аданиятининг кан дай  ранго- 
ранг ж и л о лар и да  яш аш ин и  хаёлига  келтирган- 
микин? Эҳтимолки, ш уларни ўйлаб, буларнинг 
б ари да  ўзининг ҳам ж и ндай  хизмати б ў л а ж а -  
гидан мамнун ж и лм ай и б  кўйгандир...  Аммо!..

* * *

Аммо м ам лакатн инг  асл ф ар зан длари н и н г  
ёстиғини куритиш га ж а зм  этган, х а л к  учун 
хизмат  килишни, м ам лак атн и  гуллатиб — яш- 
натишни бирдан-бир м а к с а д  килиб олган, бу 
м а к с а д  йўлида сидкидилдан  ф идокорлик билан 
ҳалол  меҳнат қилишни к а с д  қилиб, дастасига-  
ча қонга ботган қиличини ял ан ғо чл аб  1937 йил 
я қ и н л аш м о қ да  эди... Биз кўп йиллар мобайни- 
да  30-йилларни В атанимиз тарихидаги  энг ёр- 
кин, энг м у за ф ф а р  йи ллар  деб ҳисоблаб  кел- 
гандик. Н азар и м и зда ,  айни шу й и лларда  биз- 
нинг м ам лак ати м и здан  бутун зам и н га  узил- 
кесил ғ а л аб а  козонган социализм нинг тантана- 
вор садолари  я н граган дай  эди... Энди билсак... 
М асалан и н г  энг м ураккаб  томони, энг ақл  бо- 
вар килм айдиган  ж и ҳати  шундаки, худди шу 
йиллари м ам л акати м из каддини анча ростлаб 
олгани ҳ ак и қ а т ,  худди шу й и лларда  халқнинг

турмуши бироз б ўлса-д а  дурустлаш ган и , «ҳаёт 
ҳам соз, я ш а м о қ  ҳам  соз» бўлиб қолгани  ҳақи- 
қат. Агар ж ум ҳуриятим изни олади ган  бўлсак , 
аф сон авий  Миср эҳ р о м л ар и д ан  қолиш майди- 
ган Текстилькомбинат  ҳам, Турксиб ҳам, Чир- 
чикстрой ҳам  худди ш у й и лларда  барп о  этил- 
ган эди. Б и роқ  бугун м аълум  бўляптики, бу- 
л арн и н г  бари ж у д а  огир т а л о ф а т л а р  ва мисл- 
сиз ф о ж и а л а р  эвази га  қ ў л га  киритилган экан. 
Худди шу йи лларда  зулм а в ж  олган, ҳ ар  қан- 
дай адо л ат  поймол қилинган, халқни сиқиб, 
сувини ичиш энг б а л а н д  п а р д а л ар га  кўтарил- 
ган, бутун м а м л ак а т  тиканли сим лар  билан 
ўраб  олинган б а ҳ а й б а т  қам о қ х о н ага ,  бутун 
х а л қ  эса тилсиз-забонсиз, ҳақ -ҳ у қ у қ си з  маҳ- 
бусга  айлантири лган  экан. Б и зга  «социализм» 
деб  кўз-кўз қ и лган лари  эса, аслида, аксилсо- 
ци али зим дан  б о ш қ а  нарса  эм ас  экан. Ана шу 
д уш м анларни нг , д аҳ ш а т л и  қирғин-баротнинг, 
тийиқсиз қатли  омнинг энг б ал а н д  нуқтаси 
1937 йилга тўғри келади. Кейинги йилларда  бу 
д авр д аги  ум ум халқ  ф ож иасин инг бутун д аҳ ш а-  
тини кўрсатади ган  кўпгина ҳ у ж ж а т л а р  эълон 
қилинди. Ш у лар д ан  бири тарихш унос олим Ро- 
берт Конквестникнинг «Қ прғин-барот»  деган 
катта асаридир. У «Мева» журналида 1989 йилда 
эълон қилина бош лади  ва 1990 йилда ҳам жур- 
нал с а ҳ и ф а л а р и д а  уни чои этиш давом этди. 
Роберг  Конквестникнннг ҳисобига к ў р а , 1938 
йилнинг охирида совет турмалари ва лагерларида 
т ў қ қ и з  миллион атроф и да  одам ҳибсда бўлгап. 
1937 йилнинг январи  билан  1938 йилнинг де- 
кабри ўртаси да  етти миллион одам қам о қ қ а  
олинган. Икки йил ичида бир миллионга яқин 
одам отилган. 1937— 1938 йиллар мобайнида

ҳибсда икки миллион одам ўлган. 1938— 
1950 йиллар д авом и да  т у р м ал ар  ва л а гер л а р д а  
ўн икки миллион одам ҳалок бўлган. Уларнинг 
ёнига яна кам д еган да  бир миллион отиб таш - 
л анган  одамни қ ў ш м о к  керак. Бу рақ ам л ар н и  
тузукроқ  ўйлаб  кўринг — ахир, ҳар бир рақ ам  
ортида жонли одамнинг тақдири , унинг оиласи- 
нинг бош ига туш ган  мислсиз ф о ж еа  турибди. 
О тилган ва ҳалок  бўлган  ўн олти миллион 
одамни тасаввур  қилинг. Уларнинг пеш онасига 
« х ал қ  душ манининг қариндош и» деган тавқи  
л а н ъ а т  осилган, хўрланган , ҳақо р атл ан ган ,  
камситилган оила аъ зо л ар и н и  бир кўз олдин- 
гизга келтиринг. И нсоният  тарихида  ҳар хил 
қирғинлар , зў р аво н л и к л ар ,  золим ликлар  кўп 
бўлган. Аммо уларнинг биронтаси ҳам бизнинг 
м ам лак ати м и здаги  катта  қирғин-барот  қарш и- 
сида урвоқ  ҳам бўлолмайди. Яна бунинг устига 
ана  шу миллион-миллион қ ам ал ган ,  отилган, 
ҳалок бўлган , сургун қилинганларнинг 99 фои- 
зи м утлақо  бегуноҳ бўлганини унутманг. 
1936 йилда к ар н ай -су р н ай л ар  садолари  остида 
«қурилиб битказилди» деб эълон қилинган Ста- 
лин социализмининг ҳақи қий  қиёфаси, қонли 
баш ар аси  ш ундай эди.

Ана шу мислсиз қирғин-барот, ҳар қандай  
ёнгинлардан  зў р р о қ  шу ёнғин, ҳар қан дай  фа- 
л о к атл ар дан  м аш ъ у м р о қ  шу ф о ж и а  Ўзбекис- 
тонни ҳам четлаб ўтгани йўқ, балки шу ерда 
ҳам юз минглаб, балки миллионлаб  одамни 
домига тортди. О тилганлар , б а д а р ғ а  қилинган- 
л ар ,  хўрл ан ган л ар  орасида  кечаги инқилобчи- 
л а р  ҳам, атоқли  партия  ходимлари ҳам, иқти- 
дорли олимлар ҳам, қўли гул иш чилар  ҳам, 
м еҳнаткаш  деҳ қ о н л ар  ҳам, ҳақ и қ атгў й  шоиру

ади бл ар  ҳам бор эди. Афсуски, биз ҳали бу 
қурбонларнинг ҳ ам м аси  неча киши бўлганини 
ҳисоблаб  чикк ан и м и з  йўк, уларни номма-ном 
ҳам билмаймиз. Бу ад о л атси зл и к ка  б ар ҳ ам  бе- 
риш бегуноҳ курбонлар  олдидаги инсоний бур- 
чимиздир.

О таж о н  Ҳош имов ана  шу бегуноҳ курбон- 
л а р д а н  бири бўлди. У ж у д а  ёш кетди, ўн гули- 
дан  бир гули очилмай кетди, к а н ч ад ан -к ан ч а  
ниятларини рўёбга  чикаролм ай , кан чад ан -к ан -  
ча асарлари н и  ёзиб улгирмай кетди. У к а м о к к а  
олинганда бор-йўғи 32 ёш да эди. Савол туғили- 
ши мумкин — ахир, О таж о н  Ҳош имов бирор 
ж иддий хатога  йўл кўй ган  б ў лм аса ,  бирор жи- 
ноятчи гуруҳга кўш и лган  б ў лм аса ,  М осквада 
ўқи ган  бўлса, садо қ атл и ,  фидокор коммунист 
бўлган бўлса, нечук уни қ а м а д и л а р ?  Ахир, бу- 
н ак а  и ш л ар да  л о а қ а л  кўриниш га бўлса-да , би- 
рон-бир баҳонаи  с а б а б  бўлмоғи керак-ку? Ҳа, 
керак. Л екин у за м о н л а р д а  ҳақи қи й  с аб аб л ар  
қидирилиб ўтирилмас, балки тўқиб-бичиб кўя- 
қолинарди.

О таж он  Ҳ ош имовга  ҳам ана  шу синалган  
туҳм ат  усули, ош ириб-тош ириб кора  суртиш 
усули қўлланди . 1937 йилнинг апрелидан  бош- 
лаб ,  м атбуотда О таж о н  Ҳ ош имовга  бири-бири- 
дан  оғир ай б л ар  қўй ила  бош ланди. М асалан , 
«Қизил Ўзбекистон» газетасининг 1937 йил 
12 апрель  сонида «Тошкент совет ёзувчилари 
йиғилиши» деган ахборот босилади. Унда шун- 
д ай  ж у м л а л а р  бор: « ...Союз Президиумининг 
аъзоси  ва П уш кин номидаги институтнинг ди- 
ректори О таж о н  Ҳошим ж а д и д  адабиёти  на- 
м оёндаларини фош этиб ёзилган  бир катта  ки- 
тобини, адабий танқи дчи ли к да  б у р ж у а зи я  таъ-

сирларини очиб берган  бир асарни ва бош қа 
шунга ўхш аш  яна бир неча муҳим асарларн и  
ҳануз бостириб ч и қарм ай , босиб ётади. Нима 
бу — сиёсий кўрликми ёки партия  директивала-  
рини атайин с а б о т а ж  килиш ми?» Бу парчанинг 
оҳангидаги д ў к  пўписага к ар ан г ,  «босиб ётади» 
қабилидаги  иборага  эътибор беринг. О таж он  
Ҳош имов фактни бузиб талқин  қилиш йўли 
билан «сиёсий кўрлик»да ва «партия директи- 
валарини атайин с а б о т а ж  қи лиш »да  айбланяп- 
ти. Бу — « х ал к  душ мани» деб кўйиладиган  
даҳ ш атли  айбнинг дебочаси эди. Ҳолбуки, ўш а 
кезл ар д а  у ёки бу китоб вақти да  наш р қи- 
линм аган  бўлса, бунинг м утлақо  объектив са- 
б аблари  бўлган  бўлиши мумкин. Би роқ , бу- 
нинг аҳам ияти  йўк эди, нима қилиб бўлса-да , 
О таж он  Ҳ ош имовга қора суртилса бас эди. 
О радан  бир ҳаф та  ўтиб, шу га зетад а  У. Турсун- 
нинг «Тил ва адаби ёт  соҳасидаги  зиёнчилик» 
деган  м ақоласи  босилди: «...Ҳошимов М ар каз-  
ком кўрсагган  гадбирларни онгли р авн ш да  ба- 
ж ар м ад и . У ад аб и ёт  сохасида  марксизм таъли- 
мотига қарш и ўзииинг б у зу к  фикрларини ҳам, 
миллатчи Ф итрат , Қ аю м Р ам азо н  ва х а л к  душ- 
манлари Миён Бузрук , Ғози Юнус, С аф о  Зуф а-  
рий кабиларнинг ҳам зиёнчиликларини фош 
қилмади. Аксинча, у совет тил -адабиётига  қар- 
ши миллатчиларнинг ифлос иш ларига  кенг йўл 
кўйиб келди».

Ўш а пайтдаги орган  ходимларининг мада- 
ний савияси кан дай  бўлган, китобу ж урн ал  ва 
газеталарни  нечоғлик иш тиёк билан ўқиш- 
ган — бу тўғри да  бир нарса  дейишим қийин. 
Лекин шуниси аникки , м аркази й  газегал ар д аги  
б ун ақа  чақувларни  кўзлари га  суриб, жон-

ж а ҳ д л а р и  билан ўкиган  б ў л с а л а р  керак. Ькн 
бундай м атер и алл ар  бевосита орган ходимларп- 
нинг кўрсатм аси  билан иайдо бўлганмикин? 
Ҳ ар  ҳолда, нима бўлганда ҳам, бундай материал- 
лар  пайдо бўлиши биланок , орган ходимлари бў- 
л а ж а к  ўлж алари  устидан иш к ў згай  берганлар .

И ғво л ар  давом  этади . Ўш а йили 24 июль 
куни, яъни О таж о н  Ҳ ош имовнинг қам алиш и- 
дан саккиз кун олдин яна «Қизил Ўзбекистон» 
газетаси д а  Ж у м а н и ё з  Ш ари ф и йни нг мақоласи 
босилади. Унда ҳам О таж о н  Ҳош имов марк- 
сизм га қарш и м у л о ҳ а за л а р  ю ритиш да, «пантур- 
кизм тегирмонига сув қуювчи «н азар и ял ар »  
яратган ,  «Чигатой адабиёти»ни кўкларга  кўта- 
риб м ақ таб ,  совет адабиётини пастга урганлик- 
д а»  айбланади . М у ал л и ф  давом  этиб, О таж он  
Ҳошимовнинг м ак таб л ар  учун адаби ёт  про- 
грам м аси  тузганини айтиб, ундаги «хатолар»ни 
хам аям ай  фош килади: «Бу програм м ада  ҳам- 
м ага  м аш ҳур  миллатчи Чўлпон совет шойри 
сиф ати да  ў к увч и ларга  такдим  килинади. Про- 
гр ам м ад а  унинг ўтмиш идаги  аксил инқилобчи- 
лиги, миллатчилигини кўрсатиб  бериш тўғриси- 
д а  бир оғиз ҳам гап йўк. А гарда бу ф ак тлар  
устида О таж о н  Ҳ ош имовнинг ўз атрофидаги  
аксилинкилобчи м иллэтчиларни фош қилиш 
учун ҳеч урннмаганини қўш иб кўйсак, унинг 
сиёсий қиёфаси р авш аи  бўлиб колади...»  Бу 
ибораларнмнг ички мазму^шга бир эътибор бе- 
ринг-а — у ларда  «ш ундоқ я р а м ас  одамни нега 
шу п ай тгача  ҳибсга о л м аяп си зл ар ?»  — деганга 
ўхш аш  чақ ув  а р а л а ш  т а а ж ж у б  сезилиб турмай- 
дими?

Ю коридаги ч ақ у вл ар н и н г  ҳеч кай сьсида  
ф ак т  йўқ, дали л-и сбот  йўқ, аммо тирнок таги-

дан кир излаш  бор, нима қилиб бўлса-да ,  Ота- 
жон Ҳошимовни ёмон отлиқ қилиш иштиёқи 
бор, бўҳтон ва иғво, дем агогия  бор.

Ш у тар зда  ўзбек адабиётининг яна бир 
йирик сиймоси учун чоҳ қазилди , чоҳ қазилди 
эмас, унинг оёқ -қ ўли га  бўғов осилиб, чоҳ лаби- 
га келтириб беришди. Энди уни қулатиш  учун 
енгилгина бир туртки кифоя эди. Буни кўп 
кутишга тўғри к е л м а д и — 1937 йил 2 август 
куни О таж он  Ҳош имов қ а м о қ қ а  олинди. Афти- 
дан, у орган ходимларининг кўзига  ўта хавфли 
д ав л а т  ж иноятчиси бўлиб кўринди шекилли, 
улар  О таж он  Ҳошимовнинг уруғини бутунлай 
қуритиш пайига туш ганлар . Н а т и ж а д а ,  орадан  
бир ярим ой ўтказиб , унинг турмуш ўртоғи 
З а й н а б  Валиевна Ҳ ош имовани ҳам қ а м о қ қ а  
оладилар . О таж он  Ҳош имов қ а м о қ қ а  олиниши 
биланоқ, ҳали бирор айби исбот бўлм ай туриб, 
ҳали суднинг ҳукми чиқм ай туриб, дарҳол  ҳам- 
ма ҳ уқуқ лардан  маҳрум қилинади, ҳам м а ла- 
возим ларидан  қувилади , ҳам м а  унвонлари бе- 
кор қилинади. У 1937 йилнинг 3 августидан 
эътиборан  фош килинган аксилинқилобчи ва 
миллатчи сиф атида Ф а н л а р  Комитетининг раи- 
си муовинлигидан бўш атилади . Бундаги тез- 
корликни қаранг! Ж а ҳ о н  бю рократияси  тари- 
хида ҳеч қачон бирон тадбир  б у н ақ а  тезкорлик 
билан ам а л га  ош ирилм аган  бўлса  керак. Бу- 
гунги б ю рократларим из бу иш да 37 йил бю- 
р ократлари га  ҳар  қан ча  ҳ авас  қи л сал ар  арзий- 
ди! О радан  кўп ўтмай, О таж он  Ҳош имов Пуш- 
кин номидаги Тил ва адаби ёт  институтининг 
директорлигидан ҳай д ал ад и , Е зувчилар  союзи- 
нинг аъзолмгидан чиқари лади . Кейин эса пар- 
тия саф л ар и д ан  ўчирилади. Ш у ўринда бир

ф ак тга  эътиборингизни ж а л б  қи лам ан . О таж он 
Ҳош имов қ а м а л м а с д а н  олдинроқ, матбуотда 
уни фош қилувчи м атер и алл ар  чиқа бош лаш и 
б и лан оқ  Ф а н л а р  Қомитети партия ташкилоти- 
нинг р а ҳ б а р л а р и  сиёсий ҳуш ёрликларини на- 
мойиш этиб, О таж о н  Ҳ ош имовнинг шахсий 
ишини умумий м аж л и сга  қўяди лар .  Ўша за- 
мондаги расм-русм ва тар ти б -қ о и д ал ар га  бино- 
ан м аж ли с  О таж о н  Ҳошимовни ал б атта ,  пар- 
тиядан  ^ўчирмоғи керак  эди. Аммо бундай бўл- 
мадй. Узбекистон К омпартияси  Тошкент об- 
л а с ть  комитетининг архиви дан  берилган  справ- 
к ад а  бу тўғрида ш ундай дейилади:

« Ф ан л ар  комитети партия таш килоти  коти- 
бининг ҳисобот до к л ади да  айтилиш ича, «пар- 
тия таш к илотларим и знин г  илғор аъ золари  
м а ж л и с л а р д ан  бирида Ҳ ош имовнинг аш аддий 
душ м ан  эканини ҳис қилиб, уни п артиядан  ўчи- 
риш учун овоз берган  эди, аммо, афсуски, уни 
п артиядан  ўчириш учун овоз бер ган лар  озчи- 
лик бўлиб қолди ва Ҳош имов Н К В Д  органлари 
томонидан қўлга  олингунга қ а д а р  партия сафи- 
д а  бўли ш да давом  этди». С езаётган дирси з, шў- 
ринг қурғур котиб юқори таш к и л о тл ар  олдида 
ўзини ҳам ва ўзи каби ф ак тл ар ,  ҳ у ж ж а т л а р  
асосида қонунга таян и б  эмас, ҳиссиётларига 
берилиб иш юритувчи «илғор» партия аъзола-  
рини ҳам ҳимоя қи лиш га  уриняпти. Афсуски, 
бу ҳ у ж ж а т  қисқа. Афсуски, унда ўш а партия 
м аж лиси  қан дай  ўтгани, О таж о н  Ҳошимовни 
кимлар  ё қ л а б  чиққани, унинг ҳимоясига ни- 
м ал ар  дейилгани айтилм аган . Балки  ҳеч ким 
ҳеч нарса  дем аган-у , овоз бериш йўли билан ўз 
иродасини намоён этганмикин? Ҳ ар ҳолда, ни- 
ма бўлганда  ҳам, мен бу ҳу ж ж атн и  ўқиб, та-

намга сиғмай суюндим. Буни қаран гки , ўша 
даҳш атли  қатағон  йи лларида ҳам хавф -хатар -  
дан кўрқ м аган ,  ҳ а к и к а т  учун овоз берган ҳа- 
лол, виж донли о д ам л ар  бўлган  экан. А лбатта , 
О таж он Ҳошимовнинг п артиядан  ўчирилишига 
карш и овоз берилгани ўш а йиллар ш ароитида 
ж узъ ий  ҳодиса, лекин ж у зъ и й  бўлса-да , бу — 
исён эди! О радан  бироз вакт  ўтгач , Ўзбекистон 
Компартияси М ар к ази й  Комитети О таж он  Ҳо- 
шимовни партиядан  ўчиради ва унинг партия 
билети билан ҳисоб карточкасини бекор килиб, 
архивга  топширади.

О таж он  Ҳошимов бир йилу икки ой давоми- 
да  к ам о к да  ётади. Бу кунларни у кан дай  ўтказ-  
ганини, сўроклари  кан дай  кечганини, жисмо- 
ний ки й нокларга  ёхуд руҳий а зо б л а р га  дучор 
килинган-килинмаганини ани к  айтолмайман. 
Афсуски, ҳ у ж ж а т л а р  бу м а с а л а д а  сукут сак- 
лайди. Лекин турма ҳеч качон истироҳат жойи 
бўлм аган . Сталиннинг турмаси эса инсоният 
тарихидаги  энг д аҳ ш атли , энг ш аф к атс и з  тур- 
м алардан  бўлгани аник. Ҳ арҳолда , шу нарса  
маълумки, О таж он  Ҳошимовни аксилинкило- 
бий ф аоли ятда ,  м иллатчиликда айблаш ди , унга 
«1934 йилдан берн аксилинкилобий таш килот 
аъзоси  сиф атда  з а р а р к у н а н д а л и к  иш ларини 
олиб боряпсан» деган  айб  кўйишди. Қези кел- 
ганда шуни айтиш керакки, асоссиз равиш да 
к а м о к к а  олинган тилшунос олим Турсун Ибро- 
ҳимов 1938 йилнинг 14 май куни Д а в л а т  хавф- 
сизлиги комитетининг кичик лейтенанти Ш а- 
рипов томонидан ўтказилган  сўрокда  О таж он  
Ҳ ош имовга кар ш и  кўрсатм а  берган. У гўёки 
Тошкентда ам ал  килувчи аксилинкилобий мил- 
латчилик  таш килотининг ўн олтита ф аол аъзо-

ларини номма-ном санайди ва улар  ичида би- 
ринчи бўлиб О таж о н  Ҳ ош имовнинг номини тил- 
га олади. Тўғри, кейинчалик С С С Р  олий суди 
Ҳ арбий коллегиясининг 1938 йил 2 ноябрь куни 
бўлган  суд м аж л и си да  Турсун И броҳимов 
дастлабк и  терговда берган  к ў р сатм ал ар и дан  
тонади ва ўзига қўйилган  айбларнин г  биронта- 
сини тан олмайди. Лекин шунга қ а р а м а й ,  Ота- 
ж он Ҳ ош имовнинг қисматини ҳал  қилиш да 
Турсун И броҳимовнинг кўрсатм аси  ҳам маъ- 
лум д а р а ж а д а  б ўлса-д а  роль ўйнаган  эди, чун- 
ки Турсун И броҳим ов ўз кўрсатм асини рад 
этганда, О таж о н  Ҳош имов а л л ақ а ч о н  отиб 
таш лан ган ди . Мен бу фактни о р қ а в а р о тд а н  ту- 
риб, Турсун И броҳимовни қ о р а л а ш  учун келти- 
раётганим йўқ. Афтидан, бу зиёли одам жисмо- 
ний қи й н о қ л ар га  дош беролмай, ғайри ихтиё- 
рий т а р зд а  кўрсатм а  берган бўлса  керак. 
А лбатта , О таж он  Ҳош имовнинг иши билан шу- 
ғуллан ган  терговчилар  ҳам м а  имкониятларни 
иш га солиб, ҳам м а  ч ора-тадбирларни  қўллаб , 
керак  бўлганда  сира торти нм асдан  жисмоний 
т а зй и қ  усуллари дан  ф ойдалани б, уни ўз айбига 
иқрор бўлиш ига м аж б ур  қилган  бўлиш лари 
керак. О таж он  Ҳош имов бу беҳуда айбларнинг 
биронтасини ҳам тан олмайди, биронта ҳам 
одамнинг устидан ёлғон гувоҳлик бермайди. 
Д а в л а т  хавф сизлиги  комитетининг ҳ у ж ж атл а -  
ри орасида О таж он  Ҳ ош имовнинг 1937 йил 
13 август куни қилинган сўрок  протоколи сақ- 
ланиб  қолган. Унда, ж у м л ад ан ,  О таж он  Ҳоши- 
мовнинг шундай кўрсатм аси  бор: «аксилинқи- 
лобий туркп араст  таш к и лотга  илмий ходим Ой- 
бек ҳпм ёндош ган эди, ам м о у гуруҳнинг аъзоси 
хисобланмасди». Бу парчани ўқиб таҳмин қи-

лиш мумкин: аф ти дан , ўш а куни О таж он  Ҳо- 
шимовни сўроқ  қи лган  кичик лейтенант М ав- 
рин ундан О йбекка қ арш и  гувоҳлик беришини 
т а л а б  қилган. Қ ий ноқлар  ж он идан  ўтиб кетган 
О таж он  Ҳош имов «ҳа, у ҳам таш килотга  ён- 
дош ган  эди» деб  айтиш га м аж б у р  бўлган-у, 
лекин шу о н д аёқ  бир одамнинг қисм атига  зо- 
мин бўлишини хаёлига  келтириб, «аммо у гу- 
руҳнинг аъзоси  ҳисобланмасди» деб қўш иб 
қўйган. Бу илова эса «Ойбек миллатчи эмас, 
аксилинқилобий ф ао ли ят  билан ш уғулланма- 
ган» деган  маънони билдирарди. Х уллас, Ота- 
жон Ҳошимов бир йилу икки ойлик тергов да- 
вомида бошига ҳар  қан ча  қилич келмасин, ҳеч 
қачон миллатчи бўлм агани ни , ҳеч қачон акси- 
линқилобий ф ао ли ят  билан ш угулланм аганини, 
эсини танигани дан  бери совет х алқи га  ҳалол 
хизм ат  қилиб келганини уқдиради . Аммо тур- 
манинг тош деворлари  соқов ва гунг эди, зин- 
донбонлар  эса унинг тавал л о -ю  илтиж олари га  
м асҳ ар а  билан ж а в о б  берарди лар .  Ниҳоят, 
1938 йилнинг 5 октябри ҳам етиб келади. Ш у 
куни С С С Р  Олий судининг Ҳ арбий коллегияси 
сайёр  м аж лиси да  О таж о н  Ҳ ош имовнинг ишини 
кўради. О таж о н  Ҳ ош имовнинг жиноий ишидан 
олинган кўчирм ада  айтилиш ича, суд маж лиси- 
га Б р и гад а  ҳарбий юристи Алексеев раислик 
қилган. Суд аъ зо л ар и  Б р и гад а  ҳарбий юристи 
Зайц ев , 1-разрядли ҳарбий юрист Б олдиревлар  
бўлган. 1 -разрядли ҳарбий юрист Батнер  ко- 
тиблик қилган. Суд м аж л и си да  қораловчи  ҳам, 
оқловчи ҳам иш тирок этмаган . Гувоҳлар  ҳам 
б ўлм аган , тергов д аво м и да  қ а й д  қилинган баъ- 
зи бир гувоҳлик к ў р сатм ал ар и  ўқиб берилган, 
холос. Айбланувчи сўнгги еўзида ҳеч қачон

'УРж Уа миллатчиси б ў лм агани ни  ва ўзини айб- 
дор деб  ҳисобламаслигини м аълум  қилган . Ле- 
кин шунга қ а р а м а й ,  суд О таж о н  Ҳошимовнинг 
айбини тў ла  т а сд и қ л ан ган  деб ҳисоблаган  ва 
олий ж а з о г а  — отиш га ҳукм қилган . Кўчирма- 
д а  кўрсатилиш ича, ҳукмда С С С Р  М аркази й  
И ж р о и я  Комитетининг 1934 йил 1 декабрдаги  
қар о р и га  кўра ҳукм кечиктирм асдан  дарҳол  
и ж ро  этилмоғи зарурлиги  таъ ки д лан ган .  Аммо 
жиноят- ишининг 1 0 4 -саҳ и ф аси да  ҳукм... 
1938 йилнинг 4 октябри да  и ж ро  этилгани ай- 
тилган. Д е м ак ,  ҳукм ч и қ а р и л га н д а  О таж о н  Ҳо- 
шимов а л л ақ а ч о н  отиб т а ш л а н га н  экан-да! Д е- 
мак: у суд м аж л и си да  гапирм аган , чунки унда 
иш тирок этган  эмас. Д е м ак ,  суд маж лисининг 
протоколи м у тлақ о  қ ал б аки ,  унинг биронта 
ҳар ф и га  ишониш мумкин эмас. С авол  тугила- 
ди — наҳотки ю корида  номлари зикр этилган 
олий рутбалик ю ристларнинг биронтаси ҳам 
ҳукмга имзо ч екаётганда  қўли қалтирам ади й- 
кин? Н аҳотки, кон ун п арварли к дай ,  конунни ҳи- 
моя қилиш ва ж орий этиш дай, конун номи 
билан  адолатни б а р қ а р о р  этиш дай улуг вази- 
ф а , о ли ж ан об  м аж б у р и я т  зи м м асига  юклатил- 
ган тўрт юрист м утлақо  бегуноҳ бир одамни энг 
оддий ҳ у қу к  қои далари н и , тартибларини пой- 
мол қилган  ҳолда ўлим га ҳукм қилиб, ўта виж- 
донсиз бир иш қилиб ўтирса?  Бу  — виждонсиз- 
лик эмас, аш адди й  бир жиноят-ку! Бу — том 
м аънодаги  ж аллодлик-ку!  Қ ў ллари  тирсагига- 
ча бегуноҳ одамнинг конига ботган бу тўрт 
ҳарбий юрист йиллар  мобайнида болаларининг 
кўзига  қан дай  к араган и й ки н ?  Ю тган ҳар  тиш- 
л ам  нони ҳал қу м и д ан  қ ан д ай  ўтганийкин? 
Еки... протокол к а л б а к и  бўлгани дай , ҳарбий

коллегиянинг сайёр  м аж лиси  ҳам қалбаким и- 
кан? Ҳеч к а н а к а  суд м аж лиси  бўлм аган-у , маҳ- 
бусни отиб таш л аб ,  кейин шунчаки номигагина 
расм ийлаш ти риб  кўйилганмикин?

Бу ўринда яна бир фактни таъ к и д л ам о қ  
керак. Кейинги п ай тл ар д а  эълон  килинган мате- 
р и ал л ар га  к а р а г а н д а ,  1938 йилнинг 4 октябри- 
да  биргина О таж он  Ҳош имов катл  этилган 
эмас. Худди шу куни Тош кентда А бдулла Қоди- 
рий ҳам, Чўлпон ҳам отилган ва уларни отиш 
ҳаки даги  ҳукм ҳам 1938 йил 5 октябри да  чиқа- 
рилган. Балк и  бош ка яна кўпгина ёзувчилар- 
нинг қисмати ҳам ш ундок бўлгандир — буни 
катта  идораларнинг темир с ан д и қ л ар и да  ҳамон 
даҳлси з  ётган ҳ у ж ж а тл а р н и  ўрганиш  асосида 
ан и қлаш  керак. Аммо нима б ўлган д а  ҳ ам .б п у  
уч з а б а р д а с т  сиймонинг қатл  куни адабиётим из 
тарихидаги  энг қора кун бўлиб қолади. \

О таж он  Ҳ ош имовга нисбатан қилинган 
зулм ва адолатси зли к  шу билан битгани йўк — 
катл  килингандан  сўнг унинг кў л ёзм ал ар и  ҳам, 
босилган асар л ар и  ҳам махсус о м борларга  те- 
мир п а н ж а р а л а р  ортига тикиб  кўйилади , унинг 
м ақ о л ал ар и  чоп этилган ж у р н а л л а р  китобхон- 
л а р га  берилмади. Худди А бдулла Қодирий, 
Ф итрат , Ч ўлпонлар  каби унинг асарларини 
ўкиш ҳам ғоят хатарли  эди — бунинг учун ўқи- 
ган одам к атти к  ж а зо л а н а р ,  ҳатто  х а л қ  душ ма- 
^и сиф атида озодликдан  маҳрум этилиши ҳам 
ҳеч гап эмасди. О таж о н  Ҳошимовнинг ўзини 
ж исмонан йўк қилиш билан чекланмай, унинг 
номини адаби ёт  ва м адан и ят  тарихидан  буткул 
ўчириб т а ш л а ш  учун ҳам астойдил ҳ а р а к а т  
қилинди. Буларнинг бари 1956 йилга қадар , 
яъни Қ П С С  XX съездида  Сталин ш ахсига  сиғи-

ниш фош  қилингунга қ а д а р  давом  этди. Ф а қ ат  
1957 йилнинг 9 май кунигина О таж о н  Ҳошимов 
бутунлай оқланди. Бу  тўғрисида  С С С Р  Олий 
Суди Ҳ арбий коллегиясининг маълумотномаси- 
да  шундай дейилади:

«1937 йил 2 августи да  к ам а л га н и га  қ ад ар  
Ўзбекистон Ф а н л а р  комитетининг раис муовини 
бўлиб и ш лаган  О таж о н  Ҳошимович Ҳошимов- 
ни айблов  бўйича иш С С С Р  Олий Судининг 
Ҳ арбий коллегияси томонидан 1957 йил 9 май- 
д а  қай та  кўриб чикилди.

Ҳ арбий коллегиянинг 1938 йил 5 октябри- 
д а  О. Ҳ. Ҳош имов ҳ а к и д а  чи қар ган  ҳукми 
янги очилган ҳ о л атл ар  туфайли бекор килин- 
ди ва ж и н оят  ҳолати йўк бўлгани учун тўхта- 
тилди.

О. Ҳ. Ҳош имов ўлимидан кейин тўла ок- 
ланди».

Бу ҳ у ж ж а т г а  судлов ҳай ъ ати га  раислик 
қи лган  адли я  полковниги А. Қостромин имзо 
чеккан.

Ш ундан бери ҳам 33 йил в а қ т  ўтди. Та- 
ф аккурим изнинг котиб қолгани сабабли  ёхуд 
белгилаб  қўйилган  чизикдан  чиқм аслик  қон- 
қонимизга  сингиб кетгани учунми, ё кўркув  
бутун вуж удим и зга  чукур томир отиб кетгани 
туфайлими, ҳар к ал ай ,  шу йиллар  мобайнида 
худди А бдулла Қодирий, Чўлпон, Ф итрат, Ус- 
мон Н осирларга  нисбатан қилганимиздек, Ота- 
ж он Ҳ ош имовга  нисбатан  ҳам уни адабиётдаги  
ўз ўрнига қай тари ш  бораси да  ғоят сусткаш лик 
қилдик. Бу м а с а л а д а  к а тта л а р и м и з  бизга  шош- 
масликни м а сл аҳ ат  беришди ва биз ш ошилма- 
дик. Энди м аълум  бўляптики, ж у д а -ж у д а  кечи- 
кибмиз. Тўгри, бу йиллар  м обайнида О таж он

Ҳош имов ҳ ак и да  тў ла  сукут сак л ан д и  десак  
ҳам унча тўғри бўлмайди. Унинг ҳ ак и да  Ўзбек 
комусида, ўзбек совет адабиёти  тарихида , ада- 
бий тан ки д  тарихида  м атер и алл ар  босилди, ай- 
рим ж у р н а л л а р д а  м а к о л а л а р  эълон килинди. 
Б и рок  буларнинг бари  унинг ёркин номини тик- 
л аш  учун м утлако  кифоя эмас эди. Л о а к а л  
биргина фактнинг ўзи — шу пайтга  к а д а р  Ота- 
ж он Ҳ ош имовнинг тан л ан ган  асар л ар и  наш р 
этилмагани, бизнинг бу аж ой и б  инсон олдидаги 
к арзи м и з  нечоғлик катта  эканини кўрсатади . 
Ф а к а т  1983 йилдагина олимнинг ж ияни Ж он- 
рид Қосимовнинг елиб-ю гуриш лари оки батида  
Ўзбекистон С С Р  М инистрлар  Советининг фар- 
мойиши чикди. Унда Ўзбекистон С С Р  Х алк  
Қ ом иссарлари  Советининг 1937 йил 7 сентябр- 
даги  О таж он  Хошимовни Ф ан л ар  комитети- 
нинг ҳаки кий  а ъ зо л ар и  рўйхатидан  ўчириш 
ҳаки даги  карори  бекор килинган ва 1990 йилда 
О таж он  Ҳош имов таваллудини нг  85 йиллигини 
ниш онлаш  ҳ а к и д а  кўрсатм а  берилган . Ш у кўр-' 
сатм а  асосида Ўзбекистон Е зувчилар  уюшмаси 
ва П уш кин номидаги Тил ва адабиёт  институ- 
тининг раҳнам олигида  бу сана  кенг нишонлан- 
ди — вактли  матбуот с а ҳ и ф а л а р и д а  О таж он  
Ҳошимовнинг иж оди ва ҳаётига  б аги ш лан ган  
м а к о л а л а р  эълон килинди, илмий-назарий кон- 
ференция ўтказилди, Ўзбекистон телевидениеси 
оркали  махсус кўрсатув  берилди, атокли олим- 
л а р  ва йирик ш оирлар  иш тирокида О таж он  
Ҳош имов тавал л у д и га  бағи ш л ан ган  тан тан али  
кеча ўтказилди. Бундай  к ечалар  институтлар- 
да , О таж о н  Ҳош имов номи билан атал ган  ма- 
ҳ а л л ад а  ҳам бўлиб ўтди. Ю билей муносабати 
билан О таж он  Ҳошимовнинг ҳоки Ч иғатой  каб-

ристонига кўчирилди. Б уларни нг бари яхши, 
ал батта .  Б и роқ  б улар  ҳам О таж о н  Ҳошимов- 
нинг ҳаёти ва иж одини ҳар  том онлам а ўрганиш 
йўлидаги д астл абк и  қ а д а м л а р ,  холос. Ш ундай 
қилиб, ҳ а қ и қ а т  аста-секин бўлса-да , эгилиб, 
букилиб, қирсиллаб , чирсиллаб, ниҳоят қарор  
топа бошлади.

* * *

О таж о н  Ҳ ош им овдан  бой ва ран г-баран г  
илмий мерос қолган. Бу  мерос ри солалардан , 
м а қ о л а л а р д а н ,  т а қ р и зл а р д а н  таш кил  топади. 
У ларнинг анчагина қисми 20-йи лларда  турли- 
туман ж у р н а л л а р  ва м а ж м у а л а р д а  а р а б  ёзу- 
вида босилган , қолган  қисми эса  30-йиллар- 
да  дунё юзини кўрган асар л ар д и р .  О таж он 
Ҳ ош имовнинг ас а р л ар и  ўз в ақти д а  адабий 
ж а р а ё н д а  сезиларли  роль ўйнаган , даврнинг 
энг д о лзар б  м а с а л а л а р и г а  бағи ш л ан ган ,  ўш а 
д ав р  назариясининг ю туқ лари га  таян иб  яра- 
тилган. Тўгри, бу м а қ о л а л а р  ва рисолалар- 
даги  ғоялар , н азари й  у м у м л аш м ал ар ,  синчков 
ку зати ш л ар  зам ин ида  туғилган  м улоҳазалар -  
нинг ҳам м аси  ҳам ш аф қ атс и з  в ақ т  синовига 
бардош  беролгани йўқ. Бироқ, бу ҳол ёлғиз 
О таж он  Ҳ ош имовнинг ўзигагин а  тегишли 
эм ас — бугунги кунда етмиш йиллик ҳаётимиз- 
нинг ж у д а  кўп ж и ҳ атл ар и ,  с а ж д а  қилган  иде- 
аллари м и з ,  ҳ а қ и қ а т  деб  сиғиниб келган қонун- 
қои далари м и з  хато бўлиб чиқди. Ш унинг учун 
О таж о н  Ҳ ош имовнинг ҳам илмий меросини ўр- 
ганганда , биринчи н ав б атд а ,  бу истеъдодли му-

наққиднинг ўз даврининг ф ар зан ди  бўлганини, 
бинобарин, унинг қ а р а ш л а р и д а  замонасининг 
кучли томонлари ҳам, нуқсон ва ҳатолари  ҳам 
ифодаланганини эътиборда  тутиш керак. Шу 
сабаб дан  унинг м ақо л ал ар и ,  бир томондан, ёш 
ўзбек адабиётининг ривож ига , сиф ат  ж иҳати- 
дан ю ксалиш ига к ў м ак л аш ган  бўлса, иккинчи 
томондан, адабиётга  бир том онлам а, догматик 
қ а р аш л ар н и н г  а в ж  олиш ига ҳам замин бўлди. 
Ш у м аънода  О таж он  Ҳошимовнинг илмий-тан- 
қидий мероси бугунги кунда биз учун, дастав-  
вал, адабиётим из тарихининг муҳим ф акти си- 
ф ати да  қадрлидир. Биз шу м ақолаларн и  ўқиб- 
ўрганиб, адабиётим из босиб ўтган йўл не- 
чоғлиқ м ураккаб  бўлганини, тўғри йўлни топ- 
гунча кўпгина адаш и ш л ар н и  бош идан кечирга- 
нини, катта-кичик хато лар га  йўл қўйганини 
билиб оламиз. Х алқнинг ўз-ўзини таниш  ж а р а -  
ёни ҳеч қачон осон кечган эмас. Ш унингдек, ўз- 
ўзини таниш нинг энг муҳим ом илларидан  бири 
бўлмиш адабиёт  ҳақи даги  ҳақи қатн и  излаш , бу 
борадаги  сохта та са в в у р л а р га  б ар ҳ ам  бериб, 
т ў ғр и ,  о б ъ е к т и в ,  илмий т у ш у н ч а л а р н и  
ш акллан ти риш  ж ар аён и  ҳам ж у д а  кескин ку- 
р аш л ар  ичида содир бўлган. О таж он  Ҳоши- 
мовнинг адабий мероси, биринчи н авбатда , 
адабиётш унос м утахассислар  ва адабиёт  ихлос- 
м а н д л а р и н и н г  а н а  шу йўл  ҳ а қ и д а г и  
тасаввурлари н и  бойитади. Ш у м аънода  унинг 
мероси ж аъ м и ки  ф ази л атл ар и  ва нуқсонлари 
билан бирга адабиётш унослигимиз ва танқид- 
чилигимиз тарихининг таркибий қисмини таш - 
кил этади.

О таж он  Ҳошимовнинг м атбуотда босилган 
биринчи м ақоласи  танқидий асар  эмас, балки

соф ф алсаф и й  м у ам м оларга  б а г и т л а н г а н  бў- 
либ, «Д иалекти к а  ҳам диалектика  усулида ўй- 
л а ш »  деб аталади . М а қ о л а  1925 йилда «Мао- 
риф ва ўкитгувчи» ж урн али нин г  3- ва 7— 8-сон- 
л ар и д а  босилган. 20 я ш а р  м уаллифнинг маз- 
кур м ақоласи  ўзбек  тилида  м арксча  ф а л с а ф а  
м у ам м олари дан  баҳс  қилувчи биринчи асар  
бўлса  ва «диалектика»  атам аси  тилимизда би- 
ринчи бора шу м а қ о л а д а  қўллан ган  бўлса, 
а ж а б  эмас. Мен ф а й л а су ф  эм асм ан, макола-  
нинг мазмунини таҳли л  қи лолм ай м ан , аммо бу 
м ақо л а  муаллифининг ш ахсияти тўғрисида, ил- 
мий қизиқиш ининг уф қлари , савияси  ҳақи да  
муайян тасавву р  берадики, б улар  тўғрисида 
тўхташ  ж ои з деб  ўйлайман. А ввалло, м ақола  
О таж он  Ҳ ош имовнинг ф а л с а ф а  ва ижтимоий 
т аф ак к у р  тарихи бобидаги билимлари анча 
пухта эканидан  д а л о л а т  беради. Эсингизда 
бўлса , бу д ав р д а  О таж о н  Ҳош имов ҳали аспи- 
р ан турага  киргани йўқ, бор-йўги иш чилар фа- 
культетини тугатиб , Қизил проф ессорлар  ин- 
ститутининг тайёрлов  бўлимига қабул  қилин- 
ган эди. Кўринадики, ҳали олий таълим 
босқичларини ўтмай туриб, О таж о н  мустақил 
иш лаш  оқи батида  ф а л с а ф а д е к  м ураккаб  фан- 
нинг асосларини анча  чуқур ўзлаш тирган . Ма- 
қ о л ад а  Арасту, Суқрот, Афлотун каби ф айла- 
суф лар  ҳ ақи да  гап кетади, уларнинг қ а р а ш л а -  
ри таҳли л  қилинади, ф алсаф и й  фикр ривож ига 
қўш ган  ҳиссалари  белгилан ади , шунингдек, 
м ақ о л ад а  Гегел диалектикаси  ҳам атрофлича 
баён қилинган. Тўгри, Гегелга берилган  баҳода  
ўш а д ав р д а  ижтимоий ф а н л а р  соҳасида анча 
кенг та р қ а г а н  нигилизмнинг таъсири сезилади, 
муаллиф бир том онлам а м авқеда  туриб, Ге-

гелнинг бугунги кун учун қимматини рад  этади: 
«Гегелнинг дунёнинг асосига қўйган фикри 
(идея) емирила бош лаб, дунёни Гегелча ту- 
шунишликнинг одамнинг таби ат  билан қ ар а-  
шида, таби ат  сирларини билиш да фойдаси йўк- 
лиги очиқ билина бош лади». Ўш а йиллар фал- 
саф аси даги н а  эмас, ундан кейин ҳам кўп вақт  
мобайнида Гегелнинг идеализмини рад  килиш 
б аҳон асида , умуман, унинг ф алсаф и й  система- 
сига ишончсизлик билан к ар а ш , уни камситиш 
а в ж  олди. Бунда ёш О таж о н  ҳам ана  шу ҳукм- 
рон кўрсатм а ёхуд коида таъси ри дан  чиқиб 
кетолмаган. М а қ о л а д а  диалектик  та ф а к к у р  ма- 
салалари н и  талк и н  ки лиш да б ош қ а  нуксонлар 
ёхуд мунозарали  уриниш лар ҳам анчагина. Ай- 
ни чоқда  м ақолани  ж о зи бад о р  қи ладиган  жон- 
ли л а в ҳ а л а р  ҳам етарли . Ж у м л а д а н ,  муаллиф  
Сукротнинг диалектик таф аккурин и кўрсатувчи 
ибратли мисоллар ҳам келтиради: «Сукротнинг 
диалектика  усулида ўйлаш и душ м ан га  берган 
тубандаги  саволидан  маълумдир. Сукрот душ- 
манидан: «ёлғон сўзлаш  яхшими ёки ёмонми?» 
деб сўрағон  эди, душ мани: «А лбатта , ёмон» деб 
ж ав о б  берган эди. Кейин Суқрот: «агар  бир 
к асалга  таҳир  дорини бериш учун биз ул ка- 
сални алдаб , м азкур  дорини ширин деб берсак, 
қилғон ишимиз ёмонми бўладур?»  деб қайта- 
риб сўрағон. Ул в ақ т  душ мани: « албатта ,  бун- 
дай иш лар бўлиб турадир»  деб ж а в о б  берғон. 
Сукрот бул ж авобни  олғач , душ м ани га : «де- 
мак, ҳар  нарса  тўғрисида катъий  сў зл аб  бўл- 
майдур. Б аъ зи  вақ тд а  ёлғончилик яхши, баъ- 
зи вақтда  ёмон б ўладур»  деб ж а в о б  берган 
эди».

Бу ўринда баёндаги  ж и ндай  ғализликни эъ-

тиборга  олм асак ,  бизнинг туш унчаларим изнинг 
нисбий экани дуруст  очилган. Бундан  таш қ ар и , 
м азкур  м а қ о л а д а  «м ун озара  қилинғон вақтда-  
гина бир тўғри ф и крга  келиш мумкиндир» де- 
ганга  ўхш аш  методологик ж и ҳ атд ан  тўғри 
ф и кр л ар  олға  суриладики, бу ҳозир ҳам эскир- 
ган эмас.

К ўринадики, О таж о н  Ҳ ош имовнинг биринчи 
м а қ о л а с и д а ё қ  бугун эскириб қолган  айрим жи- 
ҳ атлар и га  қ а р а м а й ,  анча-м ун ча  ўзига хос то- 
м онларга  эга  эди ва илм дунёсига ғоят иқти- 
дорли, мустақил ф икрлай  олади ган  мутахассис 
кириб келаётган идан  д а л о л а т  берарди.

О таж он  Ҳ ош имов на ф а қ а т  ф а л с а ф а  со- 
ҳасида  балки  ижтимоий ф ан ларн и н г  б ош қ а  со- 
ҳ а л ар и д а  ҳам ф аол  қ а л а м  тебратган . 20-йил- 
ларнин г  охири ва 30-йилларнинг ўрталар и да  
унинг « Д а в л а т  тўғри сида  М аркснинг фикри», 
« Д а в л а т с и з  ж ам и ят» ,  «П р о л етар и ат  ҳокимия- 
ти», « Д ав латн и н г  ўлими», « Д а в л а т  тўғрисида 
п арчалар» ,  «Биринчи майнинг уч шиори», 
«М аркс  пролетари ат  ҳокимияти тўғрисида», 
«Ленин ва маданий инқилоб» каби м ақо л ал ар и  
яратилди. У ларнинг ф а зи л а тл а р и  ва нуқсонла- 
ри ҳ ақи да  фикр юритишни м утахассисларга  
ҳ аво л а  қилай лик-да , О таж о н  Ҳош имовни яхши 
билган, у билан ижодий ҳам корлик  қилган  Из- 
з а т  Султоновнинг шу м а қ о л а л а р  муносабати 
билан айтган бир фикрини келтириш билан 
ки ф ояланайли к: «Ш у м ақ о л ал ар и  туфайли 
О таж о н  Ҳош имов Ўзбекистонда марксизм-ле- 
нинизмнинг биринчи тарғиботчиси ва таш ви- 
қотчиси бўлди. М арксистик н азар и я  бобидаги 
билимлари билан у ҳам м ам изни нг  ҳурматимиз- 
ни қозонган  эди».

О таж он  Ҳошимовнинг илмий меросида шун- 
дай м а қ о л а л а р  ҳам борки, биринчи қ а р а ш д а ,  
улар  аҳам иятси здай , шунчаки ахборот бериш- 
дан нарига ўтм ай ди ган дай  туюлади. Бирок 
у ларга  менсимай қ а р а ш  м утлақ о  тўғри бўл- 
мас эди. Улар айни шу ахборотлари  билан 
ҳам д и к к а тга  сазовордир , чунки уларда  
30-йилларда тарих, адабиётш унослик, тил- 
шунослик со ҳ ал ар и да  кан дай  й ўн али ш ларда  
нима килингани ҳ ақи да  кўплаб  ф актик  маъ- 
лум отлар  борки, улар  бугунги кунда фани- 
миз тарихини ўрганиш ида ғоят қимматли- 
дир. Бундан т а ш қ а р и  у ларда  шундай муло- 
ҳ а з а л а р  ва ку зати ш л ар  учрайдики, ўзлари- 
нинг теран ликлари  билан улар бугун ҳам 
илмий аҳамиятини йўқотган эмас. Бунга 
ишонч ҳосил қилиш учун биргина «Ўзбекис- 
тонда илмий иш лар» деган м ақолани  эслаш  
етарли. Унда Ф итратнинг «Ўзбек музика та- 
рихи», «Эски турк адабиёти н ам уналари»  де- 
ган асар л ар и  ҳ ақ и да ,  «Тарихи А бдуллаи Бал- 
хий», «Ж ом еъ ат-тавори х» ,  «Тарихи тароким а» 
каби наш рга тай ёрлан ган  тарихий а с а р л ар  ҳа- 
қида маълумот берилади, х а л қ  бахш и лари дан  
ёзиб олинган достонлар  сан алади .  Ш унингдек, 
О таж он  Ҳошимов м а к о л а д а  тилш унослик со- 
ҳасидаги илмий тад к и қ о т л а р  ҳ аки да  сўзлар  
экан, йўл-йўлакай  а т а м а л а р  ярати ш  принцип- 
лари  ҳ ақ и да  ҳам ўз м улоҳазалари ни  баён ки- 
лади . Ўзбек тилига д а в л а т  тили мақомини бе- 
риш ҳақи даги  Қонун ам ал  ки лаётган  бир шаро- 
итда, а т ам а л а р  яр ати ш д а ,  сўз к ў л л а ш д а  зидди- 
ятли хатолар  кузатилаётган  бир вази ятда  
О таж он  Ҳошимовнинг ярим аср  ав в ал  айтиб 
кетган м у лоҳазалари  ғоят д и қ қ а тга  лойиқдир.

У а т ам а  яр ати ш д а  тўрт  принципга ам ал  ки- 
лишни такли ф  килади:

1. А там ал ар  мумкин к а д а р  ўзбекча бўлсин.

2. Мумкин б ў л ган д а  а т а м а  ў збекчага  тар- 
ж и м а  килинади.

3. Ўзбек тилига кириб колган  ар абч а-ф о р сч а  
сў зл ар  таш л ан м ай д и  ва янгилари  олинмайди.

4. Ў збекчада  бў лм аган  ва т а р ж и м а  килини- 
ши мумкин б ўлм аган  б ай н алм и лал  ^ ў з л а р  ўз- 
бек тили савти яси га  (ф онети касига)  бўйсундн- 
рилиб кабул  килинади.

Бундай кимматли ф и крлар  О таж он  Ҳоши- 
мовнинг ўзбек  тили ва х а л к  оғзаки  иж одига 
бағи ш л ан ган  м а к о л а л а р и д а  ҳам кўп учрайди. 
Бугун биз кўпгина с о ҳ а л а р д а  янги а т ам а л а р  
излаяпм из. О таж он  Ҳ ош имовнинг м аколалари  
бу ж и ҳ атд ан  ҳам би зга  аскотиш и мумкин — 
у л ар да  к ў л л ан ган  айрим а там ал ар н и  бугунги 
тилимизга  кўчиришни ўйласак  ёмон бўлмасди. 
М асалан ,  унинг м а к о л а л а р и д а  «капитализм »  
ўрнида «сарм оядорлик», «натурал  хўж алик»  
ўрнида «табиий рўзғор», «монополия» ўрнида 
«инҳисор», «элемент» ўрнида «унсур» каби сўз- 
л а р  кўллани лган ки , ҳар  ҳолда, О таж он  Ҳоши- 
мовнинг меросини бу ж и ҳ атд ан  ҳам ўрганса 
арзийди.

О таж он  Ҳ ош имовнинг ф ав к у л о д д а  иктидо- 
ри, билимдонлиги, м асалан и н г  моҳиятига чукур 
кириб борадиган  ан алитик  та ф а к к у р  эгаси эка- 
ни, айниқса , унинг адабий -танқидий  м ақо л ал а-  
рида я қ қ о л  кўзга  та ш л а н а д и .  Уларнинг кўпчи- 
лиги назари й  м а с а л а л а р г а  бағи ш л ан ган  бўлиб,

ўзбек адабиётининг м атери аллари  асосида энг 
д олзарб  м уам м олар  тўғрисида баҳс  қилади.

Ш ундай м уам м олардан  бири адабий мерос 
м асаласидир . М аълум ки , 20-йиллар  мобайнида 
ҳам, 30-йилларнинг бош ида ҳам адабий мерос 
м асаласи  ф ав қ у л о д д а  муҳим аҳ ам и ят  касб эт- 
ди. М еросга муносабат  м асаласи , ундан фойда- 
л аниш  м уам м олари  ф а қ а т  назари й  қим м атга- 
гина эмас, муайян ам алий  ки м м атга  ҳам эга 
эди. М ад ан и ят  соҳасида  кун тартибининг мар- 
кази да  янги социалистик адабиётни ёхуд ўш а 
давр  ибораси билан  айтади ган  бўлсак , проле- 
тар  адабиётини қан дай  ярати ш  м асаласи  ту- 
рарди. П ролетар  адабиёти  қ ан д ай  адабиёт?  
У к аерд ан  пайдо бўлиб колган? Унинг ўтмиш 
м адан и ятга  муносабати к а н а к а ?  П ролетар  ада- 
биёти ёхуд кенгрок м аънода  пролетар  мадания- 
ти соф, м утлако  янги, ўйлаб  топилган мадани- 
ятми ё аср л ар  д авом и да  ярати либ  келинган 
маданиятнинг меросхўрими? 20-йилларда шу 
м а с а л а л а р  атроф и да  ж у д а  кескин б аҳ сл ар  бўл- 
ган, м ар к азд а  ҳам, ж у м ҳ у р и ятл ар да  ҳам ман- 
ман деган олимлар ўз иктидорларини намойиш 
этиб, ўзларининг «м арксизм»га садоқатларин и  
кўз-кўз килиб, муросасиз н ай забозли к лар  ки- 
лиш ган . Бу б о р ад а ,  айн икса , ўзларини проле- 
тар  маданиятининг м утахассислари , н азари я-  
чилари деб атаган  о д ам лар  зўр ж он бозли к  кўр- 
сатиш ган . Уларнинг ўзлари ча  тушунган марк- 
сизмни м адан ият  соҳасига  «татбик» килганда- 
ги иштиёки шу д а р а ж а д а  ч егар ад ан  чикиб 
кетганки, н а т и ж ад а  «соф» пролетар маданияти 
ҳаки даги  «таъли м отлар»  пайдо бўлган, ижти- 
моий келиб чикиши пролетар  синфига мансуб 
о дам ларгин а  ёзувчи сиф ати да  тан  олинган.

П уш кин-у  Толстойга ўхш аш  с а н ъ атк о р л ар  оқ- 
суяклар ,  ки борлар  тоиф аси дан  бўлгани учун 
рад  этилган, м адан иятн инг  «синфийлиги», 
«партиявийлиги» ҳ ак и даги  к а р а ш л а р  ўта бир 
том онлам а, ўта м уболаға  билан, ўта сектант- 
л а р ч а  талқ и н  қилиниб, м адан и ят  ривож ига 
эмас, унинг та н а ззу л и га  хизм ат  ки ладиган  да- 
р а ж а г а  етказилган . Б ундай  сўл қар аш л ар н и н г  
тарғиботчи аск а р л а р и  Ўзбекистонда ҳам бўл- 
ган. Б и зда , айн иқса , 20-йилларнинг иккинчи 
ярм ида  м аф к уравий  кураш  кескинлаш иш и му- 
носабати билан  айрим «н азар и яч и л ар »  проле- 
т ар  адабиётининг «софлиги» учун кураш  ни- 
қоби остида ўтмиш м адан ияти , адабий  меросни 
буткул инкор эта б о ш лади лар .  Улар аш аддий 
нигилистик пози цияда  турган  ҳолда ўтмиш да 
яр ати л ган  адабиётнинг ҳаммасини реакцион, 
мистик, зар ар л и ,  синфий ж и ҳ а тд а н  бизга  ёт деб 
эълон  килиш ди. Бу  б о р ад а ,  айниқса , Бойбўла- 
тов деган  « н азари ячи »  ж у д а  катта  «фаоллик» 
кўрсатди. Бир қатор  м а қ о л а л а р  эълон қилиш 
билан қан о атл ан м ай , 30-йилларнинг бошида 
рус ва ўзбек  ти л л ар и да  «Ч иғатоизм м и ёки пан- 
туркизмми?» деган  д а ғ д а ғ а л и  с а р л а в ҳ а  билан 
китоб ҳам чиқарди. Бойбулатов , м асалан ,  «Ўз- 
бек адабиёти  ва чиғатойчилик» деган  м ақола- 
сида («Қ изил  Ўзбекистон», 1929 йил, 13, 14, 
15-май) ҳеч торти нм асдан  ш ундай дейди: «Чи- 
ғатой ш оирларидан  ҳозирги ўзбек  пролетар 
адабиёти  учун қан дай  бўлса  ҳам бир нарса  ола 
олиш имиз ш убҳалидир. Бун да  икки турли фикр 
бўлиши мумкин эмас, ал батта .  Биз ундан про- 
летар  адабиёти туғдириш  учун ф о й д ал ан а  ол- 
маймиз». Ю қори да  номи зикр  этилган рисолада 
эса  Б ой булатов  бундан-да  кескинрок мавқени

эгаллади  — энди у Алишер Навоийни ҳам 
мистик шоир деб эълон қилади ва унинг номини 
тилга  олувчиларнинг устига бири-биридан даҳ- 
шатли таҳ ди д л ар  ва ҳ а қ о р а т л а р  ёғдиради. 
Бундай қ а р а ш л а р га  за р б а  берм асдан  туриб, 
янги маданиятни барп о  этиш ва ривож ланти- 
риш ҳ ақ и да  гап ҳам бўлиши мумкин эмас эди. 
Ю ксак сан ъ ат  намунаси бўлган м уҳташ ам  би- 
нолар ф а қ а т  инқилобдан аввал  ярати лган  ва- 
ж идан  иортлатилаётган , кунпаякун қилинаёт- 
ган бир ш арои тда , нодир ва қ и м м атбаҳо  кўлёз- 
ма китоблар ф а қ а т  а р а б  ёзувида ёзилган 
важ и дан  қабри стон ларга  кўмилаётган, сувлар- 
га оқи зилаётган  бир ш ароитда , Бойбулатовга  
ўхш аш  «дўгши олиб кел» деса, бош олиб ке- 
лиш га  тайёр турган сўл « а за м а тл а р »  айюҳан- 
нос солиб, дунёни бош ига кўтараётган  бир ша- 
роитда адабий  меросни ҳимоя қилиб чиқиш 
учун катта  ж а с о р а т  та л а б  қилинарди. О таж он  
Ҳошимов ёш бўлиш ига қ ар ам ай ,  мана шу оғир 
ишни зим м асига  олади. У «П р о л етар и ат  ва 
чиғатой адабиёти» (1928), «П р о л етар и ат  ада-  
биёти ва адабий мерос» (1928), «Ленин ва 
маданий инқилоб» (1929),  «Адабий мерос ва 
чиғатой адабиёти» (1929) каби м а қ о л а л а р  ёза- 
ди ва уларнинг ҳ ам м аси да  ўзбек халқининг бой 
меросини с а к л а б  қолиш учун, уни х а л қ қ а  қай- 
тариш  учун кураш ади . О таж он  Ҳош имов Ле- 
ниннинг маданий мерос ҳаки даги  қ а р а ш л а р и га  
таяниб, пролетар м аданиягининг моҳиятини 
тўғри белгилайди. У «пролетариат  санъати , 
адабиёти осмондан туш м ади ёки бирдан пайдо 
бўлиб колмади, уни бир-икки киши ўйлаб  ҳам 
чиқарм ади»  деб ёзади . Бу фикрдан  мантиқан 
пролетар адабиёти аср л ар  д авом и да  яратилган

маданиятнинг қонуний ворисидир деган хулоса 
келиб чиқади. О таж о н  Ҳош имов ўтмиш адабиё- 
тини ялписига ф о р м ал и зм д а  айбловчиларга  
ҳам қарш и чиқади. У ёзади: «Чиғатой адабиёти 
бош дан оёк  « сан ъ ат  с а н ъ а т  учун» фикри, наза- 
рияси, руҳи билан суғорилгандир» деган  фикр- 
га ёхуд бу адаби ёт  «ш акли безак , зийнат  ада- 
биётидир» деган ф икрга  м утлақ о  қўш или б  бўл- 
майди».

М а қ о л а д а  О таж о н  Ҳош имов бу м улоҳаза- 
ларини Л утф и й  ғазали н и н г  таҳлили билан изоҳ- 
лам оқчи  бўлади. Яна бир муҳим ж и ҳати  шун- 
даки , бу м а қ о л а л а р д а  О таж о н  Ҳошимовнинг 
ўтмиш адабиётини ж у д а  яхши билгани, тарих- 
дан  мук^аммал х абард ор  экани яққ ол  кўриниб 
туради. У м а қ о л а л а р и д а  «Тузукоти Темур» ка- 
би бирламчи қўлёзм а  м а н б а л а р д а н  ф ойдалана-  
ди, XIV асрда  Темур саройига  с а ф а р  қилган 
итальян  сайёҳи Клавихонинг китобларидан  
п ар ч ал ар  келтиради. 1929 йилда ҳали булар- 
нинг ҳеч қайсиси наш р қилинмаганини, қўлёз- 
ма ҳолида бўлганини эсласак ,  О таж о н  Ҳоши- 
мовнинг ўз ишига нечоғлик м асъулият  билан 
қ ар аган и  м аълум  бўлади.

О таж он  Ҳош имов адабий  мерос м асалал а -  
рига б ағи ш лан ган  м а қ о л а л а р и д а  ўзбек адабиё- 
тини ф а қ а т  ўз қобигига  ўралган  ҳолда, бош қа 
адаб и ётл ар дан  а ж р а т и б  олиб таҳлил қилмай- 
ди, балки уни Ш а р қ  адабиётининг узвий қисми 
сиф ати да , ўзига  хос бир бўлаги  сиф ати да  тек- 
ширади. Ш у муносабат  билан у ш ар қ  адабиё- 
тининг ўзига  хос хусусиятлари ҳ ақи да  кўп га- 
пиради, ш ар қ  адабиёти  билан ғарб  адабиёти 
орасига  айният  белгисини қўйиб бўлмаслигини

таъкидлайди. Ва бундан хулоса қилиб, ш ар қ  
адабиётига  марксизм қои даларин и  механик 
т а р зд а  татб и қ  қилиб бўлмаслигини, ижодий 
руҳда иш юритиш зарурлигини уқтиради. Бу 
тўғри ва сам ар ал и  фикр эди. Аммо кейинроқ 
уни « х ал к  душ м ани »га  чиқариш  зар у р  бўлга- 
нида унинг адабий мерос ҳақи даги  м ақо л ал а-  
ридан ҳам, ш арқни нг ўзига  хослиги ҳақи даги  
ф икридан ҳам ф ой д алан и ш ган  эди. Гўёки Ота- 
ж он Ҳош имов м а қ о л а л а р и д а  ўтм иш га танқи- 
дий м уносабатда  бўлм аган ,  гўёки у Темур дав- 
рини и д еаллаш тирган , гўёки у кўпгина иш лари- 
д а  «марксизм  ш а р қ қ а  тўғри келмайди» деган 
даъвони олға сурган .— Ҳа, у йилларда  виждо- 
нини ютиб, оқни қора дегувчилар  ўз иш ларига  
анча моҳир бўлиш ган. Ҳолбуки, унинг мақола-  
л ар и д а  бутунлай тескари аҳволни кўрам из, яъ- 
ни ўтмишни и д еаллаш тириш  эмас, адабий ме- 
рос ҳ ақ и да  асо сл ан м аган  танқидий ф икрлар  
айтилган  ёки марксизмни ш а р қ қ а  ижодий тат- 
биқ қилиш ҳақи даги  тўғри фикрини изчиллик 
билан охирига етказм аган .  Умуман олганда 
эса, кўпгина м а қ о л а л а р и д а  О таж он  Ҳошимов 
мустақил ф и к р л аш га  интилган бўлса-да ,  ўш а 
даврн инг ҳукмрон қолипларини ёриб чиқиб ке- 
толм аган . Айниқса, сан ъ а т  ва адабиётни баҳо- 
л аш д а ги  бош меъёр м асаласи да  О таж он  Ҳоши- 
мов тўлали ги ча  ўш а  д ав р  догм атларининг таъ- 
сирида эди. А йтганча, бу ёлғиз О таж он  Ҳоши- 
мовнинг нуқсони эмас, ўш а  д авр д аги  деярлик  
ҳам м а  адабиётш ун ослар , н а ф а қ а т  адабиётш у- 
нослар, балки д еярлик  ҳ ам м а  иж тимоиятчи 
олимлар, деярлик  ҳам м а  м аф к ура  ходимлари 
шу д огм атларнин г  асири эди. Бу  д огм атлар-  
нинг энг каттаси синфийлик ҳақи даги  таъли м от

бўлиб, ҳам м а  нарса  — ж а м и я т  ҳам, унинг та- 
рихи ҳам, о д ам л ар  ҳам, адаб и ёт  ва с а н ъ а т  ҳам 
ана  шу синфийлик қолипига солиб ўлчанарди. 
Бу  қолип ж у д а  м уросасиз бўлиб, ранглардан  
ф а қ а т  икки рангни — оқу  қорани тан олар, 
кимки биз билан бирга  б ў лм аса ,  у бизнинг 
душ м ани м из, кимки бизнинг м а н ф а а тга  хизмат 
к и лм аса ,  у биз учун ёт ва з а р а р л и  деган  ақида- 
ларн и  ҳ а қ и қ а т  биларди . Кўп ҳ о лларда  бузиб, 
ўта  торайтириб  т а лқ и н  қилинган синфийлик 
м авҳуми 70 йил д аво м и да  илмимизга ҳам, ада- 
биёт ва с ан ъ ати м и зга  ҳам , умуман, м аънавия-  
тим изга  ҳам ж у д а  катта  з а р а р  келтирди. Аф- 
суски, О таж он  Ҳош имов ҳам ўш а  даврдаги  
а с а р л а р и д а  кўпгина тўғри м у л о ҳ азалар н и  олға 
суриш билан бирга, ёрқин, теран  кузатиш лари- 
ни баён қилиш  билан бирга , кечмиш адабиёт  
ҳодисаларини б аҳ о л а ш д а  «синфийлик» ўлчови- 
дан  келиб чиқиб, бир том он лам али кка  ҳам йўл 
қўйди. Унинг синфийлик ҳ ақи даги  қ ар а ш л а р и  
ж у д а  изчил, м а қ о л а д аъ  м а қ о л а га  кўчиб юради.

Б а ъ зи  м и солларга  м у р о ж а а т  қилайлик:
О таж о н  Ҳош имов 1928 йилда ёзилган  «Про- 

л етар и ат  ва чиғатой адабиёти  тўғрисида»  ма- 
қ о л аси д а  ёзади : «Эски маданий меросдан кўп 
нарса  ф еодализм , кап итали зм  фикрига боп қи- 
линган. Бу ж а м и я т л а р д а  ҳукм сурган синфлар- 
нинг руҳи киритилган. Ш унинг учун пролетари- 
ат бу эски маданий мероснинг ҳаммасини тўғ- 
ридан тўғри қабул  қилиб, ўз м ақсади  учун 
иш латолм айди , и ш лати ш дан  илгари уни феода- 
лизм , капитализм  синфлари фикри, руҳидан 
тозалаш н и , марксизм усули билан пролетариат  
фикри, нуқтаи н азар и дан  уни б о ш қ атд ан  кў- 
риб, иш лаб  чиқиши керак».

«П ролетари ат  адабиёти  ва адабий мерос» 
деб аталган  бош қа м ақ о л ад а  бу қ а р а ш л а р  бун- 
дай иф одаланган : «С ан ъат ,  адаби ёт  маф кура  
ичига киради, истеҳсолат кучларининг ш аклла- 
ри билан белгиланади. И стеҳсолат  ш акллари  
маълум ж ам и ятд а  бир синфнинг ҳоким бўли- 
шига тўгри келгандан с а н ъ а т  шу ҳоким синф 
фикрини ташийди, шу ҳоким синф фикри би- 
лан  суғорилган бўлади , шу ҳоким синф фик- 
рини омма, маҳкум синфлар орасига  тар ка -  
тади ва уларни ҳоким синф фикри билан су- 
ғоради, тарбиялайди. «Умумий сан ъ ат»  йўк- 
дир. С ан ъ ат  синфийдир. С а н ъ а т  ё феода- 
лизм, ё б у р ж у ази я ,  ё пролетариат  санъати  
бўла оладур».

Ўз д аври да  бу к а р а ш л а р  бирдан-бир тўғри 
қ а р а ш л а р  деб ҳисобланган. Афсуски, бутун та- 
рихимиз мобайнида биз шу қар аш л ар н и  адаби- 
ётшунослик илмининг етакчи методологик нрин- 
ципи сиф атида ар д о к л аб  келдик. Бунинг оқи- 
батида  адабиёт  тарихидан  Яссавий, Сўфи 
О ллаёр , Мискин, Қ азиний каби унлаб  аж ойиб  
ш оирлар  кувиб чиқарилди. Алишер Навоий ре- 
визия килинди, уни ўзимизнинг дидимизга  мос- 
л а б  қисқартирдик, «Қ уръон» ва бош қа диний 
китоблардан  ўзимизни бебаҳра  қилдик. Ҳолбу- 
ки, сан ъ а т  ва адаби ётга  бундай ёндошиб бўл- 
мас экан. Ҳаётда ум ум баш арий қад р и ятл ар  
синфий м а н ф а а тл а р д ан  устун турар  экан, ҳақи- 
қий санъаткор  эса ана  шу ум ум баш арий қадри- 
ятларни тараннум  этиши билан ардоқли экан. 
Афсуски, О таж он  Ҳошимов м а қ о л ал ар и д а  кон- 
крет адабий ф а к т л а р  ҳ ак и да  фикр юритганда 
ҳам, у ёки бу ёзувчининг ижодини б аҳ о л аган д а  
ҳам юқоридаги колипга асосланиб иш юритган-

д а  батам ом  нотўғри х у л о салар ға  келади. М аса- 
лан , «Ш ўро  адабиётининг бир неча ижодий 
м аса л а л а р и »  деған  рисолада  ўзбек  совет шеъ- 
риятида п ей заж  тасвирининг «синфий» негизи- 
ни ш ундай очади: «Ўзбек ш ўро ёзувчи-ш оирла- 
ри ўз а с а р л ар и д а н  таби ат  кўри ниш ларига  хур- 
сандлик билан к ар ай д и л ар ,  к а р а ш л а р и ,  ҳисла- 
ри, туйгулари, м асалан ,  Чўлпонда бўлганидек, 
бадбинлик , кай ғу  билан суғорилмагандир».

Бу парча махсус изоҳ т а л а б  ки лм аса  керак. 
О таж он  Ҳ ош имовнинг мустаҳкам  колипи Чўл- 
пон ижодини б а ҳ о л а ш д а  ҳам  муаллифни хато 
х у лосаларга  ундайди. Аслида О таж о н  Ҳоши- 
мовнинг Чўлпонга чукур эҳтиром билан кара-  
ганини ю корида т а ъ к и д л а ган  эдик. Унга кў- 
шимча т а р зд а  яна  шуни айтиш  мумкинки, 
30-йилларнинг бои^ида кар и н д о ш л ар и д ан  бири 
ўгил кўрганда О таж о н  Ҳош имов унга «Чўл- 
нон» деб ном кўйиб берган. Аммо ана  шундай 
эҳтиромига к а р а м а й ,  унинг ижодини таҳлил 
қи лар  экан, колипнинг темир и ск ан ж ал ар и д ан  
халос бўлолм айди. О таж о н  Ҳош имов «Адабий 
мерос ва чигагой адабиёти»  (1929) м аколасида  
ёзади : «Бу н ам у н ал ар д ан  бир синфнинг «бўри- 
л а р г а»  яъни б ольш еви к ларга  карш и кураш га  
ундагани  кўринади. Бу синф б евалар ,  бечора- 
л ар ,  йўксиллар  исмидан сўзлаб ,  уларни ҳам ўз 
ёнига тортмокчи бўлади . Д у ш м а н га ,  яъни ин- 
килобга  карш и к у р аш м аган л ар ,  тентак, ундан 
озодлик кутганлар  ал дан ад и  дейди. Л екин бу 
синф яна умидсизланади: «кучли муҳитга бош 
эгдим», «исён ки лм ай м ан» , «ёвга таслим бўл- 
дим» дейди. Бу синф О ктябрь  инкилобига кар- 
ши чиккан , инкилобдан  енгилган, лекин таг- 
туги билан ҳали йўк килинм аган  ўзбек мил-

лий бурж уазиясидир . Бу  н ам ун алар  шу синф- 
нинг О ктябрь  инқилобидан кейинги руҳини 
акс этади».

Бугунги кунда Чўлпон ҳ ақи да  айтилган 
бундай гаплар  ғоятда бир том онлам а, ўта за- 
рарли гаплар  экани аён бўлиб қолди. Хуллас, 
«синфийлик» мазмунини бир том онлам а тушу- 
ниш, торайтириб талқ и н  қилиш , «пролетариат»  
адабиётини б о ш қ а  а д аб и ётл ар д ан  а ж р а т и б  
олиш, у л арга  қ а р а м а -қ а р ш и  қўйиш , ҳам м а нар- 
сани пролетариат  синфининг м ан ф аатл ар и  
нуқтаи н азар и дан  б аҳ о л аш  кўп лар  қатори Ота- 
жон Ҳ ош имовга ҳам ёмон панд берган. Лекин 
шунга қ а р а м а й ,  у адабий  меросимизни аш ад- 
дий сўллар  т а ж а в у зи д а н  с а қ л а б  қоли ш да кат- 
та  ж он бозли к кўрсатади  ва бу қутлуғ ишга 
ҳисса қўшди. Унинг бу борадаги  хатолари  эса 
тарихий са б а б л а р  билан изоҳланади . Айни чоқ- 
да , О таж о н  Ҳош имов кўпгина м а қ о л а л а р и д а  
зам онавий  адабиёт  ҳ ақ и да  гапиргани да  унинг 
бадиий юксаклиги учун, ҳаётийлиги ва ҳаққо-  
нийлиги учун қай ғуради , асар л ар н и н г  барк а-  
мол бўлиш ига йўл қўй м аётган  нуқсонларни 
тўғри очади, «ғоявийлик» ниқоби остида томир 
ёяётган  схем атизм га, мавзунинг актуаллиги  би- 
лан  асарнинг заиф лигини хас -п ў ш лаш га  ури- 
нувчиларга  кескин за р б а  беради. М асалан , 
20-йилларнинг ўрталар и дан  бош лаб, м ам лакат-  
ни саноатлаш тириш  сиёсати а м ал га  ош а бош- 
л аган и  м уносабати билан бутун совет адабиё- 
тида бўлгани каби, ўзбек  адабиётида  ҳам сано- 
ат  мавзуи биринчи ўринга чиқа  бошлади. 
А сарлард а  за в о д  ва ф а б р и к а л ар  тез-тез  тилга 
олина бош лади , иш чилар  ҳаётига  кенгроқ ўрин 
берила бош ланди. Аммо кўп ҳолларда  ёзувчи-

www.ziyouz.com kutubxonasi



л а р  бу мавзуни ж у д а  ю заки  ёритдилар . Асар- 
л а р д а ,  ҳатто  ш еъ р и ятд а  иш чилар  ҳаётини ҳақ- 
қоний ёритиш ўрнига б о лғал ар н и н г  тақир-ту- 
қури, м аш и н аларн и н г  шов-шуви, за в о д  мўри- 
л ар и д ан  чи қ қ ан  тутунлар , ф абр и к а  гудоклари- 
нинг ёқимли садо л ар и  ва ҳ о к азо л ар  куйлана 
бош ланди. Ш ои рлар  т а сав в у р и д а  ана  шу таш- 
қи белгиларнинг ўзи билан иш чилар  образини 
барп о  этиш дек катта  в а зи ф а  б аж ар и л и ш и  мум- 
кин эди. Бу бутун ад аб и ётд а  ю закиликни ву- 
ж у д га  келтирди, адаб и ётдан ,  ш еъ риятдан  пу- 
тур кета бош лади . О т а ж о н  Ҳ ош имов бу ҳолни 
қ атти қ  коралайди :

« З ав о д га  бо р ад и л ар ,  у ерда кўрган  нарса- 
ларини , эш итган  сўзларини  юзаки тасви р  этиб 
б ерадилар . Тонг отиши, гудок чалиниш и, ишчи- 
ларни уйғотишини, клубга  бориш ларини ҳам 
шунга ўх ш аш л ар н и  кўрсатади лар» .

О таж о н  Ҳош имов реализм нинг аш аддий 
душ м ани схем атизм  эканини яхши туш унади ва 
30 йиллар  адаб и ёти д а  схематизм  кан дай  
ш ак л л ар д а  намоён бўлишини ҳам очади: «тур- 
мушни кўрсати ш да  ўзбек  ш ўро адаб и ёти д а  схе- 
матизм учрайди. Бу  схематизм  бирда  озрок 
ҳ ам да  бирда  кўп роқ  б ў лса-д а ,  ўзбек ш ўро ёзув- 
чиларининг ҳ ам м аси да  учрайди».

Хўш, бу схематизм  н и м ал ар д а  намоён бў- 
лади ?

« М асал ан ,  ҳозирги зав о д -ф аб р и к ал ар и м и з-  
ни шундай к ў рсатурлар : завод ,  ал б атта ,  зарб- 
дор, бутун иш чилар  ялпи масса, меҳнатда бир 
хил онгли д а р а ж а д а д и р л а р ,  ҳам м алар и  ҳам 
план билан  иш лайдилар , планни бутунлай ба- 
ж а р а л а р  ва шунинг кабилар» .

О таж он  Ҳош имов ас а р л ар д а  «темир, чўян, 
пўлат ва шунга ў х ш аш л ар »  кўпайиб кетганини 
кескин қоралай ди , «пролетар ёзувчиси» бўлм ок 
учун б ун ака  нарсаларни  асар га  киритиш шарт 
эмаслигини уқдиради  ва шўро адабиётини яра- 
тиш ҳам унинг такомили м асаласи  мавзуидан- 
гина иборат бўлса  эди, «иш ж у д а  осон бўлар- 
ди» деган  ғоят тўғри фикрни олға суради. Ота- 
жон Ҳошимов адабиётидаги  ж иддий нуқсон- 
л ар д ан  яна бирини «ш иорийликда» кўради, 
«шиорийлик», «шиори тамойил» катта  камчи- 
ликдир. Буни йўқотиш керак»,— деб ҳисоблайди. 
Бунга ўхш аш  кам чиликларнинг илдизи эса ҳаё- 
тини яхши билм асли кка  бориб т а қ а л а д и .  Кўра- 
мизки, О таж о н  Ҳош имов зам онавий  адабий 
ж араённ и чукур туш унган , ундаги иж обий ва 
салбий там ойилларни ани қ  ф а р қ л а й  олган, ёш 
«ш ўро адабиётининг» ўсиш ига х ал ақ и т  бераёт- 
ган нуқсонларни тўғри белгилаган. Б и роқ  тўғ- 
ри белгиланган-у  кўп ҳол л ар да  м асалан инг  туб 
моҳиятига кириб борган эмас. М асалан ,  шеър- 
лар да ,  бош қа а с а р л ар и д а  кўплаб  учрайдиган 
тем ир-терсаклар , вағ -вуғлар  унинг ж онига тек- 
кан, унинг ғашини келтиради-ю, лекин у бундай 
асарларн и н г  адаби ётга  м утлақо  алоқаси  йўқ- 
лигини б а р а л л а  айтмайди, «бу — адабиёт  
эмас» дейиш га тили бормайди. Ехуд у адаби- 
ётдаги схематизмни тан қи д  қилади , шиорбоз- 
ликни қоралайди-ю , уларни туғдирган  бош са- 
баб  — адабиётни бир том онлам а тушуниш, 
унинг моҳиятини юзаки изоҳлаш , адабиётни 
ҳаддан  т а ш қ а р и  м аф к у р ал аш ти р и ш , унинг ол- 
дига догм атик та л а б л а р  қўйиш эканини айтмай- 
ди. А лбатта , 30-йиллар  ш арои ти да  буни айтиш- 
га имкон йўқ эди. Кўринадики, О таж он  Ҳоши-

www.ziyouz.com kutubxonasi



мовнинг илм ий-адабий меросида ан а  шундай 
б ак у в в ат ,  ёркин том онлар  д а в р  такозоси  ту- 
файли туғилган  м аҳ ду д л и к лар  ва нуксонлар 
билан чирмаш иб кетган. Ш унинг учун уни пар- 
д о зл ам асд ан ,  борича кабул  килайлик. П ардоз-  
сиз ҳам О таж он  Ҳош имов ўз а сар л ар и д а  
адабиётим из тарихида  м уайян  роль ўйнаган, 
ўзига  хос та ф а к к у р г а  эга сиймо тар зи д а  кўри- 
нади. А дабиётимиз осмонида унинг ҳам юлдузи 
милт-милт ёниб турибди.

Туркистон
рашчиси

«Адабиёт
поннинг
доир

М У Н Д А Р И Ж А

мустақиллигининг атоқли ку- 
...............................................................7

яш аса  — миллат яшар...» Чўл- 
адабий-танқидий қараш ларига

41

Отажон Ҳошимов. Ш ахсияти. Такдири. 
Ижоди. ..................................................................

ОЗОД Ш А РА Ф И Д ДИ Н О В

Истиқлол фидойилари

Танқидий очерклар

«Ш арқ» наш риёт-матбаа концернининг 
Бош  таҳририяти 
Т ош кент — 1993

Муҳаррир Ш . Эргаилева  
Бадиий безаклар Л. М а ҳка м о вни ки  

Бадиий муҳаррир М . А ъ л а м о в  
Техник муҳаррир Е . Л укьян о ва ,

Г. Ломиворот ова
Корректорлар Ю . Бизаатова, Н . М уҳам м едиева

Теришга берилди 16.04.93 й. Босишга рухсат этилди 
17.07.93 й. Бичими 70Х90'/зг. Тип Таймс гарнитураси. Оф- 
сет босма. Шартли босма листи 5,26. Нашриёт ҳисоб листи 
5,15. Тиражи 25000 нусха. Буюртма 1952. Баҳоси шартнома 
асосида.

«Шарқ» нашриёт-матбаа концернининг босма- 
хонаси, 700083, Тошкент шақри, «Буюк Турон» 
кўчаси, 41 уй.

Т  93. О з о д  Шарафиддинов.
Мустафо Чуқай, Чўлпон, Отажон Ҳошим. (Ис- 
тиқлол фидойилари)
Ташкент. Главная редакция ИПК «Шарк», 1993 
144 б.

Т.93.УЭ

«Шарқ» нашриёт-матбаа концернининг 
бош тақририяти Сиз азиз китобхонлар учун 

қуйидаги китобларни чоп этмоқда

Т А М И Л Л А

Ф е р д и н а н д  Д ю ш е н  а с а р и .  Ж а з о и р д а  

я ш а б  и ж о д  э т г а н  ф р а н ц у з  а д и б и .  А с а р -  
д а  г ў з а л ,  ғ о я т д а  г ў з а л  а р а б  қ и з и  Т а -  
м и л л а н и н г  ф о ж и а л и  қ и с м а т и ,  у н и н г  

О қ и л и г а  б ў л г а н  с а м и м и й ,  п о к и з а  с е в г и -  
с и  ў з и г а  х о с  ў т а  т а ъ с и р ч а н  у с л у б д а  и ф о -  
д а л а н г а н .

«И стиқлол фидойилари»

Б о ш  т а ҳ р и р и я т  х о д и м л а р и  с а в о б л и  
и ш г а  қ ў л  у р д и л а р .  Я н г и  « И с т и қ л о л  ф и -  

д о й и л а р и » —  д е б  н о м л а н г а н  с е р и я  о ч и л -  
д и .  Б и р и н ч и  к и т о б и м и з д а  О з о д  Ш а р а -  
ф и д д и н о в н и н г  Ч ў л п о н ,  О т а ж о н  Ҳ о ш и м ,  
М у с т а ф о  Ч ў қ а й  к а б и  И с т и қ л о л и м и з  ф и -  
д о й и л а р и  и ж о д и г а  и л м и й  к у з а т м а л а р  
м а ж м у и  б о р .  С и з  б и л а н  б и з л а р г а  м а ъ -  
л у м  б ў л м а г а н  т а р и х и й  ф а к т л а р  ҳ а м  ў з  
а к с и н и  т о п г а н д и р .  У м у м а н ,  И с т и қ л о л и -  
м и з  қ а н д а й  у л к а н  й ў қ о т и ш л а р  э в а з и г а  
қ ў л г а  к и р и т и л г а н и  ҳ а қ и д а  ҳ а м  с ў з  ю р и -  
т и л а д и .

УСМ ОН Н О С И Р

Н а и м  К а р и м о в н и н г  у ш б у  к и т о б и  с е -  
р и я м и з н и н г  и к к и н ч и  к и т о б и д и р .

. . . и с с и қ  н о н н и  к ў т а р и б  қ а й т с а ,  у й д а  
н а  ч а қ а л о қ ,  н а - д а  б е ш и к  б ў л г а н .  С а к к и з  
г а з л и к  к ў ч а н и  з и р  ю г у р и б ,  а х т а р и б  қ а й -  
с и  э ш и к к а  к и р м а с и н ,  н а  г ў д а к  т о п и л г а н  

н а  б е ш и к .  Ш у  т а р з д а  н е ч а  к у н  в а  н е ч а  
т у н  д а в о м и д а  ш а ш қ а т о р  о қ қ а н  к ў з  ё ш -  
л а р и  б и л а н  о н а  ў з  ф а р з а н д и н и  и з л а г а н .  
М а м а т х ў ж а н и н г  м у р и д у - м у х л и с л а р и  
ҳ а м  б о л а д а н  д а р а к  т о п м а г а н л а р .  Ч а қ а -  
л о қ н и  и з л а б ,  б у т у н  м а ҳ а л л а  а ҳ л и  т и к  
о ё қ  б ў л г а н  б ў л с а - д а ,  б и р о р  н а т и ж а  ч и қ -  
м а г а н .  Б е ч о р а  о н а н и н г  к ў з л а р и г а  б у  
д у н ё  т о р  б ў л г а н - қ о л г а н .  К у н л а р  к е т и д а н  
к у н л а р ,  ҳ а ф т а л а р  о р т и д а н  ҳ а ф т а л а р  ў т -  
г а н .  Н и ҳ о я т ,  қ и р қ  к у н  д е г а н д а ,  б е ш и к  
ҳ а м ,  г ў д а к  ҳ а м  Н а м а н г о н г а  к и р а в е р и ш -  
д а г и  к ў п р и к  т а г и д а н  т о п и л г а н !  Б и р  о қ  
о т  у н и н г  ё н и д а  т у р и б . . . »

А з и з  к и т о б х о н !  Б у  с а т р л а р  « У с м о н  
Н о с и р »  а с а р и д а н  к е л т и р и л д и .  Б у н д а н  
ҳ а м  қ и з и қ а р л и  т а р и х и й  ф а к т л а р н и  а с а р -  

н и н г  ў з и д а н  б и л и б  о л и ш и н г и з  м у м к и н .

